
ᐃᐧᐣᑕᒪᑫᐃᐧᐣ 
 
ᐅᐢᑭ ᐅᐣᑌᕑᐃᔪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᑭᑌᐱᓂᑲᑌ ᐃᒪ ᑭᐦᒋ ᐅᑭᒪ ᐅᑭᔑ ᐸᑭᑕᔓᐊᐧᒋᑫᐃᐧᐣ 
ᐅᐱᒪᐦᐊᒧᐃᐧᐱᓯᑦ 28, 2009 ᑲᐃᓇᐣᑭᓱᐨ.  ᐃᐁᐧᑕᐢ ᑲᐊᓄᑭᓯᓭᐠ ᑲᑭᓇᓇᑲᒋᒋᑲᑌᑭᐸᐣ ᒪᒪᐤ ᐊᐃᐧᔭᐠ 
ᑲᐊᔑᒋᑕᑭᒪᑲᓂᐃᐧᐨ ᐊᓄᑭᐃᐧᓂᐠ ᒥᓇ ᑲᔦ ᐊᓂᔑᓇᐯ ᑕᔑᑫᐃᐧᓇᐣ ᐅᑎᑭᑐᐃᐧᓂᐊᐧ ᑲᑭᐸᑭᑎᓇᒧᐊᐧᐸᐣ ᐃᒪ 
ᐅᓇᑯᓂᑭᐃᐧ ᒪᓯᓇᐦᐃᑲᓂᐣᐠ 173. 
 
ᐊᓂᐣᑕ ᐅᓇᑯᓂᑫᐃᐧᓀᓴᐣ ᑭᑌᐱᓭᐊᐧᐣ ᐃᒪ ᑭᐦᒋ ᐅᑭᒪ ᐅᑭᔑ ᐸᑭᑕᔓᐊᐧᒋᑫᐃᐧᓂᐣᐠ ᒋᐃᔑᐊᒋᑲᑌᑭᐣ, ᔕᑯᐨ ᑕᐢ 
ᑕᐃᐧᐣᒋᑲᑌᐊᐧᐣ ᐊᐱ ᑭᑭᔓᓇᒋᑲᑌᑭᐣ ᐅᓇᑯᓂᑲᓀᓴᐣ. ᐅᑫᐧᓂᐊᐧᐣ ᐊᓂᐣᑕ ᐅᓇᑯᓂᑲᓀᓴᐣ ᑲᐱᒥᓂᔕᐦᐃᑲᑌᑭᐣ ᐊᔕ:  
 

• ᑲᑭ ᑭᐁᐧᐅᑕᐱᓂᑲᑌᐠ ᐅᑭᒪᐃᐧᐣ ᑲᑭᐸᑭᑎᓇᐣᑭᐸᐣ ᒧᓇᐦᐊᓯᓂᐁᐧᐃᐧᐣ ᐃᒪ ᑎᐱᓇᐁᐧ ᑲᑎᐯᐣᑕᒪᓯᐨ ᐊᐃᐧᔭ 
ᐊᑭᓂᓂ ᐁᐧᑎ ᔕᐊᐧᓂᐣᐠ ᐅᐣᑌᕑᐃᔪ;  

• ᐃᐁᐧᓂᐊᐧᐣ ᐊᐃᐧᐦᐊᓱᐃᐧᓇᐣ ᑲᐱᒥᑎᐸᐦᐃᑲᑌᑭᐣ ᒥᓇ ᐊᐃᐧᐦᐊᓱᐃᐧᓇᐣ ᑲᐱᒥᑎᐸᐦᐃᑲᑌᑭᐣ ᑲᐅᐢᑲᒋᑲᑌᑭᐣ 
ᐃᒪ ᐸᑫᐱᐦᑲᓂᐣᐠ 35 ᐃᒪ ᑲᓇᑕ ᑭᐦᒋ ᐅᓇᔓᐁᐧᐃᐧᐣ ᐃᑫᐧᓂᐊᐧᐣ ᐊᓂᔑᓇᐯ ᐅᑲᑭᐃᐧᒥᓂᑯᐃᐧᓇᐣ ᐅᐣᒋ;  

• ᐃᐁᐧ ᑲᑲᐢᑭᒋᑲᑌᐠ ᒋᑭᐁᐧᐃᐧ ᐅᑕᐱᓂᑲᑌᑭᐣ ᔓᓂᔭᐊᐧᓯᓂᐣ ᑲᓇᓇᐣᑕᐊᐧᐸᒪᐊᐧᐨ ᐅᒪᓯᓇᐦᐃᑲᓀᓯᐊᐧ ᓇᐣᑕ 
ᑲᔦ ᑲᑭ ᑭᒧᑕᒪᐃᐧᐣᑕᐤ ᐅᒪᓯᓇᐦᐃᑲᓀᓯᐊᐧ ᒋᑭ ᑭᐁᐧ ᐅᐣᑭᓇᒧᐊᐧᐨ ᐁᓇ ᐅᓇᑯᓂᑫᐃᐧᓂᐣᐠ ᒋᐅᐣᒋᓭᒪᑲᐠ; 
ᒋᐃᐧᒋᐦᐃᐁᐧᓭᐠ ᑕᐱᐢᑯᐨ ᐃᒪ ᐊᓂᔑᓇᐯ ᑕᔑᑫᐃᐧᓇᐣ ᒥᓇ ᑲᔦ ᐱᑲᐧᒋᔭᐦᐃᐣᐠ ᑲᔭᒪᑲᑭᐣ ᑕᐃᐧᓇᐣ ᐁᑲ 
ᑲᐊᔭᐨ ᑲᐅᑭᒪᑲᑕᐣᐠ; ᒥᓇ ᑲᔦ,  

• ᐅᓇᑯᓂᑫᐃᐧᓀᓴᐣ ᐃᒪ ᑫᐊᓂᐅᐣᒋ ᐱᒥᓂᔕᐦᐃᑲᑌᑭᐣ ᐃᒪ ᑲᐅᐣᒋ ᒪᒋᐊᓂᑲᑌᑭᐣ ᑲᐃᐧᐊᓂᒪᒋᑲᑌᑭᐣ.  
 
ᑭᒋᓀᐣᑕᑲᐧᐣ ᒋᑭᑭᑫᐣᒋᑲᑌᑭᐣ ᓇᓇᑲ ᑲᐃᐧᐃᔑ ᑎᐸᒋᒋᑲᑌᑭᐣ ᑭᒍᐅᓇᔕᐁᐧᐃᐧᓇᐣ ᐊᐦᐱ ᑭᑭᔓᓇᒋᓇᑌᑭᐣ.  ᑕᐱᐢᑯᐨ, 
ᐯᐸᓄᐤᐠ ᑲᐃᐧ ᐅᐣᒋ ᑎᐸᐦᐊᑭᓇᓂᐊᐧᐣᐠ ᐃᒪ ᔕᐊᐧᓄᐣᐠ ᐅᐣᑌᕑᐃᔪ ᒥᓇ ᑲᐃᐧ ᐳᓂᒋᑲᑌᐠ ᐅᑭᒪᐃᐧᐣ ᑲᑎᐯᐣᑕᐣᐠ 
ᒧᓇᐦᐃᓯᓂᑫᐃᐧᐣ ᐃᒪ ᐅᐣᒋ ᑎᐱᑲᐁᐧ ᑲᑎᐯᐣᑕᒪᓯᐨ ᐊᐦᑭᓂᓂ ᐃᒪ ᑭᐁᐧᑎᓄᐣᐠ ᐅᐣᑌᕑᐃᔪ ᐊᔕ ᑲᑭᔑ ᐅᓯᓭᐊᐧᐣ 
ᓂᐢᑕᑦ ᐊᐦᑭ ᐊᓂᒪᒋᒋᑲᑌᑭᐣ.  ᐃᑫᐧᓂᐊᐧᐣ ᐸᑫᐱᐦᐃᑲᓇᐣ ᓇᓇᑕᐊᐧᓯᓂᑫᐃᐧᐣ ᐅᓇᒋᑫᐃᐧᓇᐣ ᒥᓇ ᑲᔦ ᑲᐸᑭᑎᓂᑲᑌᑭᐣ 
ᒧᓇᐦᐊᓯᓂᑫᐃᐧᓇᐣ ᒥᓇ ᑲᔦ ᑲᐸᑭᑎᓂᑲᑌᑭᐣ ᑭᑭᓄᐦᐊᒪᑫᐃᐧᓇᐣ ᑫᑭᐊᓂᐣᒋ ᑭᑫᐣᑕᒧᐊᐧᐨ ᐃᑫᐧᓂᐊᐧᐠ ᔓᓂᔭᐊᐧᓯᓂᐣ 
ᑲᓇᓇᐣᑕᐊᐧᐸᒪᐊᐧᐨ ᑭᔭᐸᐨ ᐊᐊᐧᔑᒣ ᑕᓇᓇᐣᑕᐃᐧ ᑭᑫᐣᒋᑲᑌ ᐊᓂᐣ ᑫᐊᓂᔑᒪᑕᓄᑲᑌᐠ, ᒋᐅᓇᒋᑲᑌᑭᐣ ᑲᐧᔭᐠ 
ᑫᐊᓄᑭᒪᑲᑭᐣ ᐅᓇᒋᑫᐃᐧᓇᑌ ᑫᐱᒥᓂᔕᐦᐃᑲᑌᑭᐣ ᒥᓇ ᑲᔦ ᒋᐸᑭᑎᓂᑲᑌᑭᐣ ᐅᑭᒪᐃᐧᐣ ᓇᐃᐧᐊᓂᑲᑕᑭᐣ, ᓂᔓᔭᑭ ᓇᐣᑕ 
ᓂᓯᐊᐦᑭ ᑕᐃᓯᓭ. ᐊᑭᐃᐧᒪᓯᓇᐦᐃᑲᓂᐣᐠ ᑲᐃᐧ ᐅᐣᒋ ᑎᐸᐦᐊᑭᐊᐧᐨ, ᑕᓇᐣᑕᐁᐧᐣᑕᑲᐧᐣ ᒋᒪᒪᐃᐧᓂᑲᑌᑭᐣ 
ᒪᒪᐣᑕᐃᐧᐱᐊᐧᐱᑯᐣᐠ ᑫᐅᐣᒋᓭᑭᐣ ᑫᐅᐣᒋᐃᐧᒋᐦᐃᐁᐧᓭᐠ, ᐸᓂᒪ ᑕᐊᐸᒋᒋᑲᑌᐊᐧᐣ ᓂᓯᐊᐦᑭ ᓇᐣᑕ ᓂᔭᓄᐊᐦᑭ ᐊᓂᓯᓭᐠ. 
 
ᑭᐦᒋ ᐅᑭᒪ ᐅᑭᔑ ᐸᑭᐁᔑᐊᐧᒋᑫᐃᐧᐣ ᑲᔦ ᐃᐧᐣᑕᒪᑫᒪᑲᓄᐣ ᐃᐁᐧ ᑲᐃᐧ ᐊᓂᓇᒋᒋᑲᑌᐠ ᐃᐁᐧ ᓇᓇᑲᒋᒋᑫᐃᐧᐣ 
ᐃᑫᐧᓂᐊᐧᐣ “ᑲᒪᐢᑲᐊᐧᑌᑭᐣ ᐅᓇᒋᑫᐃᐧᓇᐣ,” ᐃᑫᐧᓂᐊᐧᐣ ᐅᓇᒋᑫᐃᐧᓇᐣ ᒥᓇ ᐅᓇᑯᓂᑫᐃᐧᓀᓴᐣ ᑲᐃᔑᐊᓄᑲᑌᑭᐣ ᐃᒪ 
ᐅᐢᑭ ᐅᐣᑌᕑᐃᔪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ.  ᐅᑫᐧᓂᐊᐧᐣ ᑕᓇᐣᑕᐁᐧᐣᑕᑲᐧᓄᐣ ᐃᒪ ᐱᐊᐧᐱᑯᑫᐃᐧ ᐅᓇᒋᑫᐃᐧᓇᐣ ᒥᓇ 
ᑲᔦ ᑲᐸᑭᑎᓂᑲᑌᑭᐣ ᒪᓯᓇᐦᐃᓇᓀᓴᐣ, ᐊᓂᔑᓇᐯᐠ ᑲᑲᑫᐧᒋᒥᐣᑕᐧ, ᒪᒥᓇᒋᑫᐃᐧᓇᐣ ᐃᐁᐧ ᐊᓂᔑᓇᐯᐠ 
ᐅᐸᑯᓭᓂᒧᐃᐧᓂᐊᐧ, ᐅᓀᐣᑕᒧᐃᐧᓇᐣ ᑲᐳᓂᒋᑲᑌᑭᐣ ᐃᒪ ᐊᓂᔑᓇᐯ ᐅᑕᑭᑦ ᑲᑲᑫᐧᐊᐸᒋᒋᑲᑌᓂᓂᐣᐠ, 
ᑭᑭᓄᐊᐧᒋᐃᐧᐣᑕᒪᑫᐃᐧᐣ ᐃᐁᐧ ᑭᑭᓄᐦᐊᒪᑫᐃᐧᐣ ᑫᐅᐣᒋ ᑭᐅᐣᒋᑫᐣᑕᒧᐊᐧᐨ ᐊᓂᐣ ᐁᐃᓯᓭᓂᓂᐣᐠ ᐊᓂᔑᓇᐯ ᐅᑕᑭᑦ 
ᑲᔭᐸᒋᒋᑲᑌᓂᐣᐠ ᐃᑫᐧᓂᐊᐧᐠ ᔓᓂᔭᐊᐧᓯᓇᐣ ᑲᓇᓇᐣᑕᐊᐧᐸᒪᐊᐧᐨ ᒥᓇ ᓇᔦ ᐅᓇᑯᓂᑲᓀᓴᐣ ᑲᑭᐳᓂᒋᑲᑌᑭᐣ ᐃᒪ 
ᐅᑭᒪᐃᐧᐣ ᑲᑎᐯᐣᑕᑭᐸᐣ ᐊᓯᓂᑫᐃᐧᓇᐣ ᐃᒪ ᑎᐱᓇᐁᐧ ᑲᐃᔑ ᑎᐯᐣᑕᑲᐧᓂᓂᐣᐠ ᐊᐃᐧᔭ ᐅᑕᑭᑦ.  ᐃᐁᐧ ᐃᔓᓀᐣᒋᑲᑌ 
ᒋᑭ ᐊᑯᒪᑲᑭᐸᐣ ᑲᐧᔭᐠ ᒋᑭ ᐯᑌ ᓂᓯᑎᑕᐣᑭᐸᐣ ᒥᓇ ᑲᔦ ᑲᐧᔭᐠ ᒋᑭᓂᓯᑎᑕᒪᐣᑭᐸᐣ ᐃᐁᐧ ᑕᐢ ᑲᔦ ᒋᐅᐣᒋ 
ᓇᓇᑲᑕᐁᐧᐣᒋᑲᑌᑲᐧᐸᓂᐣ ᐊᓂᔑᓇᐯ ᐅᒪᓂᑐᐃᐧ ᒥᓂᑯᐃᐧᓇᐣ, ᑲᔦ ᑕᐢ ᐃᑫᐧᓇᐊᐧᐠ ᑎᐱᓇᐁᐧ ᑲᑭᐯᐣᑕᒪᓱᐊᐧᐨ 
ᐊᐦᑭᓂᓂ.  
 
ᐅᐁᐧ ᒪᓯᓇᐦᐃᑲᐣ ᑲᐅᐣᒋ ᑭᑭᓄᐦᐊᒪᑯᓇᐊᐧ ᑭᐢᐱᐣ ᐊᐃᐧᔭ ᑫᑯᐣ ᐃᐧᐃᔑᓂᑲᑕᐣᐠ ᐅᑫᐧᓂᐊᐧᐣ ᐊᓂᒧᒋᑫᐃᐧᓇᐣ. ᐅᑫᐧᓂᐊᐧᐣ 
ᑫᐃᐧᑌᑕᒪᑯᔭᐣ ᒥᓇ ᑲᔦ ᑲᑫᐧᑌᐃᐧᓇᐣ ᐃᓇᑌᐊᐧᐣ ᐊᐃᐧᔭ ᒋᑭᐅᐣᒋ ᒪᒥᑎᓀᐣᑕᑭᐸᐣ ᐅᑫᐧᓂᐊᐧᐣ ᑲᐃᐧᐊᓂᒧᒋᑲᑌᑭᐣ 
ᒋᑭᐊᓄᐣᒋ ᒪᒋᐢᑭᑲᑌᑲᐧᐸᓂᐣ ᐃᑫᐧᓇᐊᐧᐣ ᑲᐃᐧ ᐅᓇᒋᑲᑌᑭᐣ ᐁᐧᑎ ᓂᑲᐣ ᑫᐊᓂᔭᑭᐊᐧᐠ. 
 
ᐸᓂᒪᑕᐢ ᑭᐃᐢᑲᐧ ᑭᔑᑲᑫᐧᑕᐧᓂᐊᐧᐣᐠ ᒪᐣᑯᐱᓯᑦ 2010 ᐃᓇᐣᑭᓯᐨ, ᑭᐢᐱᐣᑕᐢ ᐊᐃᐧᔭ ᐸᑯᓭᓂᒧᐨ ᑫᑯᓂᓂ, ᐊᓄᑭᐃᐧᓇᐣ 
ᑲᑲᓇᐊᐧᐸᐣᑕᒧᐊᐧᐨ ᒥᓇ ᑲᔦ ᐊᓂᔑᓇᐯ ᑕᔑᑫᐃᐧᓇᐣ ᑕᓇᐣᑕᐁᐧᐣᑕᒧᐊᐧᑲᓄᐊᐧᐠ ᒥᐸᑭᑎᒪᒧᐊᐧᐨ ᐅᑎᓀᐣᑕᒧᐃᐧᓂᐊᐧ ᐃᒪ 

ᑲᐃᐧ ᑭᑭᓄᐦᐊᒪᑲᓂᐊᐧᐣᐠ ᒥᓇ ᑲᔦ ᐃᑫᐧᓂᐊᐧᐠ ᑫᐅᐣᒋ ᓂᑲᓂ ᑲᓄᐊᐧᐸᐣᑕᒧᐊᐧᐨ, ᑲᔦ ᐃᑫᐧᓂᐊᐧᐣ ᐅᔑᐱᐦᐃᑲᓇᐣ 
ᑫᐸᑭᑎᓂᑲᑌᑭᐣ. ᐅᐁᐧ ᒪᓯᓇᐦᐃᑲᐣ ᓂᐸᑯᓭᓂᒧᒥᐣ ᒋᑭᐅᐣᒋ ᐃᐧᒋᐦᐃᑯᔦᑭᐸᓂᐣ ᐅᑫᐧᓂᐊᐧᐣ ᐊᓂᒧᒋᑫᐃᐧᓇᐣ ᒥᓇ ᑲᔦ 
ᓇᓇᐣᑐᐠ ᐃᐧᐣᑕᒪᑫᐃᐧᓇᐣ ᐊᔭᒪᑲᓄᐣ ᐃᒪ ᒪᒪᐣᑕᐃᐧᐱᐊᐧᐱᑯᐣᐠ ᓂᓇ ᑲᔦ ᐃᒪ ᐯᐸᓄᐣᐠ. ᓂᑲᓇᐣᑕᐁᐧᐣᑕᒥᐣ ᑲᔦ 
ᐸᑯᓭᓂᒧᐃᐧᓇᐣ ᐃᒪ ᐅᐣᑌᕑᐃᔪ ᐊᑭᑲᐣᐠ (ᐊᐦᑭᐃᐧ ᐅᓇᑯᓂᑫᐃᐧᓇᐣ /EBR) ᑲᐊᓂᔑᐱᐣᑎᑫᓭᑭᐣ ᐅᑭᒪᐃᐧᑲᒥᑯᐣᐠ. 
 
ᑭᐢᐱᐣ ᐊᔭᐊᓀᐣ ᑲᑫᐧᑌᐃᐧᓇᐣ ᐅᐁᐧ ᐅᐣᒋ ᒪᓯᓇᐦᐃᑲᐣ, ᓇᐣᑕᑲᔦ ᓇᐣᑕᐁᐧᐣᑕᒪᐣ ᒋᐱᒋᓂᔕᐦᐊᒪᑯᔭᐣ ᐯᐸᐣ ᐅᐁᐧ ᐅᐣᒋ, 
ᓇᐣᑕ ᑲᔦ ᑭᔭᑦ ᒋᐱᒋᓂᔕᐦᐊᒪᑯᔭᐣ ᑭᓇᑫᐧᑕᑯᐃᐧᓇᐣ, ᐅᒪ ᐃᔑ ᒪᓯᓇᐦᐃᑫᐣ: 
 
Leigh Boynton 
ONTARIO MINING ACT CONSULTATION  
Ministry of Northern Development, Mines and Forestry 
Mining Act Modernization Secretariat 
99 Wellesley St West, Room 5630, 5th Floor  
Toronto, ON M7A 1W3   
Tel: (416) 327-0618 
Email: miningact@ontario.ca 
 
ᐁᒪᐧᔦ ᓂᑭᐱᓯᑦ 30, 2010 ᐃᓇᐣᑭᓯᐨ ᐊᔕ ᒋᐱᒪᓯᓇᐦᐃᑫᔭᐣ. 
 
ᐃᐧᐣᑕᒪᑫᐃᐧᓇᐣ ᑲᐊᓂᓇᒋᑲᓂᐊᐧᐣᐠ ᐅᐢᑭ ᐅᐣᑌᕑᐃᔪ ᐱᐊᐧᐱᔭᑫᐃᐧ ᐅᓇᑯᓂᑫᐃᐧᓇᐣ, ᒥᓇ ᑲᔦ ᐊᓇᐱ ᓇᐃᐧᐊᓂ 
ᑭᑭᓂᐦᐊᒪᑲᓂᐊᐧᐣᐠ ᒥᓇ ᑲᔦ ᐊᐣᑎᓀᑫ, ᐅᒪ ᐃᓇᐱᐣ ᒪᒪᐣᑕᐃᐧᐱᐊᐧᐱᑯᐣᐠ: 
http://www.mndm.gov.on.ca/miningact 

ᐸᑫᐱᐦᐃᑲᐣ I: ᐃᐁᐧ ᐅᐣᒋ ᐅᐢᑭ ᐅᐣᑌᕑᐃᔪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ 
 
ᑲᓂᑲᓇᑌᑭᐣ ᐊᐣᑕᒋᑫᐃᐧᓇᐣ 
 
ᐅᐢᑭ ᐅᐣᑌᕑᐃᔪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᑭᐊᔭᒪᑲᓄᐣ ᐊᐣᑕᒋᑫᐃᐧᓇᐣ ᐃᒪ ᐅᐣᑌᕑᐃᔪ ᐅᑭᒪᐃᐧᐣ ᑲᐱᒪᓄᑲᑕᐣᑭᐣ 
ᐱᐊᐧᐱᑯᑫᐃᐧᓂᐣᐠ, ᐃᒪ ᑲᔦ: ᔓᓂᔭᐊᐧᓯᓂᐣ ᑲᓇᓇᐣᑕᐊᐧᐸᒪᐊᐧᐨ, ᑎᐸᐦᐊᑭᐃᐧᐣ ᑲᓇᐣᑎᑕᒪᓂᐊᐧᐣᐠ, ᒪᒥᓇᒋᑫᐃᐧᐣ 
ᑫᐃᔑᒪᑕᓄᑲᑌᐠ, ᒧᓇᐦᐊᓯᓂᐁᐧᐃᐧ ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᐁᐠ ᐅᓇᔓᐁᐧᐃᐧᓂᐣᐠ, ᑎᐱᓇᐁᐧ ᐊᐃᐧᔭ 
ᑲᑎᐯᐣᑕᒪᓯᐨ ᐊᐦᑭᓂᓂ, ᐊᐦᑭᑲᐣᐠ ᑲᓇᓇᐣᑕᐊᐧᐸᐣᒋᑫᐃᐧᐨ ᒥᓇ ᑲᔦ ᐊᓂᔑᓇᐯ ᑕᔑᑫᐃᐧᓇᐣ ᑲᐅᐣᒋ ᐃᐧᑕᓄᑭᒪᐊᐧᐨ.  
ᑲᓂᑲᓇᑌᑭᐣ ᐊᐣᑕᒋᑫᐃᐧᓇᐣ ᐅᑫᐧᓂᐊᐧᐣ:  
 
ᐊᐦᑭᓂ ᑲᑎᐯᐣᑕᐣᐠ : 
ᐅᐢᑭ ᐅᓇᒋᑫᐃᐧᓇᐣ ᑲᐊᔭᒪᑲᑭᐣ ᐃᒪ ᑲᐃᐧᐃᔑ ᐸᑭᑎᓂᑲᑌᐠ ᐊᐦᑭᐃᐧᒪᓯᓇᐦᐃᑲᓂᐣᐠ ᒋᐅᐣᒋᑎᐸᐦᐃᑭᐨ, ᐃᐁᐧ ᐁᑲ 
ᑫᐊᐧᓇᒋᑫᒪᑲᐠ ᐃᒪ ᑲᐃᐧ ᐃᔑ ᑎᐸᐦᑭᓇᓂᐊᐧᐣᐠ.  ᐊᐦᑭᐃᐧᒪᓯᓇᐦᐃᑲᓂᐣᐠ ᒋᐅᐣᒋᑎᐸᐦᐃᑭᐨ ᑕᐃᓯᓭ ᐁᑲ ᐊᐃᐧᔭ 
ᒋᐱᐣᑎᑲᑕᐣᐠ ᐊᐦᑭᓂᓂ ᑲᐃᐧᐃᔑ ᑭᑭᓄᐊᐧᒋᒋᑫᐨ.  
 
ᐃᑫᐧᓂᐊᐧᐣ ᐊᐦᑭᐣ ᐁᑲ ᑲᓇᐣᑕᐁᐧᐣᑕᑲᐧᑭᐣ ᒋᑎᐸᐦᐊᑭᓇᓂᐊᐧᐣᐠ ᒥᓇ ᑲᔦ ᒋᓇᓇᐣᑕᐊᐧᓯᓂᐊᐧᓂᐊᐧᐣᐠ ᑭᑭᓇᐊᐧᒋᒋᑲᑌᐊᐧᐣ 
ᓇᔑᓀ. 
  
ᐅᐁᐧ ᐅᐢᑭ ᐅᐣᑌᕑᐃᔪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐅᑭ ᐸᑭᑎᓇᓇᐊᐧ ᐁᑲ ᐊᐊᐧᔑᒣ ᐅᑭᒪᐃᐧᐣ ᒋᑭᒋᐃᐧᓇᐣᐠ 
ᐱᐊᐧᐱᑭᑯᑫᐃᐧᓇᐣ ᐃᒪ ᔕᐊᐧᓄᐣᐠ ᐅᐣᑌᕑᐃᔪ ᐁᐧᑎ ᑲᐃᔑᐊᔭᒪᑲᑭᐣ ᑎᐱᓇᐁᐧ ᑲᑎᐯᐣᑕᑲᐧᑭᐣ ᐊᐦᑭᐣ ᒥᓇ ᑲᔦ ᐁᑲ 
ᑲᐊᔭᒪᑲᑭᐣ ᓇᐣᑐᑕᒪᐃᐧᑲᐣ ᑲᔦ ᑲᐱᒥᑎᐸᐦᐃᑲᑌᑭᐣ ᐊᐦᑭᐣ.  ᐅᒪ ᑭᐁᐧᑎᓄᐣᐠ, ᑎᐱᓇᐁᐧ ᑲᑎᐯᐣᑕᒪᓯᐊᐧᐨ ᐅᐦᑭᓂᓂ 
ᑲᑭᐃᓯᓭᓂ ᒋᑭᐊᐣᑐᑕᒪᐊᐧᐨ ᐁᑲ ᐅᑭᒪᓇᐣᐠ ᒋᐅᐣᒋ ᐅᓇᔓᐊᐧᐯᓂᓂᐣᐠ ᐅᑕᑭᒥᐊᐧᐣ ᒥᓇ ᑲᔦ ᐁᑲ ᐃᒪ ᒋᑕᔑ 
ᑎᐸᐦᐊᑭᓇᓂᐊᐧᓂᓂᐣᐠ. 
 
ᐃᐁᐧ ᐅᓇᑯᓂᑫᐃᐧᐣ ᑲᐃᑭᑐᒪᑲᐠ ᐁᑲ ᒋᐱᒣᐣᒋᑲᑌᑭᐣ ᓇᐣᑕ ᑲᔦ ᔐᒪᐠ ᑲᐅᓀᐣᒋᑲᑌᐠ ᐁᑲ ᒋᐸᑭᐱᓂᑲᑌᐠ 
ᐱᐊᐧᐱᔭᑫᐃᐧᐊᓄᑭᐃᐧᐣ ᐃᒪ ᐊᐦᑭᑲᐣᐠ ᐁᑲᐧᑕᐢ ᐅᐁᐧ ᑐᒋᑲᑌᐠ ᑲᐃᐧᐣ ᓇᐣᑕ ᑕᐃᔑ ᐊᐧᑲᐃᐧᐢᑭᑲᑌᓯᓄᐊᐧᐣ ᐅᑫᐧᓂᐊᐧᐣ 
ᒣᑲᐧᐨ ᑲᔭᓄᑭᒪᑲᑭᐣ ᐱᐊᐧᑎᔭᑲᓇᐣ.  ᐃᒪ ᑕᐢ ᒣᑲᐧᐨ ᑲᐃᔑ ᓇᓇᐣᑕᐊᐧᓯᓂᐊᐧᓂᐊᐧᐣᐠ ᒥᓇ ᑲᔦ  ᑲᐃᔑᐸᑭᑎᓂᑲᑌᐠ 
ᒋᓇᓇᐣᑕᐊᐧᓯᓂᐊᐧᓂᐊᐧᐣᐠ ᐃᐦᐃᒪ ᑎᐱᓇᐁᐧ ᑲᐃᔑ ᑎᐯᐣᑕᑲᐧᐠ ᐊᐦᑭ, ᐅᐁᐧ ᑲᑭ ᐅᐢᑭ ᐅᓇᒋᑲᑌᐠ ᑫᐱᒥᓂᔕᐦᐃᑲᑌᐠ 
ᐊᒥᐦᐃᐁᐧ ᑫᔭᐸᑕᐣᐠ.   
 
ᐅᐁᐧ ᐅᓇᔭᓂᑫᐃᐧᐣ ᐊᓂ ᐅᓇᑌᐊᐧᐣ ᐊᐣᑎ ᐊᐃᐧᔭ ᑫᐃᔑ ᔕᑲᐢᑭᓀᐱᐦᐃᑫᐨ ᐃᐁᐧᓂᓂ ᒧᓇᐦᐊᓯᓂᐁᐧᐃᐧ ᐊᓂᑭᐃᐧᐣ 
ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ, ᐁᑲᐧ ᒥᓇ ᐁᐦᐊᓂ ᑭᑭᓄᐊᐧᒋ ᐃᐧᐣᒋᑫᒪᑲᐠ ᐃᐁᐧ  “ᒣᐢᑲᐧᐨ 
ᑲᐸᑭᑎᓂᑲᑌᐠ ᑎᐸᐦᐃᑫᐃᐧᐣ” ᑲᐃᔑᓂᑲᑌᐠ. 
 
ᐅᐁᐧ ᐅᓇᑯᓂᑫᐃᐧᐣ ᐅᐸᑎᓇᓇᐣ ᐊᓂᐣᑕ ᐃᑫᐧᓂᐊᐧᐠ ᑎᐱᓇᐁᐧ ᑲᑎᐯᐣᑕᒪᓯᐊᐧᐨ ᐊᐦᑭᓂᓂ ᒋᐊᐣᑐᑲᒪᐊᐧᐨ ᐁᑲ 
ᒋᑎᐸᐦᐊᒧᐊᐧᐨ ᑕᐠᐢ ᐃᒪ ᑲᑕᔑ ᓇᓇᐣᑕᐊᐧᓯᓂᐁᐧᐨ, ᐃᒪ ᓂᐢᑕᑦ ᑲᑭ ᐃᔑᐸᑭᑎᓇᐣᑭᐸᐣ ᐅᑭᒪᐃᐧᐣ ᐃᒪ ᑫᑕᔑ 
ᓇᓇᐣᑕᐊᐧᓯᓂᐊᐧᓂᐊᐧᓂᓂᐣᐠ, ᐁᑲᐧᑕᐢ ᓄᑯᑦ ᐁᑲ ᐁᐸᑭᑎᓂᑲᑌᐠ ᒋᔭᐸᑕᐠ ᒋᓇᓇᐣᑐᐊᐧᓯᓂᐊᐧᓂᐊᐧᐣᐠ.   
 
ᐅᐁᐧᑕᐢ ᑲᔦ ᐃᓯᓭ ᐁᑲ ᐊᐦᐸᐣ ᐁᐸᑭᑎᓂᑲᑌᐠ ᐃᒪ ᐊᓂᔑᓇᐯ ᑲᐃᔓᑕᑭᒥᐨ ᐁᑲ ᒋᓇᓇᐣᑕᐊᐧᓯᓂᐊᐧᓂᐊᐧᓂᐣᐠ ᒥᓇ 
ᑲᔨ ᐁᑲ ᒋᐸᐸᒥᑎᐸᐦᐊᑭᓇᓂᐊᐧᓂᐣᐠ.   
 
ᐊᐦᑭᑲᐣᐠ ᑲᓇᓇᐣᑕᐊᐧᐸᒪᑲᓂᐃᐧᐨ ᔓᓂᔭᐊᐧᓯᐣ ᐅᓇᒋᑫᐃᐧᐣ ᒥᓇ ᒪᓯᓇᐦᐃᑲᓀᓴᐣ: 
ᐅᐁᐧ ᑕᐢ ᑲᑭᐅᐢᑭ ᐅᓇᒋᑲᑌᐠ ᑫᐱᒥᓂᔕᐦᐃᐁᑌᐠ ᑲᐃᐧ ᐊᓂᒪᒋᒧᓇᐦᐊᓯᓂᐊᐧᓂᐊᐧᐠ ᑕᓇᐣᑕᐁᐧᐣᑕᑲᐧᓄᐣ ᑲᐃᐧ 
ᐊᓂᒧᒋᑲᑌᑭᐣ ᒋᐸᑭᑎᓂᑲᑌᑭᐣ ᐊᓂᐣ ᑲᐧᐃᔑᒋᑫᐊᐧᐨ ᑲᐃᐧᓇᓇᐣᑕᐊᐧᓯᓂᐁᐧᐊᐧᐨ ᐁᑲᐧ ᑕᐢ ᑲᔦ ᐊᓂᐣ ᑫᑐᑕᒧᐊᐧᐨ ᐁᑲ 
ᓇᐦᐱᐨ ᒋᒥᑯᐢᑲᒋᑐᐨ ᐊᐦᑭᓂ ᐁᑲᐧ ᑲᔦ ᒋᐊᐣᑐᑕᒪᐊᐧᐨ ᒪᓯᓇᐦᐃᑲᓀᓯᓂ ᐃᐁᐧᓂ ᐸᐣᑭ ᑲᐃᐧ ᒪᑭᑐᐊᐧᐨ ᐊᐦᑭᑲᐣᐠ.   
ᐅᑫᐧᓂᐊᐧᐣ ᑲᐃᐧᐊᓂᑐᒋᑲᑌᑭᐣ (ᐃᑫᐧᓂᐊᐧᐣ ᓇᓇᐣᑐᐠ ᑲᐃᐧᑐᒋᑲᑌᑭᐣ, ᓇᓇᐣᑕᐃᐧᑭᑫᐣᒋᑫᐃᐧᐣ ᐅᓇᒋᑫᐃᐧᓇᐣ) ᒥᓇ ᑲᔦ 
ᑯᑕᑭᔭᐣ ᑲᑕᑯᓭᑭᐣ ᐃᒪ ᐅᓇᒋᑫᐃᐧᓂᐣᐠ (ᐃᑫᐧᓂᐊᐧᐣ ᑲᔦ ᒪᒥᓇᒋᑫᐃᐧᓇᐣ ᑫᑭᐊᓂᔑᒪᑕᓄᑲᑌᑲᐧᐸᐣ ᒥᓇ ᐊᓂᔑᓇᐯ 
ᑲᑫᐧᑌᐃᐧᓇᐣ) ᑕᑕᑲᐧᑌᐊᐧᐣ ᐅᒪ ᐅᓇᒋᑫᐃᐧᓂᐣᐠ.   

ᐊᓂᔑᓇᐯ ᓂᑲᐣ ᑲᐃᐧᑲᑫᐧᒋᒪᑲᓄᐊᐧᐨ : 
 
ᐊᓂᔑᓇᐯ ᓂᑲᐣ ᑲᐃᐧᑲᑫᐧᒋᒪᑲᓄᐊᐧᐨ ᓇᐣᑕᐁᐧᐣᑕᑲᐧᓄᐣ ᒋᐸᑭᑎᓂᑲᑌᑭᐣ ᐊᓂᐣ ᐊᐧᐦᐊᓂᐃᔑᒋᑫᐃᐊᐧᐨ 
ᑲᐃᐧᓇᓇᐣᑕᐊᐧᓯᓂᐁᐧᐊᐧᐨ ᒥᓇ ᒪᓯᓇᐦᐃᑲᓀᓴᐣ ᒋᐊᔭᐊᐧᐨ ᒥᓂᑯᐠ ᑫᑭᐊᓂ ᓇᓇᐣᑕᐊᐧᐸᐣᒋᑫᐊᐧᐨ ᐃᒪ ᐊᓂᔑᓇᐯ 
ᐊᐦᑭᐣᐠ, ᐸᐣᑭ ᐁᐦᑕ ᒋᐃᔑ ᐊᐧᓇᒋᑲᑌᐠ ᐊᐦᑭ ᐃᒪ ᑲᐃᐧᑕᔑ ᒧᓇᐦᐊᓯᓂᐊᐧᓂᐊᐧᐣᐠ.   
 
ᐁᑲᐧᑕᐢ ᐃᑫᐧᓂᐊᐧᐣ ᑲᐃᐧ ᑭᒋ ᐊᓄᑭᒋᑲᑌᑭᐣ ᐃᒪ ᑲᐃᐧᑕᔑ ᓇᓇᐣᑕᐊᐧᓯᓂᐊᓂᐊᐧᐣᐠ, ᐅᐁᐧ ᐅᓇᑯᓂᑫᐃᐧᐣ   
ᐅᓂᓯᑕᐁᐧᐣᑕᓇᐊᐧ ᐃᐁᐧ ᐊᓂᔑᓇᐯ ᑲᑭᓂᑲᓂᑲᑫᐧᒋᒪᑲᓄᐊᐧᐨ ᑲᐃᑫᓇᐣᑕᐁᐧᐣᑕᒧᐊᐧᐨ ᐁᒪᐧᔦ ᑭᔑᒋᑲᑌᑭᐣ 
ᐅᓇᒋᑫᐃᐧᓇᐣ.   
   
ᐅᐁᐧ ᐅᓂᑯᓂᑫᐃᐧᐣ ᑕᒪᒥᑎᓀᐣᑕᑲᐧᓄᐣ ᐃᑫᐧᓂᐊᐧᐣ ᑲᐃᐧᐃᓇᒋᑲᓂᐊᐧᐣᐠ ᐃᒪ ᐊᓂᔑᓇᐯ ᑕᔑᑫᐃᐧᓇᐣ ᑫᑕᑯᓭᑭᐣ.   
 
ᑫᐃᓇᒋᑲᑌᐠ: 
 
ᑲᐅᐢᑯᓇᒋᑲᑌᑭᐣ  ᑫᐃᔑ ᒥᓄᓂᑲᓂᐊᐧᐣᐠ ᒥᑲᐧᐨ ᐸᑭᑎᓂᑲᑌᐊᐧᐣ ᐃᒪ ᑭᒋ ᐅᑭᒪᐃᐧᑲᒥᑯᐣᐠ ᒋᓇᑫᐧᑕᒧᐊᐧᐨ ᐅᐁᐧᓂᐊᐧᐣ 
ᑲᑭᑐᐃᐧᓇᐣ ᐃᒪ ᐅᐣᒋ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᓇᐣ ᐃᒪ ᑲᑭᑲᑫᐧᒋᒥᐣᑕᐧᐸᐣ ᐊᓂᔑᓇᐯ ᑕᔑᑫᐃᐧᓇᐣ, ᒥᓇ ᑲᔦ 
ᐊᓂᔑᓇᐯ ᐅᒪᓂᑐᐃᐧ ᒥᓂᑯᐃᐧᓇᐣ ᒥᓇ ᑲᔦ ᑲᑭᒋ ᐃᐧᐣᒋᑫᒪᑲᐠ ᐃᐁᐧ ᐊᐃᐧᔭ ᐅᒥᓂᑯᐃᐧᐣ ᐅᓇᑯᓂᑫᐃᐧᓂᐣᐠ 
ᑲᐅᐣᒋᓭᒪᑲᐠ. 
 
ᐅᐣᑌᕑᐃᔪ ᐅᑭᒪᐃᐧᐣ ᓇᐣᑕᑲᔦ ᐅᑲᐅᓂᓴᐣ ᐊᐃᐧᔭᐣ ᑫᐊᓄᑲᑕᒧᓂᐣᐨ ᒥᓇ ᑲᔦ ᐃᐧᐣ ᒋᓇᓇᑲᑕᐁᐧᐣᑕᑭᐣ ᐅᑫᐧᓂᐊᐧᐣ 
ᑲᒪᐃᐧᓀᐢᑭᑲᑌᑭᐣ ᒥᓇ ᑲᔦ ᒋᐅᐣᒋᑕᒧᐊᐧᑲᓂᐃᐧᐨ ᐅᑭᒪᐃᐧᐣ ᐊᓂᐣ ᐊᐧᐃᓇᒋᑲᓂᐊᐧᐣᐠ ᑕᐁᐧ ᐅᐣᒋ.  ᐅᐣᑌᕑᐃᔪ 
ᐅᑭᒪᐃᐧᐣ ᐅᑲᑭ ᐊᓄᑲᑕᓇᐣ ᐅᑫᐧᓂᐊᐧᐣ ᑫᐸᑭᑎᓂᑲᑌᑭᐣ ᐅᓇᒋᑫᐃᐧᓇᐣ ᒥᓇ ᑲᔦ ᒋᐸᑭᑎᓇᐣᐠ ᑫᐃᔑᐃᐧᐅᓀᐣᑕᐣᐠ ᐊᓂᐣ 
ᑫᑭᐃᔑ ᒥᓇᒋᑲᑌᑲᐧᐸᐣ ᐅᐁᐧ ᑲᒪᐃᐧᓀᐢᑭᑲᑌᑭᐣ. 
 
ᑭᒋ ᑭᐁᐧᑎᓄᐣᐠ ᐅᐣᑌᕑᐃᔪ : 
 
(ᐊᐧᐸᐣᑕᐣ: ᐅᑫᐧᓂᐊᐧᐣ ᑭᒋ ᑭᐁᐧᑎᓄᐣᐠ ᐅᓇᒋᑫᐃᐧᓇᐣ ᐃᒪ  Bill 191 ᑲᐃᔑ ᒪᓯᓇᐦᐃᑲᑌᐠ, ᑭᒋ ᑭᐁᐧᑎᓄᐣᐠ 
ᐅᓇᑯᓂᑫᐃᐧᐣ 2009, ᒣᑲᐧᐨ ᐱᒪᓄᐁᑌᐊᐧᐣ ᐃᒪ ᑭᒋ ᐅᑭᒪᐃᐧᑲᒥᑯᐣᐠ.)  
 
ᐅᐁᐧ ᐅᓇᑯᓂᑫᐃᐧᐣ ᐅᐸᑭᑎᓂᑯᐣ ᐅᐣᑌᕑᐃᔪ ᒋᐊᓄᑲᑕᑭᐣ ᐅᐣᑌᕑᐃᔪ ᑭᒋᐅᑭᒪ ᑲᑭᐸᑭᑎᓇᐣᐠ ᐅᑎᐸᒋᒧᐃᐧᐣ ᐁᑲ 
ᒋᐸᑭᑎᓂᑲᑌᑭᐣ ᐊᐧᐊᔑᒣ ᐱᐊᐧᐱᑯᑫᐃᐧᐣ ᐁᐧᑎ ᑭᒋᑭᐁᐧᑎᓄᐣᐠ ᐅᐣᑌᕑᐃᔪ ᐸᓂᒪ ᑭᐸᑭᑕᔓᐊᐧᑌᐠ ᐊᐦᑭ ᑲᐃᐧᐃᔑ 
ᐊᓄᑭᓇᓂᐊᐧᐣᐠ.   
 
ᑭᐢᐱᐣ ᑕᐢ ᑕᔑᑫᐃᐧᐣ ᐁᑲ ᐊᔭᒪᑲᐠ ᐊᐦᑭᐃᐧ ᐅᓇᒋᑫᐃᐧᐣ, ᑕᑭᐃᓯᓭ ᒋᑭ ᐸᑭᑎᓇᐣᐠ ᐁᐧᑭᒪᐊᐧᑎᓯᐨ ᐁᑲ ᐱᓂᒪ 
ᒋᐱᒣᐣᒋᑲᑌᐠ ᐊᐦᑭ, ᐸᓂᒪ ᑭᐅᓇᒋᑲᑌᐠ ᐅᓇᒋᑫᐃᐧᐣ, ᐅᐁᐧ ᐱᐊᐧᐱᑯᑫᐃᐧ ᐊᓄᑭᒋᑫᐃᐧᐣ ᐃᓀᐣᒋᑲᑌ ᒋᐅᐣᒋᒥᓄᓭᐊᐧᐨ 
ᐅᒪ ᐅᐣᑌᕑᐃᔪ ᑲᑲᐯᔑᐊᐧᐨ.   
 
ᐅᐁᐧ ᐅᓇᑯᓂᑫᐃᐧᐣ ᐃᑭᑐᒪᑲᐣ ᔓᓂᔭᐊᐧᓯᐃᐧ ᑫᑯᓇᐣ ᑲᐅᑭᒪᑲᐣᑕᒧᐊᐧᐨ ᑲᐃᑭᑐᐊᐧᐨ ᑕᑭᑌᐣᒋᑲᑌᐊᐧᐣ ᒥᓇ ᑲᔦ ᐃᐁᐧ 
ᔓᓂᔭᐊᐧᓯᓂᑫᐃᐧ ᑎᐸᐦᐊᑭᐃᐧᐣ, ᓇᓇᐣᑕᐊᐧᓯᓂᑫᐃᐧᐣ ᒥᓇ ᒪᒋᒋᑫᐃᐧᓇᐣ ᐃᐁᐧᑎ ᑭᒋ ᑭᐁᐧᑎᓄᐣᐠ ᒋᔕᐳᐊᓄᑲᑕᒧᐊᐧᐨ 
ᒣᑲᐧᐨ ᐊᑭᐃᐧ ᐅᓇᒋᑫᐃᐧᐣ ᐱᒥᐊᓄᑲᑌᐠ.  
 
 
ᑯᑕᑭᔭᐣ ᑲᑭᐊᐣᑕᒋᑲᑌᑭᐣ : 
ᑲᑭᐊᐣᒋᓭᑭᐣ, ᐊᐧᑭᐃᐧ ᐱᒥᑌ, ᑲᓴᓂ ᒥᓇ ᐊᓯᓂᐊᐧᐳ ᑲᐱᐊᐧᑲᒥᓭᐠ ᑭᒋ ᐊᓇᒪᑲᒥᐣᐠ ᑲᐅᐣᒋᓭᒪᑲᐠ ᐱᐊᐧᐱᑯᑫᐃᐧᐣ ᐃᒪ 
ᓂᐃᐧᐣ ᒪᑎᓇᒪᑲᐣ, ᐊᒥᑯᑭᒪ ᑲᐅᐣᒋᐅᓄᑲᑌᐠ ᐅᐁᐧ ᐅᓇᑯᓂᑫᐃᐧᐣ, ᐃᐁᐧ ᑲᔦ ᑲᑭᓂᑲᑌᓂᑲᑌᐠ ᐁᑲ ᑲᑭᐸᑭᑎᓂᑲᑌᑭᐸᐣ 
ᐯᔑᑲᐧᔦᐠ ᐊᐦᑭᑲᐣᐠ ᒋᐱᒣᐣᒋᑲᑌᐠ, ᐃᐁᐧᑕᐢ ᑲᑭᐅᐣᒋᑐᒋᑲᑌᐠ ᓂᐃᐧᐣ ᐸᑫᐱᐦᐃᑲᐣ ᒥᓯᐁᐧ ᐅᐣᑌᕑᐃᔪ ᒋᐊᓄᑭᒪᑲᐠ.   

ᐅᐁᐧ ᐅᓇᑯᓂᑫᐃᐧᐣ ᒪᒥᓇᒉᑫᐃᐧᓇᐣ ᑕᑯᓭᐊᐧᐣ ᐃᒪ ᑲᐃᐧᐃᔑ ᐊᐸᒋᒋᑲᑌᑭᐣ ᐃᒪ ᐊᐃᐧᔭ ᑎᐱᓇᐁᐧ ᑲᑎᐯᐣᑕᒪᓯᐨ 
ᐊᐦᑭᓂ ᐃᒪ ᑲᐃᔑᑎᐸᐦᐃᑲᑌᐠ ᐊᐦᑭᐃᐧ ᑫᑯᓇᐣ ᒋᑭ ᐊᓄᐣᒋ ᐃᐧᒋᐦᐃᐁᐧᓭᒪᑲᑭᐸᐣ ᐁᑲ ᐁᐧᓴ ᒋᑭᐊᓂᒥᓭᑭᐸᓂᐣ ᒣᑲᐧᐨ 
ᑲᐱᒪᓄᑲᑌᑭᐣ ᐊᐧᐢᑌᓂᑲᐣ ᑲᐅᐣᒋ ᐊᓄᑭᒪᑲᐠ.  
 
ᐅᐁᐧ ᐅᓇᑯᓂᑫᐃᐧᐣ ᐃᐧᒋᐦᐃᐁᐧᒪᑲᐣ ᑭᒋ ᐊᓂᐱᒥ ᐃᐧᒋᐦᐃᐁᐧᓭᑭᐣ ᐃᑫᐧᓂᐊᐧᐣ ᑲᐅᐣᒋᐊᓄᑭᓭᑭᐣ ᒥᓇ ᑲᔦ ᐃᑫᐧᓂᐊᐧᐠ 
ᑫᐱᒥᓇᓇᑲᒋᒋᑫᐊᐧᐨ ᐅᐁᐧ ᔓᓂᔭᐊᐧᓯᓂᐃᐧ ᓇᓇᑲᒋᒋᑫᐃᐧᐣ.   
 
ᐃᐁᐧᑕᐢ ᑫᐱᒥᓂᔕᐦᐃᑲᑌᑭᐣ ᐅᓇᒋᑫᐃᐧᓇᐣ ᑕᓂᐃᓯᓭᐊᐧᐣ ᐃᒪ ᒋᐅᐣᒋᒪᒥᓄᓂᑲᑌᑭᐣ ᐃᒪ ᐅᓇᑯᓂᑫᐃᐧᓂᐣᐠ. 
 
ᒥᔑᐣ ᓇᐊᐧᐨ ᐊᓄᑭᐃᐧ ᐱᒥᐃᐧᒋᑫᐃᐧᓇᐣ ᑫᑐᒋᑲᑌᑲᐧᐸᐣ  ᑭᐊᐣᑕᒋᑲᑌᐊᐧᐣ, ᐃᑫᐧᓂᐊᐧᐣ ᑲᔦ ᔓᓂᔭᐊᐧᓯᐣ 
ᑲᔕᐸᐧᑌᔭᐱᑭᓯᐨ ᑲᐸᑫᐧᑎᐸᐦᐃᑲᓂᐊᐧᐣᐠ. 
 
ᐊᓂᐣᑕ ᐊᐣᑕᒋᑫᐃᐧᓇᐣ ᐃᓯᓭᐊᐧᐣ ᐸᐣᑭ ᑭᔭᐸᐨ ᒋᓇᐱᒥᓄᐧᒋᑲᑌᑭᐣ ᐃᑫᐧᓂᐊᐧᐣ ᐊᔕ ᑲᑭᐊᐣᑕᒋᑲᑌᑲᐧᐸᓂᐣ ᐅᑕᓇᐣᐠ, 
ᐁᑲᐧᑕᐢ ᐅᑫᐧᓂᐊᐧᐣ ᑫᐊᐣᑕᑐᐊᐧᐨ ᐃᒪ ᒋᐅᐣᒋ ᓯᑭᓯᐣᑭᐣ ᐅᓇᔭᓂᑫᐃᐧᓂᐣᐠ ᑲᐃᓯᓭᐠ ᐃᒪ ᐱᐊᐧᐱᑯᑫᐃᐧ 
ᐅᓇᓀᓂᑫᐃᐧᓂᐣᐠ.  
 
ᓂᑲᓂ ᑲᑫᐧᒋᒥᐁᐧᐃᐧᐣ ᐊᓂᐣ ᐊᔕ ᐁᔭᐱᐦᒋᓭᐠ 
 
ᐊᐱ ᑲᑭᒪᒋᒋᑲᑌᑭᐸᐣ ᐃᐁᐧ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᑲᑭᐅᐢᑭᒋᑲᑌᐠ ᐅᐸᑲᐅᐃᐧᐱᓯᑦ 11, 2008 ᑲᐃᓇᐢᒋᓯᐨ, 
ᐅᐣᑌᕑᐃᔪ ᐅᑭᒪᐃᐧᐣ ᑭᐸᑭᑎᓇᒧᐊᐧᐠ ᐊᐧᐃᔭ ᑫᑯᓂᓂ ᐃᐧᐃᑭᑎᓄᑫᐧᐣ ᒥᓇ ᑲᔦ ᐅᑎᐸᐦᐊᑭᐠ ᑭᒪᐊᐧᒋᐦᐊᐊᐧᐠ. ᐊᐊᐧᔑᒣ 
1,000 ᐊᓂᔑᓂᓂᐊᐧᐠ ᑭᐃᔕᐊᐧᐠ ᑲᑭᒪᐊᐧᒋᐦᐃᑐᐃᐧᓂᑲᓂᐊᐧᐠ ᐁᐧᑎ ᑎᒥᐣᐢ, ᓴᐟᐱᕑᐃ, ᑕᐣᑕᐯ, ᑭᐣᐠᐢᑕᐣ ᑲᔦ ᑐᕑᐊᐣᑐ. 
ᓇᐣᑕ 20 ᒪᐊᐧᒋᐦᐃᑐᐃᐧᓇᐣ ᑭᐸᑭᑎᓂᑲᑌᐊᐧᐣ ᐁᑭ ᐊᓂᒧᒋᑲᑌᑭᐣ ᐱᐊᐧᐱᑯᑫᐃᐧ ᐊᓂᑭᐃᐧᐱᒥᐃᐧᒋᑫᐃᐧᐣ, ᒪᒪᐤᐃᐧ 
ᑕᔑᑫᐃᐧ ᐱᒧᐃᐧᒋᑫᐃᐧᐣ, ᐊᐦᑭᐃᐧᑫᑯᓇᐣ ᒥᓇ ᑲᔦ ᑯᑕᑭᔭᐠ ᑲᐊᔑᒋᑕᑭᐧᐨ ᐊᓄᑭᐃᐧᓂᐣᐠ ᑲᐃᔑᐱᑯᐃᐧᓂᐊᐧᐨ, ᒥᓇ ᑲᔦ 
156 ᑭᐸᑭᑎᓂᑲᑌᐊᐧᐣ ᓇᑫᐧᒋᑫᐃᐧᓇᐣ ᐃᒪ ᐊᐦᑭᐃᐧ ᒪᒪᐊᐧᐱᐦᐃᑫᐃᐧᓂᐣᐠ ᐃᒪ ᐅᑭᒪᓇᐣᐠ ᑲᐃᔑᒪᒪᐤᐃᐧᓭᑭᐣ. ᐊᓂᔑᓇᐯ 
ᒪᒋᒋᑫᐃᐧᓇᐣ ᒥᓇ ᑲᔦ ᐊᓂᔑᓇᐯ ᐅᓂᑲᓂᑕᒪᑫᐠ ᑭᐊᓂᒧᒋᑲᑌᐊᐧᐣ ᐅᑎᓯᓭᐃᐧᓂᐊᐧ, ᐁᑲᐧᑕᐢ 100 ᐊᓂᔑᓂᓂᐃᐧ 
ᑕᔑᑫᐃᐧᓇᐣ ᑭᐱᔕᐊᐧᐠ ᐁᑭᐱᐊᐣᑐᑕᒧᐊᐧᐨ ᒪᐊᐧᒋᐦᐃᑎᐃᐧᓂᐣᐠ, ᑕᑯ ᑲᔦ 15 ᑭᐱᒋᓂᔕᐦᐃᑲᑌᐊᐧᐣ ᑲᑫᐧᑌᐃᐧᓇᐣ.  
ᐃᑫᐧᓂᐊᐧᐣᑕᐢ ᐊᓂᔑᓂᓂᐊᐧᐠ ᐅᑎᓀᐣᑕᒧᐃᐧᓂᐊᐧ ᑲᑭᐱᑭᐁᐧᒪᑲᑭᐣ ᑭᐃᐧᒋᐦᐃᐁᐧᓭ ᐊᓂᐣ ᑫᑭᐃᔑ ᒪᑕᓄᑲᑌᑭᐸᓂᐣ 
ᐊᓂᔑᓇᐯ ᐅᑕᓄᑲᑯᐃᐧᐣ ᐁᑲᐧ ᑲᔦ ᑭᐃᐧᒋᐦᐃᐁᐧᓭ ᐅᐁᐧ ᒣᑲᐧᐨ.  
 
ᐅᐁᐧᑕᐢ ᑲᐱᒪᓄᑲᑌᐠ, ᐅᑭᒪᐃᐧᐣ ᐅᑭᓂᑕᓇᐣ ᐊᓂᔑᓂᐯᐠ ᐊᓂᐣ ᑲᐃᑫᐸᑯᓭᓂᒧᐊᐧᐨ ᐊᓄᑭᐃᐧᓇᐣ ᒥᓇ ᐊᓂᔑᓇᐯ 
ᒪᒋᑕᐃᐧᓇᐣ ᐃᒪ ᐊᓂᔑᓇᐯᐠ ᑲᐃᔑ ᐊᓄᑭᐊᐧᐨ ᐱᐊᐧᐱᑯᑲᓂᐣᐠ, ᒥᑎᑯᑫᐃᐧᓂᐣᐠ ᒥᓇ ᑲᔦ ᑯᑕᑭᔭᐣ ᐊᐦᑭᑲᐣᐠ 
ᑲᐅᐣᒋᓭᒪᑲᑭᐣ ᐊᓄᑭᐃᐧᓇᐣ. ᐅᑭᒪᐃᐧᐣ ᐅᓂᓯᑕᐃᐧᓇᓇᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐁᐅᐣᒋ ᐃᐧᒋᐦᐃᔭᐊᐧᐨ ᐅᐁᐧᓂ 
ᔓᓂᔭᐃᐧ ᒪᒋᒋᑫᐃᐧᐣ ᑲᐱᒪᓄᑲᑌᐠ.   
 
ᒥᔑᐣ ᐊᔕ ᐱᒥᐃᐧᑕᓄᑭᒥᑐᐊᐧᐠ ᐃᒪ ᐱᐊᐧᐱᑯᑫᐃᐧᓂ ᐊᓄᑭᐃᐧᓂᐣᐠ. ᐊᒥᑕᐢ ᐁᐃᓯᓭᐠ, ᐊᐧᐊᔑᒣ 60 ᓇᑯᒥᑐᐃᐧᓇᐣ 
ᐁᐦᐊᔭᒪᑲᑭᐣ ᐃᒪ ᐱᒥᐃᐧᒋᑫᐃᐧᓂᐣᐠ ᐊᓂᔑᓇᐯ ᒥᓇ ᐃᑫᐧᓂᐊᐧᐠ ᐱᐊᐧᐱᑯᑫᐃᐧᓂᓂᐊᐧᐠ ᐅᐣᑌᕑᐃᔪ ᐅᑭᒪᐃᐧᐣ 
ᐅᔑᐣᑭᐢᑲᓇᐣ ᒥᓇ ᐅᑕᓯᐢᑲᓇᐣ ᐅᑫᐧᓂᐊᐧᐣ ᒥᓄ ᐃᐧᒋᐃᐧᑐᐃᐧᓇᐣ.  ᐃᐁᐧᐃᔑ ᑲᓄᐊᐧᐸᐣᒋᑲᑌ ᒋᑭᐅᐣᒋ ᒥᓄᓭᐦᐃᑯᐊᐧᐨ 
ᐊᓂᔑᓇᐯ ᑕᔑᑫᐃᐧᓇᐣ ᒥᓇ ᑲᓇᓇᐣᑐᑕᒪᓂᐊᐧᐠ ᐊᓄᑭᐃᐧᓇᐣ ᒥᓇ ᐱᑯ ᑲᔦ ᔓᓂᔭᐣ ᒋᑭ ᐅᐣᒋ ᒥᓄᓭᐸᐣ ᐊᓂᔑᓇᐯ 
ᐁᐧᑎ ᓂᑲᐣ ᑲᐃᐧ ᐊᓂᐃᔑᑲᓄᐊᐧᐸᐣᒋᑲᑌᑭᐣ ᐅᑫᐧᓂᐊᐧᐣ ᒪᒋᒋᑫᐃᐧᓇᐣ. 
  
ᐅᑭᒪᐃᐧᐣ ᐅᑭ ᓇᒋᐱᓇᐣ ᐅᐣᑌᕑᐃᔪ ᐱᐊᐧᐱᑯᑫᐃᐧᓂᓂᐊᐧᐠ ᐁᐃᐧᐃᐧᑕᓄᑭᒪᐊᐧᐨ ᐁᑭ ᐊᐸᒋᐦᐊᐊᐧᐨ ᐅᐣᑌᕑᐃᔪ 
ᐱᐊᐧᐱᑯᑫᐃᐧ ᐅᑭᒪᐠ, ᐅᐣᑌᕑᐃᔪ ᔓᓂᔭᐊᐧᓯᓂᐣ ᑲᓇᓇᐣᑕᐊᐧᐸᒪᐊᐧᐨ ᑲᓂᑲᓂᐢᑲᒧᐊᐧᐨ ᒥᓇ ᑲᔦ ᒥᓯᐁᐧᑲᒥᐠ 
ᔓᓂᔭᐊᐧᓯᓂᐣ ᑲᓇᓇᐣᑕᐊᐧᐸᒪᐊᐧᐨ ᒥᓇ ᐊᐦᑭᑲᐣᐠ ᑲᐃᔑᓇᓇᐣᑕᐊᐧᐸᐣᒋᑫᐊᐧᐨ.  ᐁᑲᐧᑕᐢ ᑲᔦ, ᓂᑭᓇᓇᐣᑕᐁᐧᐣᑕᒥᐣ ᐊᓂᐣ 
ᐁᐃᓀᐣᑕᒥᐦᐃᔭᐊᐧᐨ ᐅᑭᒪᐃᐧᓂᐣᐠ ᐃᐁᐧ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᑲᔭᐱᑕᒧᐊᐧᐨ, ᐁᑲᐧᑕᐢ ᒥᐢᑕᐦᐃ ᑲᐅᐣᒋ 
ᐃᐧᒋᐦᐃᐁᐧᐊᐧᐨ ᐅᒪ ᐱᐊᐧᐱᑯᑫᐃᐧ ᐊᓄᑭᑕᒪᑫᐃᐧᓂᐣᐠ, ᐊᐦᑭᐃᐧ ᐊᓄᑭᑕᒪᑫᐃᐧᓂᓂᐊᐧᐠ ᒥᓇ ᑲᔦ ᑲᔭᐱᑕᒪᑫᐊᐧᐨ 
ᐃᑫᐧᓂᐊᐧᐣ ᑲᐊᔭᒥᑕᒪᐊᐧᐊᐧᐨ ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐊᐦᑭᓂ. 
 
ᐊᐱ ᑲᑭᐃᐢᑲᐧ ᐸᑭᑎᓂᑲᑌᐠ ᐃᐁᐧ ᑲᐃᐧ ᐊᐣᒋᒋᑲᑌᐠ ᐅᓇᑯᓂᑫᐃᐧᐣ, ᑭᓇᓇᑲᒋᒋᑲᑌ ᑲᐧᔭᐠ ᐅᐁᐧ ᑲᑫᐧᑌᐃᐧᐣ ᐃᑫᐧᓂᐊᐧᐠ 
ᑲᔭᐱᑕᒧᐊᐧᐨ ᐃᒪ ᐅᑭᒪᐃᐧᑲᒥᑯᐣᐠ, ᐁᐧᑎ ᐁᑭᑕᔑ ᒪᐊᐧᒋᐦᐃᑎᓇᓂᐊᐧᐣᐠ ᑐᕑᐊᐣᑐ, ᐊᐧᓂᓇᐊᐧᑲᐣᐠ, ᑕᐣᑕᐯ, ᔕᑊᓫᐅ ᒥᓇ 
ᑎᒥᐣᐢ ᐅᐸᐦᐅᐃᐧᐱᓯᑦ, 2009 ᑲᐃᓇᐣᑭᓯᐨ.  ᑭᐱᒋᓂᔕᐦᐃᑲᑌᐊᐧᐣ ᐅᔑᐱᐦᐃᑫᐃᐧᓇᐣ ᒥᓇ ᐃᓀᐣᑕᒧᐃᐧᓇᐣ ᐃᑫᐧᓂᐊᐧᐠ 

ᑲᐊᔑᑕᑭᐧᐊᐧᐠ ᐊᓄᑭᐃᐧᓂᐣᐠ, ᐱᐊᐧᐱᑯᑫᐃᐧ ᐊᓄᑭᐃᐧᓂᐣᐠ ᒥᓇ ᑲᔦ ᐊᓂᔑᓇᐯ ᑕᔑᑫᐃᐧᓇᐣ.  ᐃᐁᐧᑕᐢ ᑭᐃᓯᓭ, 
ᐊᓂᐣᑕ ᐊᐣᑕᒋᑫᐃᐧᓇᐣ ᑭᐸᑭᑎᓂᑲᑌᐊᐧᐣ ᐃᒪ ᐊᐱᑕᒪᑫᐃᐧᓂᐣᐠ. ᐅᐱᒪᐦᐊᒧᐃᐧᐱᓯᑦ 7, 2009 ᑲᐃᓇᐣᑭᓯᐨ, 
ᐅᑕᐱᑕᒪᑫᐠ ᐅᑭᑭᔑᑐᓇᐊᐧ ᐃᐁᐧᓂ ᑲᑭᓇᓇᑲᒋᑐᐊᐧᐨ ᐅᓇᑯᓂᑫᐃᐧ ᐅᓇᒋᑫᐃᐧᐣ ᒥᓇ ᐃᑫᐧᓂᐊᐧᐣ ᐊᐣᑕᒋᑫᐃᐧᓇᐣ. 
  
ᒋᐃᔑᐱᒪᓄᑲᑌᐠ ᒣᑲᐧᐨ ᑲᐱᒥᐊᓂᒧᒋᑲᑌᐠ 
  
ᒣᑲᐧᐨ ᑲᐱᑲᑫᐧᑕᐧᓂᐊᐧᐣᐠ ᐅᐁᐧ ᑲᑫᐧᑌᐃᐧᓇᐣ, ᐅᑭᒪᐃᐧᐣ ᐅᑭᐸᑭᑎᓇᐣ ᐅᓇᑯᒥᑐᐃᐧᐣ ᒋᐃᔑᐱᒥ ᐃᐧᑕᓄᑭᒪᒋᐣ ᐊᐃᐧᔭᐣ, 
ᐃᐁᐧᑕᐢ ᑲᐅᐣᒋᓯᒋᑲᓂᐊᐧᐣᐠ ᐅᐣᑌᕑᐃᔪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᒧᔕᐠ ᑲᐧᔭᐠ ᒋᐊᔭᒪᑲᐠ ᐃᐧᐣᐁᑲᑫᐃᐧᓇᐣ ᒥᓇ 
ᐃᐧᐸᐨ ᒋᐊᓂᑭᑫᐣᑕᑲᐧᑭᐣ ᐊᐣᑕᒋᑫᐃᐧᓇᐣ ᐃᒪ ᐱᐊᐧᐱᑯᑫᐃᐧ ᐊᓄᑭᑕᒪᑫᐃᐧᓂᐣᐠ, ᐊᓂᔑᓇᐯ ᑕᔑᑫᐃᐧᓇᐣ ᒥᓇ ᑎᐱᓇᐁᐧ 
ᑲᑎᐯᐣᑕᒪᓱᐊᐧᐨ ᐊᐦᑭᓂ ᐃᐁᐧ ᐅᐣᒋ ᐅᐸᐸᒥᓯᐃᐧᓂᐊᐧ ᒥᓇ ᑎᐱᓇᐁᐧ ᐊᐃᐧᔭ ᐅᒪᐢᑲᐃᐧᓯᐃᐧᐣ. 
 
ᐊᑫᐧᓂᐊᐧᐣ ᑲᐃᐧ ᐊᓂᒧᒋᑲᑌᑭᐣ ᑕᐯᑌᑕᑲᐧᓄᐣ ᐊᓂᐣ ᑲᐃᔑᓇᐣᑕᐁᐧᐣᑕᑲᐧᐠ, ᑲᓄᐊᐧᐸᐣᒋᑫᐃᐧᐣ, ᐊᓂᐣ ᒥᓂᑯᐠ 
ᑫᐱᒪᓄᑲᑌᑭᐣ ᐃᑫᐧᓂᐊᐧᐣ ᐱᐊᐧᐱᑯᑫᐃᐧ ᐱᒥᐃᐧᒋᑫᐃᐧᓇᐣ ᐊᓂᐣ ᑫᐃᔑ ᒥᓄᓭᑭᐣ, ᒥᓇ ᑲᔦ ᐃᒪ ᑫᐃᔑ ᐃᓯᓭᐠ, 
ᑫᐅᐣᒋᐱᒥᓂᔕᐦᐃᐁᑌᐠ ᐊᓄᑭᐃᐧ ᐱᒥᐃᐧᒋᑫᐃᐧᓂᐣᐠ ᐃᒪ ᑲᔦ ᒋᐅᐣᒋ ᑲᓄᐁᐧᐣᑕᑲᐧᐠ ᐊᓂᐣ ᑫᐃᐸᓂᐦᐃᐁᐧᒪᑲᐠ 
ᐊᐧᑭᑕᑲᒥᐠ. ᐃᐁᐧ ᑫᐃᔑ ᓇᑭᐢᑭᑲᑌᐠ ᐁᐧᑎ ᓂᑲᐣ ᐊᓂᐣ ᑫᐃᔑ ᒥᓄᓭᐠ ᐅᓇᒋᑫᐃᐧᓇᐣ ᑲᐱᒥᓂᔕᐦᐃᑲᑌᐠ 
ᑲᒥᓄᑲᓄᐊᐧᐸᐣᒋᑫᒪᑲᐠ ᐃᒪ ᐱᐊᐧᐱᑯᑫᐃᐧ ᒪᒋᒋᑫᐃᐧᓂᐣᐠ.  ᐅᐁᐧ ᑲᐃᐧᒪᒋᒋᑲᑌᐠ ᒥᔑᓇᐧᔦᐠ ᑫᑯᓇᐣ 
ᑕᓇᓇᑲᐣᑕᐁᐧᐣᑕᑲᐧᓄᐣ, ᑲᔦ ᑕᐢ, ᒋᐊᓯᐢᑭᑫᒪᑲᐠ ᐃᒪ ᑲᐃᔑ ᒪᒪᐃᐧᓀᐢᐁᑎᒪᑲᑭᐣ ᐃᑫᐧᓂᐊᐧᐣ ᔓᓂᔭᐊᐧᓯᓂᐃᐧ 
ᓇᓇᑲᒋᒋᑫᐃᐧᐣ.  ᐃᐁᐧ ᑲᐃᒋᑲᑌᐠ, ᑫᑯᓀᐣ ᐅᓇᑯᓂᑫᐃᐧᐣ ᒥᓇ ᑫᐱᒥᓂᔕᐦᐃᑲᑌᑭᐸᓂᐣ ᑫᑭ ᐅᓇᔓᐊᐧᓂᑯᐊᐧᐸᐣ 
ᐅᐣᑌᕑᐃᔪ ᐱᐊᐧᐱᑭᑯᐃᐧ ᐊᓄᑭᐃᐧᓇᐣ ᑲᐅᐣᒋᓭᒪᑲᑭᐣ? 
 
ᐅᐁᐧ ᒪᓯᓇᐦᐃᑲᐣ ᓂᓇᐣᑕᐁᐧᐣᑕᒥᐣ ᐊᐃᐧᔭᐠ ᑲᒥᓴᐁᐧᐣᑕᒧᐊᐧᐨ ᑫᑯᓂᓂ ᒋᑭᐃᔑᓂᑲᑕᒧᐊᐧᐸᐣ ᐅᐣᑎ ᑫᑭᐃᔑ ᒥᓄᓭᑭᐸᐣ 
ᐅᑫᐧᓂᐊᐧᐣ ᑲᐱᒥᓂᔕᐦᐃᑲᑌᑭᐣ ᐁᐧᑎ ᐊᓂᑲᐣ ᐃᒪᑕᐢ ᐁᐃᔑ ᑲᑫᐧᑭᔑᒋᑲᑌᐠ ᐅᐁᐧ ᓇᓇᐣᑕᐃᐧᑭᑫᐣᒋᑫᐃᐧᐣ ᒪᐣᑯᐱᓯᑦ 
2010 ᐃᓇᐣᑭᓯᐨ. ᐅᐁᐧ ᑫᐃᑭᑎᓇᓂᐊᐧᐣᐠ ᑕᐅᐣᒋᐃᐧᒋᐦᐃᐁᐧᓭ ᐅᐦᐳᒪ ᑲᐱᒥᓭᐠ ᐊᓂᒧᒋᑫᐃᐧᐣ ᐃᒪ ᐅᓇᒋᑫᐃᐧᓂᐣᐠ ᒥᓇ 
ᑲᐃᐧᐃᔑ ᑲᑫᐧ ᐅᐢᑭ ᐅᓇᑌᑭᐣ ᑫᐱᒥᓂᔕᐦᐃᑲᑌᑭᐣ ᐅᓇᑯᓂᑲᓀᓴᐣ, ᐱᒥᐃᐧᒋᑫᐃᐧᓇᐣ, ᐅᓂᑯᓂᑲᓀᓴᐣ, ᑲᐅᓇᑌᑭᐣ 
ᐅᓇᒋᑫᐃᐧᓇᐣ ᑲᐱᒥᓂᔕᐦᐃᑲᑌᑭᐣ ᒥᓇ ᑲᔦ ᑲᐊᔭᒪᑲᑭᐣ ᐊᐣᑎ ᑫᐅᐣᒋ ᒥᓇᒋᑲᓂᐊᐧᐣᐠ ᑭᐢᐱᐣ ᑫᑯᓇᐣ ᐅᐣᒋᒪᒋᓭᑭᐣ 
ᐁᐧᑎ ᓂᓯᐊᐦᑭ ᓇᐣᑕ ᓂᔭᓄᐊᐦᑭ ᐃᓯᓭᐠ.  

ᐸᑫᐱᐦᐃᑲᐣ II: ᐊᓂᒧᒋᑫᐃᐧᓇᐣ ᒥᓇ ᐊᓂᐣ ᑫᑭᐃᔑ 
ᒪᑕᓄᑲᑌᑲᐧᐸᓂᐣ  
 
ᐅᐁᐧᑕᐢ ᐅᐢᑭ ᐅᓇᑯᑭᑫᐃᐧᐣ ᑲᐊᔭᒪᑲᑭᐣ ᓇᓇᐣᑐᐠ ᒥᓇᒋᑫᐃᐧᓇᐣ, ᐁ̇ᓇᓀᐤ ᐊᔭᒪᑲᓄᐣ ᑫᑯᓇᐣ ᑲᐃᔑᑭᒋᓀᐣᑕᑲᐧᑭᐣ ᐃᒪ 
ᑲᑭᐃᔑ ᐊᐣᑕᒋᑲᓂᐊᐧᐣᐠ ᐱᒥᐃᐧᒋᑫᐃᐧᓂᐣᐠ. ᐅᑫᐧᓂᐊᐧᐣ: 
   
1. ᑭᑭᓄᐦᐊᒪᑫᐃᐧᐣ ᑲᐸᑭᑎᓂᑲᑌᐠ ᒋᐅᐣᒋ ᑭᑫᐣᑕᒧᐊᐧᐨ ᐃᑫᐧᓂᐊᐧᐠ ᔓᓂᔭᐊᐧᓯᓂᐣ ᑲᓇᓇᐣᑕᐊᐧᐸᒪᐊᐧᐨ 
 
2. ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧ ᐅᐣᒋ ᑎᐸᐦᐊᑭᓇᓂᐊᐧᐣᐠ  
 
3. ᐊᐦᑭᑲᐣᐠ ᑲᓂᓂᐣᑕᐊᐧᐸᐣᒋᑫᐊᐧᐨ ᐅᑐᓇᒋᑫᐃᐧᓂᐊᐧ ᒥᓇ ᒪᓯᓇᐦᐃᐁᓀᓴᐣ 
  
4. ᒧᓇᐦᐊᓯᓂᐁᐧᐃᐧ ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ  
 
5. ᐊᓂᔑᓇᐯ ᓂᑲᐣ ᑲᑲᑫᐧᒋᒪᑲᓄᐊᐧᐠ  
 
6. ᒥᓄᐧᒋᑲᑫᐃᐧᐣ ᑫᐃᔑᒪᑕᓄᑲᑌᐠ 
 
7. ᓇᑕᒪᑫᐃᐧᐣ ᐅᑕᓂᔑᓂᓂᐃᐧ ᐱᒪᒋᐦᐅᐃᐧᐣ ᑲᓂᓯᑕᐃᐧᓇᑲᐧᓂᐠ  
 
8. ᑎᐱᓇᐁᐧ ᑲᑎᐯᐣᑕᒪᓯᐨ ᐊᐦᑭᓂᓂ 
 
ᐅᑫᐧᓂᐊᐧᐣ ᑲᑕᓱ ᐱᑭᔑᔭᓂᒧᒋᑲᑌᑭᐣ ᐊᔭᐊᐧᐣ ᐃᐧᐣᑕᒪᑫᐃᐧᓇᐣ ᐊᓂᐣ ᑲᑭᐃᔑᐊᔭᐣᑕᒋᑲᓂᐊᐧᐣᐠ ᐃᒪ ᐅᓇᑯᓂᑫᐃᐧᓂᐣᐠ  
ᒥᓇ ᑲᔦ ᑯᑕᑭᔭᐣ ᐃᐧᐣᑕᒪᑫᐃᐧᓇᐣ ᐊᔭᐊᐧᐣ ᑫᑭᒪᒥᑎᓀᐣᑕᒪᐸᓂᐣ.  ᑲᑫᐧᑌᐃᐧᓇᐣ ᑲᔦ ᐊᔭᐊᐧᐣ ᐊᐃᐧᔭᐠ ᑲᐊᔭᒥᑐᐊᐧᐨ 
ᐅᐁᐧᓂᓂ ᒪᓯᓇᐦᐃᑲᓂ ᑫᑭᒪᒥᑎᓀᐣᑕᒧᐊᐧᐸᐣ. 
 
1. ᑭᑭᓄᐦᐊᒪᑫᐃᐧᐣ ᑲᐸᑭᑎᓂᑲᑌᐠ ᒋᐅᐣᒋ ᑭᑫᐣᑕᒧᐊᐧᐨ ᐃᑫᐧᓂᐊᐧᐠ ᔓᓂᔭᐊᐧᓯᓂᐣ ᑲᓇᓇᐣᑕᐊᐧᐸᒪᐊᐧᐨ 
(ᐸᑫᐱᐦᐃᑲᐣ19 (1)): 

 
ᒋᑭ ᐯᑌᓂᓯᑎᑕᒧᐊᐧᐸᐣ ᐅᓇᑯᓂᑲᓀᓴᐣ ᐃᑫᐧᓂᐊᐧᐠ ᑲᑭᐅᐢᑭ ᐅᐣᑎᓇᒧᐊᐧᐨ ᒥᓇ ᑲᔦ ᐁᐧᐢᑲᐨ ᑲᐅᐣᒋᐅᔭᐊᐧᐨ 
ᓇᓇᐣᑕᐊᐧᓯᓂᐃᐧ ᒪᓯᓇᐦᐃᑲᓀᐢ, ᐅᑭᒪᐃᐧᐣ ᐅᐸᑭᑎᓇᐣ ᑭᑭᓄᐦᐊᒪᑫᐃᐧᐣ ᒋᑭᐅᐣᒋ ᑭᑭᑫᐣᑕᒧᐊᐧᐨ ᐅᓇᓇᐣᑕᐊᐧᓯᓂᐁᐧᐠ 
ᐊᓂᐣ ᐁᐃᓯᓭᓂᐣᐠ ᐊᓂᔑᓇᐯ ᐅᑕᑭᑦ ᑲᐃᔑᓄᒋᒋᓇᓂᐊᐧᓂᓂᐣᐠ. ᑕᔭᒪᑲᓄᐣ ᑫᐅᐣᒋ ᑭᑫᐣᒋᑲᑌᑭᐣ ᑲᓇᐣᑕᐁᐧᐣᑕᑲᐧᑭᐣ 
ᐊᐃᐧᔭ ᑫᑕᑯᓇᐣᑭᐣ ᑭᐢᐱᐣ ᐃᐧᓇᓇᐣᑕᐊᐧᓯᓂᐁᐧᐨ ᐅᒪ ᐅᐣᑌᕑᐃᔪ, ᐃᐁᐧᑕᐢᑲᐅᐣᑭᓯᓭᐠ ᑲᑭ ᐊᐣᑎᓂᑲᐣᐠ ᐱᐊᐧᐱᑯᑫᐃᐧ 
ᐅᓇᑯᓂᑫᐃᐧᐣ.  ᐸᓂᒪ ᑕᐢᐁ ᐦᑕ ᐊᐃᐧᔭ ᑭᔑᑐᐨ ᐅᐁᐧ ᑭᑭᓄᐊᒪᑫᐃᐧᐣ ᒥᐁᐦᑕ ᑫᑭᐅᐣᑎᓇᐣᐠ ᒥᓇ ᑲᔦ ᒋᑭᐅᐢᑭᑐᐨ 
ᐅᓇᓇᐣᑕᐊᐧᓯᓂᐁᐧᐃᐧ ᒪᓯᓇᐦᐃᑲᓀᓯᑦ.  
 
ᐅᐁᐧ ᑲᐸᑭᑎᓂᑲᑌᐠ ᑭᑭᓄᐦᐊᒪᑫᐃᐧᐣ ᒥᐣᑕᐦᐃ ᐊᐃᐧᔭ ᑫᑯᐣ ᐅᑲᐅᐣᒋ ᑭᑫᐣᑕᐣ.  ᑲᐃᐧᐣ ᓇᐣᑕᐁᐧᐣᑕᑲᐧᓯᓄᐣ 
ᒪᓯᓇᐦᐃᑲᓀᐢ ᐊᐃᐧᔭ ᒋᑲᑫᐧᐅᐣᑎᓇᐣᐠ ᑭᐢᐱᐣ ᓇᐣᑕᐁᐧᐣᑕᐣᐠ ᓇᓇᐣᑕᐊᐧᓯᓂᐁᐧᐃᐧ ᒪᓯᓇᐦᐃᑲᓀᐢ ᐅᐁᐧ ᑭᑭᓄᐦᐊᒪᑫᐃᐧᐣ 
ᑲᔭᓂᒧᒋᑲᑌᐠ ᐁᑲᐧ ᒥᓇᐊᐧ ᑲᐃᐧᐣ ᐃᓂᑌᓯᓄᐣ ᐊᐦᐊᐁᐧ ᐅᓇᓇᐣᑕᐊᐧᓯᓂᐁᐧ ᒋᑲᑫᐧᒋᐦᐊᑲᓂᐃᐧᐨ ᑭᐢᐱᐣ ᑭᑫᐣᑕᒧᑫᐧᐣ 
ᐊᓂᐣ ᑫᑐᑕᐣᐠ ᐃᐧᓇᐣᑐᑕᒪᐨ ᑎᐸᐦᐊᑭᐨ ᐊᐦᑭᑲᐣᐠ.  
 
ᐃᐁᐧ ᑲᐃᔑᓇᐣᑕᐁᐧᐣᑕᑲᐧᐠ ᒋᐃᓯᓭᐠ ᑭᑭᓄᐦᐊᒪᑫᐃᐧᐣ ᐃᑫᐧᓂᐊᐧᐠ ᑲᐅᒪᓯᓇᐦᐃᑲᓀᓯᐊᐧᐨ ᑭᒋᑫᐣᑕᒧᐊᐧᐨ 
ᑲᑭᐊᐣᑕᒋᑲᑌᑭᐸᐣ ᐅᓇᑯᓂᑫᐃᐧᐣ, ᑐᑲᐣ ᐊᓂᔑᓇᐯ ᐱᓇᒪ ᒋᑲᑫᐧᒋᒪᑲᓂᐃᐧᐨ ᒥᓂᑯᐠ ᐃᐧᐱᐣᑎᑲᑌᓂᐠ ᐅᑕᑭᑦ, 
ᐅᓇᒋᑫᐃᐧᐣ ᑲᐃᐧᓇᓇᐣᑕᐊᐧᓯᓂᐁᐧᐨ ᒋᐸᑭᑎᓇᐣᐠ ᒥᓇ ᑲᔦ ᐊᓂᐣ ᑫᑐᑕᐣᐠ ᐃᐧᑌᐱᓇᐣᐠ ᒪᓯᓇᐦᐃᑲᓀᓯᓂ ᐃᒪ ᑲᐃᐧᐃᔑ 
ᓇᓇᐣᑕᐊᐧᓯᓂᐁᐧᐨ ᐃᒪ ᐅᑭᒪᐃᐧᐣ ᐅᑕᑭᑦ ᒥᓇ ᐃᒪ ᑎᐱᓇᐁᐧ ᑲᐃᔑᑎᐯᐣᒋᑲᑌᑭᐣ ᐊᐦᑭᑲᐣᐠ,  ᐁᑲᐧᑕᐢ ᑲᔦ ᐸᐣᑭ 
ᒋᑲᑫᐧ ᒥᑯᐢᑲᒋᒋᑲᑌᐠ ᐊᐦᑭ.  ᐅᐁᐧ ᑭᑭᓄᐦᐅᒪᑫᐃᐧᐣ ᑲᐸᑭᑎᓂᑲᑌᐠ ᐅᑲᐃᐧᒋᐦᐃᔭᓇᐊᐧ ᒥᔑᐣ ᐊᐃᐧᔭᐠ 
ᐅᑲᐅᐣᒋᐃᐧᒋᐦᐃᑯᓇᐊᐧ ᐃᑫᐧᓂᐊᐧᐠ ᐱᐊᐧᐱᑯᑲᓂᐣᐠ ᑲᐃᔑᐊᓄᑭᐊᐧᐨ ᒥᓇ ᑲᔦ ᐊᐧᐊᔑᒣ ᑲᐃᐧᓇᓇᐣᑕᐃᐧ ᑭᑫᐣᑕᒧᐊᐧᐨ 

ᐅᐣᑌᕑᐃᔪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ.  ᓂᑭᓄᐣᑕᒥᐣ ᐅᐁᐧ ᑭᑭᓄᐦᐊᒪᑫᐃᐧᐣ ᒋᑭᐊᐸᑕᑭᐸᐣ ᐊᐧᔑᒣ ᐊᐃᐧᔭ ᒋᑭᐅᐣᒋ 
ᑭᑫᐣᑕᐣᑭᐸᐣ ᐅᐁᐧ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᒥᐢᑕᐦᐃ ᑲᔭᓂᒧᒋᑲᑌᐠ. 
 
ᐅᑫᐧᓂᐊᐧᐣ ᐊᓂᐣᑕ ᑫᒪᒥᑎᓀᐣᑕᑲᐧᑭᐣ ᐃᒪ ᑭᑭᓄᐦᐊᒪᑫᐃᐧᓂᐣᐠ:  

 
• ᔓᓂᔭᐊᐧᓯᓂᐁᐧᐃᐧ ᑎᐸᐦᐊᑲᐣ – ᐃᐧᐣᑕᒪᑫᐃᐧᐣ ᒥᓇ ᑫᐃᔑᒪᑕᓄᑲᒋᑲᑌᐠ 
• ᐊᓂᔑᓇᐯ ᑲᑫᐧᑌᐃᐧᐣ ᒥᓇ ᑫᐃᔑᒪᑕᓄᑲᒋᑲᑌᐠ 
• ᓇᓇᐣᑕᐃᐧᔓᓂᔭᐊᐧᓯᑫᐃᐧᐣ ᐅᓇᒋᑫᐃᐧᐣ ᒥᓇ ᒪᓯᓇᐦᑲᓀᓴᐣ  
• ᐊᓂᐣ ᑫᐃᔑ ᒥᓄᐧᒋᑲᑌᐠ ᑲᔭᓂᒥᓭᑭᐣ ᐱᐊᐧᐱᑯᑫᐃᐧᐣ ᐅᐣᒋ  
• ᐊᐦᑭᑲᐣᐠ ᑫᐃᔑ ᒥᓄᓭᐠ ᐊᓄᑭᐃᐧᓇᐣ  
• ᒧᓇᐦᐊᓯᓂᐁᐧᐃᐧ ᐊᓂᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ – ᐅᐢᑭ ᐅᓇᒋᑫᐃᐧᓇᐣ  

 
ᑲᑫᐧᑌᐃᐧᓇᐣ ᑫᓇᓇᑲᑕᐁᐧᐣᒋᑲᑌᑭᐣ: 
 
Q 1.1: ᐊᔭᐊᐧᐣ ᓇ ᑯᑕᑭᔭᐣ ᑫᑯᓇᐣ ᑫᑭᐊᓂᒧᒋᑲᑌᑭᐸᐣ ᐅᒪ ᑭᑭᓄᐦᐊᒪᑫᐃᐧᓂᐣᐠ? 
 
Q 1.2: ᐊᓂᐣ ᑫᑭᐃᔑᐸᑭᒋᓂᑲᑌᑭᐸᐣ/ᑫᑭᐃᔑᐊᓄᑲᑌᑭᐸᐣ ᐅᐁᐧ ᑭᑭᓄᐦᐊᒪᑫᐃᐧᐣ? ᐊᐊᐧᓀᐣ ᑫᑭ 
ᑫᑭᐃᔑᐸᑭᒋᓂᑲᑌᑭᐸᐣ/ᑫᑭᐃᔑᐊᓄᑲᑌᑭᐸᐣ ᐅᐁᐧ ᑭᑭᓄᐦᐊᒪᑫᐃᐧᐣ?  
 
Q 1.3: ᑭᓇᐣᑕᐁᐧᐣᑕᓇ ᐊᐦᐃ ᒋᐅᑕᐱᓇᒪᐣ ᐅᐁᐧ ᑭᑭᓄᐦᐊᒪᑫᐃᐧᐣ ᑲᐸᑭᑎᓂᑲᑌᐠ ᐃᑫᐧᓂᐊᐧᐠ ᑲᐃᐧᓇᓇᐣᑕᐊᐧᓯᓂᐁᐧᐊᐧᐨ 
ᒪᒪᐣᑕᐃᐧᐱᐊᐧᐱᑯᐣᐠ ᒋᐅᐣᒋ ᑭᑭᓄᐦᐊᒪᑯᓯᐊᐧᐨ? ᑭᐢᐱᐣ ᑕᐢ ᐁᑲ ᐊᔭᔭᐣ ᒪᒪᐣᑕᐃᐧᐱᐊᐧᐱᐠ ᑲᐅᐣᒋᐊᓂᑭᓭᐠ, ᑫᑯᓀᐣ 
ᑯᑕᐠ ᑫᑭᐊᐸᒋᑐᔭᐸᐣ? 
 
Q 1.4: ᐊᓂᐣ ᒥᓂᑯᐠ ᑫᑭᐃᓯᓭᑭᐸᐣ ᒋᑭᒪᒋᒋᑲᑌᑭᐸᐣ/ᒋᑭᔑᒋᑲᑌᑭᐸᐣ ᐅᐁᐧ ᑭᑭᓄᐦᐊᒪᑫᐃᐧᐣ? 
 
Q 1.5: ᐅᓄᐁᐧᓂᐊᐧᐠ ᑲᔦ ᑲᓇᓇᐣᑕᐊᐧᓯᓂᐁᐧᐊᐧᐨ, ᐊᐊᐧᓀᐣ ᑯᑕᐠ ᑫᑭᐅᐣᒋ ᒥᓄᓭᐸᐣ ᐅᐁᐧ ᑭᑭᓄᐦᐊᒪᑫᐃᐧᐣ? ᐊᓂᐣ 
ᑫᑭᑐᑕᒪᐣᒋᐸᐣ ᐊᐃᐧᔭᐠ ᒋᑭ ᐅᑕᐱᓇᒧᐊᐧᐸᐣ ᐅᐁᐧ ᑭᑭᓄᐦᐊᒪᑫᐃᐧᐣ?  
 
Q 1.6: ᑫᑯᓀᐣ ᑯᑕᐠ ᑫᑭ ᒪᒥᑎᓀᐣᑕᒪᐣᑭᐸᐣ ᐅᐁᐧ ᐅᐣᒋ ᑭᑭᓄᐦᐊᒪᑫᐃᐧᐣ? 
 
Q 1.7: ᑫᑯᓀᐣ ᑫᑭᒪᒥᑎᓀᐣᑕᑭᐸᐣ ᐅᐣᑌᕑᐃᔪ ᐅᑭᒪᐃᐧᐣ ᒋᐸᐧ ᓂᑲᑌᓇᐣᐠ ᐅᐁᐧ ᐁᑲ ᐊᐃᐧᔭ ᑭᔭᑦ ᒋᐅᑕᐱᓇᐣᐠ ᐅᐁᐧ 
ᑭᑭᓄᐦᐊᒪᑫᐃᐧᐣ? 
 
Q 1.8: ᐅᐁᐧ ᑭᑭᓄᐦᐊᒪᑫᐃᐧᐣ ᑲᐸᑭᑎᓂᑲᑌᐠ ᑕᑭᐅᔑᓂᑲᑌ ᓇ ᐅᐁᐧᐅᐣᒋ ᑲᐅᐣᒋᐸᑭᑎᓂᑲᑌᐠ ᐱᐊᐧᐱᑯᑫᐃᐧᐣ 
ᒋᐅᐣᒋᑭᑫᐣᒋᑲᑌᐠ ᐊᓂᐣ ᐁᐃᓯᓭᐠ? 
 
2. ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧᐅᐣᒋ ᑎᐸᐦᐊᑭᓇᓂᐊᐧᐣᐠ (ᐸᑫᐱᐦᐃᑲᐣ 38(2)): 

  
ᐊᐁᐧ ᑲᐅᐢᑭᒋᑲᑌᐠ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧᐅᐣᒋᑎᐸᐦᐊᑭᓇᓂᐊᐧᐣᐠ ᐃᐧᐣᑕᒪᑲᓂᐊᐧᐣ ᐁᐃᐧ 
ᐊᓂᒪᒋᒋᑲᑌᐠ, ᐸᓂᒪ ᓇᐣᑕ ᓂᐦᓯᐅᐦᑭ ᓇᐣᑕ ᓂᔭᓂᐊᐦᑭ.  ᐃᑫᐧᓂᐊᐧᐣ ᑲᑎᐸᐦᐃᑲᑌᑭᐣ ᐊᐦᑭᐣ ᑲᐃᐧ ᐃᔑᑎᐸᐦᐊᑭᐨ 
ᑲᓇᓇᐣᑕᐊᐧᓯᓂᐁᐧᐨ ᐱᓇᒪ ᒋᑎᐸᐦᐊᑭᐊᐧᐨ ᒣᐢᑲᐧᐨ ᐁᑲ ᒋᐱᐣᑎᑲᑕᒧᐊᐧᐨ ᐃᒪ ᐊᐦᑭᑲᐣᐠ ᒥᓇ ᐁᑲ ᒋᑯᐢᑯᓇᒧᐊᐧᐨ 
ᐊᐧᑭᑕᑲᒥᐠ ᑲᐊᔭᒪᑲᑭᐣ ᑫᑯᓇᐣ.  ᑕᐃᓭᓯ ᐃᑫᐧᓂᐊᐧᐠ ᐅᓇᓇᐣᑕᐊᐧᓯᓂᐁᐧᐠ ᒥᓇ ᑯᑕᑭᔭᐣ ᐊᓄᑭᐃᐧ ᒪᒋᑕᐃᐧᓇᐣ 
ᐅᑲᐢᑭᑐᓇᐊᐧ ᒋᑌᐱᓇᒧᐊᐧᐨ ᐊᐦᑭᓂ ᑲᐃᔑᒪᒥᑎᓀᐣᑕᒧᐊᐧᐨ ᑲᐃᐧ ᐃᔑ ᓇᓇᐣᑕᐊᐧᓯᓂᐁᐧᐊᐧᐨ.  
 
ᐃᐁᐧ ᐅᐣᑌᕑᐃᔪ ᑲᐅᐢᑭᒪᒋᑐᐨ ᐸᑲᐣ ᑫᑐᒋᑲᑌᐠ ᑎᐸᐦᐊᑭᑫᐃᐧᐣ ᐱᓂᐢ ᑕᐊᓂᓯᓭ ᐁᑲ ᒋᐊᓂ ᒧᔐ ᑎᐸᐦᐊᑭᓇᓂᐊᐧᐣᐠ 
ᐅᒪ ᑭᑕᑭᒥᓇᑦ ᐅᐣᑌᕑᐃᔪ. ᐊᑭᐤᐃᐧᒪᓯᓇᐦᐃᑲᓂᐣᐠ ᑲᐃᐧᐅᐣᒋ ᑎᐸᐦᐊᑭᓇᓂᐊᐧᐣᐠ ᐯᑲ ᑕᐊᓂᒪᒋᒋᑲᑌ, ᐃᐁᐧ ᓂᑲᐣ 
ᑕᑐᒋᓇᑌ ᐊᑭᐤᐃᐧᒪᓯᓇᐦᐃᑲᓂᐣᐠ ᑲᐃᐧᐅᐣᒋ ᑎᐸᐦᐊᑭᓇᓂᐊᐧᐣᐠ ᐁᐧᑎ ᔕᐊᐧᓄᐣᐠ ᐅᐣᑌᕑᐃᔪ ᒥᓇ ᐱᓂᐢ 
ᒪᒪᐣᑕᐃᐧᐱᐊᐧᐱᑯᐣᐠ ᑕᐊᓄᐣᒋ ᑎᐸᐦᐊᑭᓇᓂᐊᐧᐣ ᐅᒪ ᒥᓯᐁᐧ ᐅᐣᑌᕑᐃᔪ ᓂᓯᐊᐦᑭ ᐱᓂᐢ ᓂᔭᓂ ᐊᐦᑭ ᐊᓂᓯᓭᐠ.  

ᐅᐁᐧ ᑲᐃᐧᒪᒋᒋᑲᑌᐠ ᐊᔕ ᑭᐊᔑᓭ ᒋᒪᒋᐊᓂᑭᒋᑲᑌᐠ ᐁᑲᐧ ᑕᐢ ᒥᔑᐣ ᑲᓇᑕ ᒥᓇ ᐊᑲᒥᑭᒋᑲᒥᐣᐠ ᑲᐊᔭᒪᑲᑭᐣ 
ᐱᐊᐧᐱᑯᑫᐃᐧᓂᓂᐊᐧᐠ ᐅᒪᒥᑎᓀᐣᑕᓇᐊᐧ ᑫᐃᐧᓇᐊᐧ ᒋᐊᐸᒋᑐᐊᐧᐨ ᐅᐁᐧ ᑲᐃᐧᑐᒋᑲᑌᐠ.  ᑭᐢᐱᐣ ᑕᐢ ᑫᑭᓇᐃᐧᐣᐟ 
ᐱᒥᓂᔕᐦᐃᑫᔭᐣᐠ ᑲᐊᓂᔭᐱᒋᓭᑭᐣ ᐱᐊᐧᐱᑯᑲᓂᐣᐠ ᑲᐊᓂᔑᐊᔭᐣᒋᓭᑭᐣ ᐅᑲᐃᐧᒋᐦᐃᑯᐣ ᐅᐣᑌᕑᐃᔪ ᒋᑭᐊᓄᐣᒋᐱᓇᐨ 
ᔓᓂᔭᓇᐣ ᒥᓇ ᒋᑭᒋᐃᐧᓇᐣᐠ ᐃᐁᐧᓂ ᓂᑲᐣ ᑲᐃᐢᐱᓭᐠ ᓇᓇᐣᑕᐊᐧᓯᓂᐁᐧᐃᐧᐣ ᐅᒪ ᒥᓯᐁᐧᑲᒥᐠ.  ᐅᑭᒪᐃᐧᐣ ᐅᑌᐸᑫᐣᑕᐣ 
ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧ ᐅᐣᒋ ᑎᐸᐦᐊᑭᓇᓂᐊᐧᐣᐠ, ᒪᒪᐤ ᐃᑫᐧᓂᐊᐧᐠ ᐅᐣᑌᕑᐃᔪ ᑲᓂᑲᓂᐢᑲᒧᐊᐧᐨ ᔓᓂᔭᐊᐧᓯᓂᐃᐧ 
ᓇᓇᐣᑕᐃᐧᑭᑫᐣᒋᑫᐃᐧᐣ, ᑕᐃᐧᒋᐦᐃᐁᐧᓭ ᐊᐊᐧᔑᒣ ᒋᒪᐢᑲᐃᐧ ᐱᒥᐃᐧᑐᔭᐣᐠ ᐅᐁᐧ ᐱᐊᐧᐱᑯᐃᐧ ᑎᐯᐣᒋᑫᐃᐧᓇᐣ. 
 
ᒣᑲᐧᐨ ᐅᐣᑌᕑᐃᔪ ᑲᐊᓂᐱᒥᐢᑲᐨ ᐃᒪ ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧ ᐅᐣᒋ ᑎᐸᐦᐊᑭᓇᓂᐊᐧᐣᐠ, ᐃᐁᐧ “ᐅᐣᑌᕑᐃᔪ ᑭᐃᔑ 
ᐅᔑᒋᑲᑌ” ᐃᓇᑫ ᑕᐃᔑ ᒪᒋᐢᑭᑲᑌ ᐃᑫᐧᓂᐊᐧᐣ ᑫᐊᓄᐣᒋ ᑭᑫᐣᑕᑲᐧᑭᐣ ᐃᒪ ᓀᑲᐱᐦᐊᓄᐣᐠ ᓀᑫ ᑲᐊᔭᒪᑲᑭᐠ ᐊᐦᑭ, 
ᒥᓇ ᑲᔦ ᐊᐧᐸᓄᐣᐠ ᑲᐊᔭᒪᑲᑭᐣ ᒥᓇ ᑲᔦ ᐊᑲᒥ ᑭᒋᑲᒥᐣᐠ ᐊᐦᑭᐣ ᐅᒪ ᒥᓯᐁᐧ ᑲᓇᑕ, ᑭᐅᐣᒋ ᑲᓇᐁᐧᐣᒋᑲᑌᐠ 
ᑎᐸᐦᐊᑭᑫᐃᐧᐣ “ᑲᐃᔑ ᐊᓄᑭᓇᓂᐊᐧᐣᐠ” ᑲᐧᔭᐠ ᒋᑭᓄᓭᐠ. 
 
ᑲᐃᐧᐣ ᓇᐣᑕ ᒋᐅᓇᑌᐠ ᐅᒪ ᒥᓯᐁᐧ ᑲᓇᑕ ᐊᓂᐣ ᒥᓂᑯᐠ ᑫᐸᑭᑎᓇᑲᓂᐃᐧᐨ ᐯᔑᐠ ᒪᒋᒋᑫᐃᐧᐣ ᒥᓇ ᑲᔦ ᐁᐃᔑ ᐯᔑᑯᐨ 
ᐊᐃᐧᔭ ᐃᐁᐧᓂᐊᐧᐣ ᑲᑭᒋᐃᐧᓇᐣᑭᐣ ᑲᐃᐧᐃᔑ ᑕᑎᐸᐦᐊᑭᐨ ᐊᔭᑭᑕᐁᐧ.  ᔕᑯᐨ ᑕᐢ, ᒋᐃᐧᐣᒋᑲᑌᐠ ᐊᓂᐣ ᐁᐃᓯᓭᐠ ᐊᐃᐧᔭ 
ᑲᐸᐸᔑ ᑎᐸᐦᐊᑭᐃᐧᓂᑫᐨ ᐁᑲᐧ ᑕᐢ ᑲᔦ  ᒋᐅᐣᒋ ᑲᓄᐊᐧᐸᐣᒋᑲᑌᐠ ᑲᐧᔭᐠ ᒋᐃᓯᓭᐠ ᐊᓄᐃᐧᐣ, ᑯᑕᑭᔭᐣ ᑲᓇᑕ 
ᑎᐯᐣᒋᑫᐃᐧᓇᐣ ᐅᑭᐅᓇᑐᓇᐊᐧ ᐊᓂᐣ ᒥᓂᑯᐠ ᑫᓇᑎᑕᒪᐨ ᑲᐃᐧᐃᔑ ᑎᐸᐦᐊᑭᐨ ᐯᔑᑲᐧ ᑲᐃᓯᓭᐠ.  
 
ᐁᐧᑎ ᓀᑲᐱᐦᐊᓄᐣᐠ ᓀᑫ ᐯᔑᐠ “ᐅᑎᐸᐦᑭ” ᑭᐊᐣᑐᑕᒪ 25 ᑕᓯᐣᓇᐧᔦᐠ ᐁᐃᔑ ᑲᑫᐧᑌᐨ ᑲᐃᐧᐃᔑ ᑎᐸᐦᐊᑭᐨ. ᐊᐁᐧ 
ᑎᐱᓇᐁᐧ ᑲᑕᑯᓇᐣᐠ ᐱᐊᐧᐱᑯᑫᐃᐧ ᒪᓯᓇᐦᐃᑲᓀᐢ ᐯᔑᑲᐧ ᐁᐦᑕ ᑕᑭᐊᐣᑎᑕᒪ ᒋᑎᐸᐦᐊᑭᐨ ᐸᓂᒪ ᑕᐢ ᒥᓇᐊᐧ 
ᑭᑭᔑᑐᐨ ᐸᐢᑲᐣ ᒥᓇᐊᐧ ᑕᑭᐊᐣᑐᑕᒪ, ᐁᑲᐧ ᑕᐢ ᐱᓇᒪ ᑕᐱᐣᑎᑫᓯᓇᐦᐅᑎᓯ ᒥᓇ ᒋᑎᐸᐦᐊᐣᐠ ᐃᐁᐧ ᑲᑎᐸᐦᐊᑲᑌᐠ 
ᐁᒪᐧᔦ ᐊᐣᑐᑕᒪᐨ ᒥᓇᐊᐧ ᑲᐃᐧ ᐃᔑᑎᐸᐦᐊᑭᐨ. ᐊᒥᑕᐢ ᐁᐃᓯᓭᐠ ᐅᐁᐧ ᑲᑐᒋᑲᑌᐠ ᐁᐅᐣᒋ ᐸᐯᒋᓭᐠ ᐊᐃᐧᔭ ᑲᑲᑫᐧᑌᐨ 
ᐃᐁᐧᓂ ᑎᐸᐦᑭᐃᐧ ᒪᓯᓇᐦᐃᑲᓀᐢ, ᐃᐁᐧ ᑕᐢ ᑲᐅᐣᒋᓯᓭᐠ ᐊᐦᐊᐁᐧᑎ ᑲᐅᐣᒋ ᑲᓄᐊᐧᐸᐣᑕᑭᐣ ᐅᑫᐧᓂᐊᐧᐣ ᐱᓇᒪ 
ᐅᑲᓴᑭᒋᐱᐦᐊᓇᐣ ᒥᓇᐊᐧᑕᐢ ᐅᑲᐱᐣᑎᑫᐱᐦᐊᓇᐣ ᐃᒪ ᑲᐃᔕᑯᐱᐦᐃᑲᑌᑭᐣ ᑕᓯᐧᓂᐊᐧ ᐊᐃᐧᔭ ᑲᔭᐣᑐᑕᒪᐨ 
ᒪᓯᓇᐦᐊᑲᓀᓯᓂ. 
 
ᐁᐧᑎ ᐊᐧᐸᓄᐣᐠ ᐊᑲᒥᑭᒋᑲᒥᐣᐠ, ᐯᔑᐠ ᐊᐃᐧᔭ $50 ᔓᓂᔭᓇᐣ ᒋᑎᐸᐦᐃᓇᑫᐨ ᑕᑯ ᑲᔦ $10 ᐃᒪ 
ᑭᐱᐣᑎᑫᓯᓇᐦᐊᑲᓂᐸᐧᐨ ᐁᒪᐧᔦ ᒥᓇᑲᓂᐃᐧᐨ ᐃᐁᐧᓂ ᒪᓯᓇᐦᐃᑲᓀᓯᓂ ᑲᐊᐣᑐᑕᒪᐨ.  ᐊᐦᐊᐁᐧᑎ  ᔓᓂᔭᓇᐣ 
ᑲᑭᑎᐸᐦᐃᑲᓂᐊᐧᐣᐠ ᑲᐃᐧᐣ ᑲᑭᐁᐧᒥᓂᑯᓯᐣ ᑭᐢᐱᐣ ᐁᑲ ᑲᑭᓇ ᑭᔑᑐᔭᐣ ᒧᓇᐦᐊᓯᓂᐁᐧᐃᐧ ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ 
ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ ᐯᔑᑯᔭᑭ ᐊᓂᓯᓭᐠ. 
 
ᐃᐁᐧ ᑯᑕᐠ ᑲᑐᒋᑲᑌᐠ ᑲᐊᐧᓂᓇᓂᐊᐧᐣᐠ ᑲᑭᐊᐣᑐᑕᒪᓂᐊᐧᐣᐠ ᒥᐢᑕᐦᐃ ᐊᐦᑭ ᐯᔑᐠ ᒪᒋᑕᐃᐧᐣ ᑲᑭᐅᓇᒋᑲᑌᐠ ᑫᐃᔑ 
ᑎᐸᐦᐃᑲᓂᐊᐧᐣᐠ.  ᑕᑲᐣ ᑕᐁᐧ, ᐁᐧᑎ ᐸᑲᐧᔭᐢ ᐊᑭᐣᐠ  ᐅᔭᒪᑲᐣ ᐁᐊᓂᓇᓇᐣᑭᓭᑭᐣ ᒋᑎᐸᐦᐃᑫᐊᐧᐨ ᐃᑫᐧᓂᐊᐧᐣ 
ᒪᒋᑕᐃᐧᓇᐣ ᒥᐢᑕᐦᐃ ᑲᐊᐧᐨ ᒋᑎᐸᐦᐃᑫᐊᐧᐨ ᐯᔑᐠ ᐃᐁᐧᓂ ᑲᐃᐧᐃᔑ ᑎᐸᐦᐊᑭᐊᐧᐨ ᑲᓇᐣᑎᑕᒪᐊᐧᐨ ᑕᐱᓇᑲ ᒥᐢᑕᐦᐃ 
ᐊᓂᓇᓇᐣᑭᓭ ᐃᐁᐧ ᑲᓇᐣᑐᑕᒪᓂᐊᐧᐣᐠ (ᐃᒪ ᓀᑫ $25 ᒥᓂᑯᐠ $115 ᑕᓱ ᐯᐯᔑᐠ ᑲᓇᐣᑎᑕᒪᓂᐊᐧᐣᐠ). 
 
ᐅᑫᐧᓂᐊᐧᐣ ᑲᑭᑭᓇᐊᐧᒋᐃᐧᐣᑕᒪᑯᔭᐣ ᐊᒥᐦᐃᐁᐧ ᐁᑐᑕᒧᐊᐧᐨ ᐸᑲᐣ ᑲᐃᔑ ᐸᐱᑭᔑᑎᐸᐦᐊᑲᑌᑭᐣ ᐊᐦᑭᐣ ᐅᒪ ᑲᓇᑕ 
ᑲᑭᐃᔑᐃᐧᓇᑐᐊᐧᐨ ᐃᐁᐧ ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧᐃᔑ ᑎᐸᐦᐊᑭᓇᓂᐊᐧᐣᐠ ᒋᒥᓄᓭᐠ ᐃᐁᐧ ᑲᐃᔑ ᐊᓂᑲᑌᑭᐣ 
ᐱᐊᐧᐱᑯᑫᐃᐧ ᐊᓄᑭᑕᒪᑫᐃᐧᓇᐣ ᑲᔭᐃᔑᓭᑭᐣ ᒥᓯᐁᐧ. ᐊᒥᐦᐃ ᐅᑫᐧᓂᐊᐧᐣ ᐊᓂᐣᑕ ᑲᒪᒥᑎᓀᐣᑕᑭᐣ ᐅᐣᑌᕑᐃᔪ ᐅᑭᒪᐃᐧᐣ 
ᑲᐃᐧᑯᒋᑐᒋᐣ, ᔕᑯᐨ ᑕᐢ ᑭᓇᐣᑕᐁᐧᓂᒥᑯ ᐊᓂᐣ ᑫᑭᐣ ᐁᐃᓀᐣᑕᒪᐣ ᐅᐁᐧ ᐊᓂᒧᒋᑫᐃᐧᐣ ᐊᓄᐣ ᐅᐣᑌᕑᐃᔪ 
ᑫᑭᐃᔑᒪᑕᓄᑲᑕᐣᑭᐸᐣ ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧᐃᔑ ᑎᐸᐦᐊᑭᓇᓂᐊᐧᐣᐠ ᒋᒥᓄᓭᐦᐃᔭᐊᐧᐨ ᑲᑭᓇ ᐊᐃᐧᔭᐠ ᐅᒪ 
ᑭᑕᐦᑭᒥᓇᐣ. 
 
ᑲᑫᐧᑌᐃᐧᓇᐣ ᑫᓇᓇᑲᑕᐁᐧᐣᒋᑲᑌᑭᐣ: 
 
Q 2.1: ᑫᑯᓀᓇᐣ ᑫᑭᑕᑲᐧᒋᑲᑌᐊᐧᑭᐸᓂᐣ ᐃᒪ ᑎᐸᐦᐊᑭᐃᐧ ᐅᓇᒋᑫᐃᐧᓂᐣᐠ ᐁᑲ ᒋᐅᐣᑕᒥᒋᑫᒪᑲᐠ ᑭᐢᐱᐣ ᐯᔑᐠ ᐊᐃᐧᔭ 
ᐁᐦᐊᑐᑕᒪᐨ ᒥᐢᑕᐦᐃ ᐸᐦᑭᓂ ᑲᐃᐧᐃᔑᑎᐸᐦᐊᑭᐊᐧᐨ? 
 

(a) ᒋᑎᐸᐣᑭᒋᑲᑌᑭᐣ ᐃᑫᐧᓂᐊᐧᐣ ᑲᑎᐸᐦᐃᓇᑌᑭᐣ ᐊᐦᑭᐣ ᑲᐃᐧᐃᔑᑎᐸᐦᐊᐧᐨ ᐃᑫᐧᓂᐊᐧᐨ ᑲᑕᓱᐸᐯᔑᑯᐊᐧᐨ 
ᐅᓇᓇᐣᑕᐊᐧᓯᓂᐁᐧᐠ 

(b) ᒋᑎᐸᐣᑭᒋᑲᑌᑭᐣ ᑲᑎᐸᐦᐃᑲᑌᑭᐣ ᑲᐃᐧᐃᔑ ᑎᐸᐦᐊᑭᐧᓇᓂᐊᐧᐣᐠ ᐁᑲᐧᑕᐢ ᑲᔦ ᒋᑎᐸᐣᑭᒋᑲᑌᓂᐣᐠ ᐊᓇᐱ ᒥᓇ 

ᑫᑭᑲᑫᐧᑌᐊᐧᐸᐣ ᒥᓇᐊᐧ ᑫᑭᐊᐣᑐᑕᒪᐊᐧᐨ  
 

(c) ᒋᐅᓇᒋᑲᑌᐠ ᐊᓂᐣ ᒥᓇᑯᐠ ᑫᐊᓂᔑᓇᓇᐣᑭᓭᐠ ᑎᐸᐦᐊᑫᐃᐧᐣ ᑕᓯᓇᐧ ᐊᐃᐧᔭ ᑲᐊᑌᑐᑕᒪᐨ ᐁᐃᐧᑎᐸᐦᐊᑭᐨ 
(ᑐᑲᐣ, ᒥᔑᐣᐊᐧ ᑲᑎᐸᐦᐊᑭᔭᐣ, ᐊᐧᐊᔑᒣ ᑲᐃᐢᐸᐣᒋᑕᒪᑯ). 

 
(d) ᑯᑕᑭᔭᐣ? 
 

Q 2.2: ᐊᓂᐣ ᑫᑭᑐᒋᑲᑌᑭᐸᐣ ᒋᒥᓄᓭᒪᑲᐠ ᐃᐁᐧ ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧᐅᐣᒋᑎᐸᐦᐊᑭᓇᓂᐊᐧᐣᐠ ᓂᔭᓄᐊᐦᑭ 
ᐊᓂᓯᓭᐠ?   
 
Q 2.3: ᑫᑯᓀᐣ ᑫᒪᒥᑎᓀᐣᑕᑲᐧᑭᐣ ᐃᒪ ᑲᐃᐧᐃᔑ ᐊᐣᑕᒋᑲᓂᐊᐧᐣᐠ ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧᐅᐣᒋᑎᐸᐦᐊᑭᓇᓂᐊᐧᐣᐠ? 
 

(a) ᐊᓂᐣ ᑫᑭᑐᑕᒪᐣᑭᐸᐣ ᒋᒥᓄᓭᐠ ᐃᐁᐧ ᒣᑲᐧᐨ ᑲᐱᒥᓂᔕᐦᐊᑲᑌᐠ ᑎᐸᐦᐊᑭᐃᐧ ᐅᓇᑯᓂᑫᐃᐧᐣ ᑲᐧᔭᐠ ᐃᒪ 
ᒋᐱᒥᓂᔕᐦᐃᑫᓭᐠ ᐊᐦᑭᑲᐣᐠ ᑲᐃᔑ ᓇᓇᑲᑕᐁᐧᐣᒋᑲᑌᐠ ᐃᐁᐧ ᑎᐸᐦᐊᑭᐃᐧᑫᑯᓇᐣ? 

 
(b) ᐊᔭᐊᐧᐣ ᓇ ᑭᑭᓄᐦᐊᒪᑫᐃᐧᓇᐣ ᓇᐣᑕ ᑯᑕᑭᔭᐣ ᑫᐃᐧᒋᐦᐃᐁᐧᓭᑭᐣ ᐃᒪ ᑫᑭᐃᔑ ᐊᐸᒋᒋᑲᑌᑭᐸᐣ 

ᑭᑭᓄᐊᐦᐊᒪᑫᐃᐧᐣ ᑲᐃᐧᐸᑭᑎᓂᑲᑌᐠ  ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧᐅᐣᒋᑎᐸᐦᐊᑭᓇᓂᐊᐧᐣᐠ ᐁᑲᐧ ᑲᔦ 
ᒋᑎᐸᐣᑭᒋᓇᑌᐠ ᐊᓂᐣ ᒥᓂᑯᐠ ᑫᐱᒥᒋᑲᑌᐠ? 

 
(c) ᐊᓂᐣ ᑫᐃᔑᒥᓄᓯᐠ ᐊᐱ ᐃᐧᐊᐣᑕᒋᑲᓂᐊᐧᐣᐠ?  

 
3. ᐊᐦᑭᑲᐣᐠ ᑲᓇᓇᐣᑕᐊᐧᐸᐣᒋᑫᐊᐧᐨ ᐅᑐᓇᒋᑫᐃᐧᓂᐊᐧ ᒥᓇ ᒪᓯᓇᐦᐃᑲᓀᓴᐣ (ᐸᑫᐱᐦᐃᑲᐣ 78.2, 78.3): 
 
ᐅᐣᑌᕑᐃᔪ ᐅᑐᐢᑭ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐃᓇᑌ ᐱᓇᒪ ᐊᐃᐧᔭ ᒋᑕᑯᓇᐣᐠ ᒧᓇᐦᐊᓯᓂᐁᐧᐃᐧ ᐅᓇᒋᑫᐃᐧᐣ ᒥᓇ 
ᑲᔦ ᒧᓇᐦᐊᓯᓂᐁᐧᐃᐧ ᒪᓯᓇᐦᐃᑲᓀᐢ ᐁᒪᐧᔦ ᒪᒋᑐᐨ ᑲᐃᐧ ᓇᓇᐣᑕᐊᐧᓯᓂᐁᐧᐨ. ᒧᓇᐦᐊᓯᓂᐁᐧᐃᐧ ᐅᓇᒋᑫᐃᐧᐣ 
ᑕᓇᐣᑕᐁᐧᐣᑕᑲᐧᐣ ᐃᒪ ᑲᔦ ᑲᐃᔑ ᑕᐸᓯᐢᑲᐠ ᐊᓄᑭᐃᐧᐣ ᑲᐃᐧ ᒧᓇᐦᐊᓯᓂᐊᐧᓂᐊᐧᐣᐠ, ᐁᑲᐧ ᑕᐢ ᐃᐧᐣ ᐃᑫᐧᓂᐊᐧᐣ ᓇᐊᐧᐨ 
ᒥᐢᑕᐦᐃ ᑲᐃᓀᐣᑕᑲᐧᑭᐣ ᒧᓇᐦᐊᓯᓂᐁᐧᐃᐧᓇᐣ ᑕᓇᐣᑕᐁᐧᐣᑕᑲᐧᐣ ᒪᓯᓇᐦᐃᓇᓀᐢ ᒋᑕᑯᓇᐣᐠ.  ᐅᓇᑯᓂᑫᐃᐧᓇᐣ 
ᑫᐱᒥᓂᔕᐦᐃᑲᑌᑭᐣ ᑕᐅᓇᒋᑲᑌᐊᐧᐣ ᓇᓇᐣᑕᐊᐧᓯᓂᑫᐃᐧ ᐊᓄᑭᐃᐧᓇᐣ ᑲᑕᐸᓭᐣᑕᑲᐧᑭᐣ ᒥᓇ ᑲᐃᐣᐯᐣᑕᑲᐧᑭᐣ, ᐃᒪ ᒋᐅᐣᒋ 
ᐅᓀᐣᑕᑲᐧᑭᐣ ᑫᐃᐸᓂᐦᐃᑫᒪᑲᑭᐣ ᐊᐦᑭᑲᐣᐠ (ᐃᓇᐱᐣ Appendix A).  ᐃᑫᐧᓂᐊᐧᐣ ᐁᑲ ᑲᑭᑭᓇᐊᐧᑕᓯᓇᐦᐃᑲᑌᑭᐣ ᑲᐃᐧᐣ 
ᑕᓇᐣᑕᐁᐧᐣᑕᑲᐧᓯᓄᐊᐧᐣ ᒋᐸᑭᑎᓂᑲᑌᑭᐣ ᐅᑐᓇᒋᑫᐃᐧᓂᐊᐧ ᒥᓇ ᑲᔦ ᒪᓯᓇᐦᐃᑲᓀᓯᓂ.  
 
ᐅᐁᐧ ᑲᑭᑭᔓᓇᒋᑲᑌᐠ ᐅᓇᒋᑫᐃᐧᓇᐣ ᒧᓇᐦᐊᓯᓂᐁᐧᐃᐧᓂᓇᐣᐠ ᒋᐅᐣᒋ ᓇᓇᑲᐣᑕᐁᐧᐣᑕᑲᐧᑭᐣ ᐊᓂᔑᓇᐯ ᐅᒪᓂᑐᐃᐧ 
ᒥᓂᑯᐃᐧᓂᐊᐧ ᑫᐃᓯᓭᓂᐣᐠ, ᐊᐦᑭᑲᐣᐠ ᑲᒪᒥᑎᓀᐣᑕᐦᐃᐁᐧᒪᑲᑭᐣ ᒥᓇ ᐃᑫᐧᓂᐊᐧᐣ ᑲᐅᐣᒋᓇᓇᑲᑕᐁᐧᐣᑕᒧᐊᐧᐨ ᑫᐃᐧᓇᐊᐧ 
ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐅᑕᑭᒥᐊᐧ. 
 
ᐁᒪᐧᔦ ᒪᒋᓭᐠ ᓇᓇᐣᑕᐊᐧᓯᓂᑫᐃᐧᐣ, ᐅᓇᓇᐣᑕᐊᐧᓯᓂᐁᐧᐠ ᒥᓇ ᑲᔦ ᐱᐊᐧᐱᑯᑫᐃᐧᓂᐊᐧᐠ ᑲᐃᓀᐣᑕᒧᐊᐧᐨ ᐸᐣᑭ 
ᒋᑐᑭᓇᒧᐊᐧᐸ ᐊᐦᑭᓂ ᐅᑲᐸᑭᑎᓇᓇᐊᐧ ᑲᐃᐧᐊᓂᔑ ᒪᑕᓄᑲᑐᒧᐊᐧᐨ ᑫᐊᓂᑐᑕᒧᐊᐧᐨ ᐁᑲᐧ ᑲᔦ ᒋᐱᒥᓂᔕᐦᐊᒧᐊᐧᐨ 
ᐃᑫᐧᓂᐊᐧᐣ ᐅᓇᑯᓂᑫᐃᐧᓀᓴᐣ. ᐃᑫᐧᓂᐊᐧᐣ ᓇᐊᐧᐨ ᒥᐢᑕᐦᐃ ᑲᐃᓀᐣᑕᑲᐧᑭᐣ ᐊᓄᑭᐃᐧᓇᐣ, ᑕᓇᐣᑕᐁᐧᐣᑕᑲᐧᓄᐣ 
ᒪᓯᓇᐦᐃᑲᓀᓴᐣ.   
 
ᐅᑭᒪᐃᐧᐣ ᑫᒋᓇᐨ ᐅᑲᐸᑭᑎᓇᐣ ᐃᐧᐣᑕᒪᑫᐃᐧᓇᐣ ᐃᑫᐧᓂᐊᐧᐣ ᓇᓇᐣᑕᐊᐧᓯᓂᑫᐃᐧ ᐊᓄᑭᐃᐧᓇᐣ ᒋᐅᐣᒋ ᑭᑫᐣᑕᒧᐊᐧᐨ 
ᐊᓂᔑᓇᐯ ᑕᔑᑫᐃᐧᓇᐣ ᑫᑕᑯᓭᑭᐣ ᒥᓇ ᐃᑫᐧᓂᐊᐧᐠ ᑎᐱᓇᐁᐧ ᑲᑎᐯᐣᑕᒪᓯᐊᐧᐨ ᐅᑕᑭᒥᐊᐧ ᐁᒪᐧᔦ ᒪᒋᑐᐊᐧᐨ 
ᓇᐃᐧᑐᑕᒧᐊᐧᐨ ᐁᑲᐧ ᑲᔦ ᒋᐸᐧ ᐸᑭᑎᓂᑲᑌᑭᐣ ᒪᓯᓇᐦᐃᑲᓀᓴᐣ ᑲᔦ ᐸᑭᑎᓇᒧᐊᐧᐨ ᐅᑐᓇᒋᑫᐃᐧᓂᐊᐧ.  
 
ᐊᓂᔑᓇᐯ ᑕᔑᑫᐃᐧᓇᐣ ᑕᐸᑭᑎᓇᑲᓄᐊᐧᐠ ᒋᐃᐧᐣᑕᒧᐊᐧᐨ ᐅᐱᓀᐣᑕᒧᐃᐧᓂᐊᐧ ᐊᓂᐣ ᑫᐃᓯᓭᐦᐃᑯᐊᐧᐨ ᐃᒪ ᐅᐣᒋ 
ᐅᒪᓂᑐᐃᐧ ᒥᓂᑯᐃᐧᓂᐊᐧ. ᑫᐃᐧᓇᐊᐧ ᐃᑫᐧᓂᐊᐧᐠ ᑲᑎᐱᓇᐁᐧᐃᐧᓯᐊᐧᐨ ᐊᐦᑭᓂ ᑕᐸᑭᑎᓇᑲᓄᐊᐧᐠ ᑫᑯᐣ 
ᒋᐃᑭᑐᐊᐧᐨ . ᐃᑫᐧᓂᐊᐧᐣ ᓇᓇᐣᑕᐊᐧᓯᓂᑫᐃᐧ ᒪᓯᓇᐦᐃᑲᓀᓴᐣ ᑕᑭᑲᑌᐃᐧᐣ ᑫᐱᒥᓂᔕᐦᐊᒧᐊᐧᐨ ᐅᓇᑯᓂᑫᐃᐧᓀᓴᐣ ᒋᐅᐣᒋ 

ᒥᓄᓯᑭᐣ ᑲᑭᓇ ᑫᑯᓇᐣ ᑲᐃᔓᓇᒋᑲᑌᑭᐣ, ᐃᑫᐧᓂᐊᐧᐣ ᑲᔦ ᐊᓂᔑᓇᐯ ᐅᒪᓂᑐᐃᐧ ᒥᓂᑯᐃᐧᓂᐊᐧ, ᐊᐦᑭᑲᐣᐠ ᑲᐃᔑ 
ᓇᓇᑲᑕᐁᐧᐣᒋᑲᓂᐊᐧᐣᐠ ᒥᓇᐱᑯ ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐅᑕᑭᒥᐊᐧᐣ. 
ᑯᑕᑭᔭᐣ ᑲᓇᑕ ᑎᐯᐣᒋᑫᐃᐧᓇᐣ ᐅᑕᐸᒋᑐᓇᐊᐧ ᑲᐱᒥᓂᔕᐦᐊᒧᐊᐧᐨ ᒥᓇ ᑲᔦ ᒪᓯᓇᐦᐊᑯᓀᓯᓂ ᑫᐃᐧᓇᐊᐧ 
ᐁᐃᐧᐱᒥᓂᔕᐦᐊᒧᐊᐧᐨ ᐅᓇᑯᓂᑫᐃᐧᓇᐣ ᑲᑭᐅᓇᒋᑲᑌᒋᐣ.  ᒧᓇᐦᐊᓯᓂᐁᐧᐃᐧ ᒪᓯᓇᐦᐃᑲᓀᓴᐣ ᒧᔕᐠ ᐊᐸᑕᓄᐣ ᐃᒪ 
ᑲᐃᔑᐢᐯᐣᑕᑲᐧᑭᐣ ᐊᓄᑭᐃᐧᓇᐣ ᐃᒪ ᐊᐧᑭᑕᑲᒥᐠ. 
 
ᓀᐣᑲᐱᐦᐊᓄᐣᐠ ᓴᐢᑲᒋᐊᐧᐣ, ᐊᑲᒥᑭᒋᑲᒥᐣᐠ ᑲᐊᔭᑭᐣ ᒋᓂᑕᐃᐧᓇᐣ, ᒪᓇᑐᐸ, ᐊᐤᐱᕑᑕ, ᓄᐸ ᐢᑯᔕ ᒥᓇ ᑲᔦ ᐁᐧᑎ ᑭᒋ 
ᑭᐁᐧᑎᓄᐣᐠ ᑕᓇᐣᑕᐁᐧᐣᑕᑲᐧᓄᐣ ᐅᑐᓇᒋᑫᐃᐧᓂᐊᐧ ᓇᐣᑕ ᑲᔦ ᐅᒪᓯᓇᐦᐃᑲᓀᓯᐊᐧ ᒥᓴᐊᐧᐨ ᐸᐣᑭ ᑲᐃᓀᐣᑕᑲᐧᐠ 
ᓇᓇᐣᐊᐧᓯᓂᑫᐃᐧᓇᐣ (ᐁᑲ ᑲᐊᐸᑕᐠ ᑲᐱᒥᐱᑌᐠ ᐊᐸᒋᒋᑲᐣ) ᒧᓇᐦᐊᓯᓂᐁᐧᐃᐧ ᐊᓄᑭᐃᐧᓇᐣ. 
 
ᓀᑲᐱᐦᐊᓄᐣᐠ ᑲᐊᔭᒪᑲᑭᐣ ᑭᒋᑕᐃᐧᓇᐣ, ᓇᓂᑭᒋᑲᒥᐣᐠ ᑲᔦ ᑲᐊᔭᒪᑲᑭᐣ ᑭᒋᑕᐃᐧᓇᐣ, ᔪᑲᐧᐣ, ᒥᓇ ᑭᒋᑭᐁᐧᑎᓄᐣᐠ ᐁᐢᑭᒣ 
ᐊᐦᑭᐣᐠ ᑕᓇᐣᑕᐁᐧᐣᑕᑲᐧᓄᐣ ᒪᓯᓇᐦᑲᓀᓴᐣ ᐃᑫᐧᓂᐊᐧᐣ ᐊᐱᐦᑕ ᑲᐊᐱᒋᐢᑲᒪᑲᑭᐣ ᐊᓄᑭᐃᐧᓇᐣ (ᑲᐱᒥᐱᑌᐠ ᐊᐸᒋᒋᑲᐣ) 
ᒧᓇᐦᐊᓯᓂᐁᐧᐃᐧ ᐊᓄᑭᐃᐧᓇᐣ. 
 
2008 ᑲᑭᐊᑭᐊᐧᑭᐸᐣ, ᐊᐊᐧᔑᒣ 1,000 ᑭᑕᓯᓄᐣ ᓇᓇᐣᑕᐊᐧᓯᓂᐁᐧᐃᐧ ᐊᓄᑭᐃᐧᓇᐣ ᐅᒪ ᐅᐣᑌᕑᐃᔪ. ᐊᓂᐣ 
ᑲᑭᐃᔑᑲᓄᐊᐧᐸᐣᒋᑲᑌᐠ ᐃᐁᐧ ᐅᐢᑭ ᐅᓇᒥᑫᐃᐧᐣ ᐅᑭᒪᐃᐧᐣ ᐊᒥᐦᐃ ᐁᐃᓀᐣᑕᐣᐠ 1,300 ᒥᓂᑯᐠ 1,800 
ᓇᓇᐣᑕᐊᐧᓯᓂᑫᐃᐧ ᐅᓇᒋᑫᐃᐧᓇᐣ ᒥᓇ ᓇᐣᑕ ᑲᔦ ᒪᓯᓇᐦᐃᑲᓀᓴᐣ ᑲᐸᑭᑎᓂᑲᑌᐠ ᑕᓱᐊᐦᑭ.  
 
ᑲᐧᔭᐠ ᑲᐃᔑᓇᑯᒋᑲᑌᐠ ᔕᑲᐢᑭᓀᐱᐦᐃᑫᐃᐧᐣ, ᓇᓇᑲᒋᒋᑫᐃᐧᐣ, ᔕᐳᓂᑫᐃᐧᐣ ᒥᓇ ᒥᓄᓂᑫᐃᐧᐣ ᑲᐱᒥᓂᓯᐦᐃᑲᑌᐠ ᐃᐁᐧ 
ᐅᐣᒋ ᓇᓇᐣᑕᐊᐧᓯᓂᑫᐃᐧ ᐅᓇᒋᑫᐃᐧᐣ ᒥᓇ ᒪᓯᓇᐦᐃᑲᓀᓴᐣ ᓇᐣᑕᐁᐧᐣᑕᑲᐧᓄᐣ ᒋᑭᑫᐣᑕᒧᓂᐣᑕᐧᐸᐣ ᐊᓂᔑᑲᐯ 
ᑕᔑᑫᐃᐧᓇᐣ, ᑲᑎᐯᐣᑕᒪᓱᐊᐧᐨ ᐊᐦᑭᓂ,  ᐅᓇᓇᐣᑕᐊᐧᓯᓂᐁᐧᐠ ᒥᓇ ᐱᐊᐧᐱᑯᐃᐧᓂᓂᐊᐧᐠ ᐃᐁᐧᓂ ᒋᐸᑭᑎᓇᒧᐊᐧᐸᐣ 
ᑲᐃᐧᐊᐱᑕᓄᑭᐊᐧᐨ ᑫᐃᔑᒥᓄᓯᓂᐣᐠ ᑲᑭᓇ ᑫᑯᓂᓂ. 
 
ᐅᑫᐧᓂᐊᐧᐣ ᑲᓄᐊᐧᐸᐣᒋᑫᐃᐧᓇᐣ ᑲᐱᒥᓂᔕᐦᐃᑲᑌᑭᐧᐣ ᐃᒪ ᓇᓇᐣᑕᐊᐧᓯᓂᑫᐃᐧ ᑐᑕᒧᐃᐧᓇᐣ: 
 
ᓂᐱᑌᓯᓇᐦᐃᑫᐃᐧᓇᐣ 1: 

 
ᓇᓇᑲᐣᑕᐁᐧᐣᒋᑫᐃᐧᓇᐣ ᑫᐅᐣᒋ ᑭᑫᐣᒋᑲᑌᑭᐣ ᓇᓇᐣᑕᐊᐧᓯᓂᐁᐧ ᐊᓄᑭᐃᐧᓇᐣ  

 
ᑲᐃᐧᐣ ᑫᑯᐣ ᑕᐁᐧᐣᑕᑲᐧᓯᓄᐣ 

ᐃᒪ ᐅᓇᑯᓂᑫᐃᐧᓂᐣᐠ 
ᓇᓇᐣᑕᐊᐧᓯᓂᑫᐃᐧ ᐅᓇᒋᑫᐃᐧᓇᐣ 

 
ᓇᓇᐣᑕᐊᐧᓯᓂᑫᐃᐧ 
ᒪᓯᓇᐦᐃᑲᓀᓴᐣ 

 
ᐁᑲ ᓇᐣᑕ ᐸᐣᑭ ᑲᑐᑭᓂᑫᒪᑲᐠ 
ᐊᐦᑭᑲᐣᐠ 
 
ᑲᐃᐧᐣ ᓇᐣᑕ ᐸᐣᑭ 
ᒥᑯᐢᑲᒋᒋᑫᐃᐧᐣ ᐃᒪ ᐊᐦᑭᑲᐣᐠ 
  
ᐁᑲ ᑲᐱᐣᑎᑫᓭᐠ 
ᐅᓇᑯᓂᑫᐃᐧᓂᐣᐠ 
ᑲᐱᒥᓂᔕᐦᐃᑲᑌᐠ 
 
 
 

ᐸᐣᑭ ᑲᑐᓂᑫᒪᑲᐠ ᐊᐦᑭᑲᐣᐠ 
 
 
ᐸᐣᑭ ᒥᑯᐢᑲᒋᒋᑫᐃᐧᐣ ᐃᒪ 
ᐊᐦᑭᑲᐣᐠ 
 
ᑕᑭᐃᓯᓭ ᐅᓇᑯᓂᑫᐃᐧᓂᐣᐠ 
ᒋᐱᐣᑎᑫᓭᐠ 
  
ᑲᒧᒋᑕᑯᓂᑲᑌᑭᐣ, ᐁᑲ 
ᑲᐱᒥᐱᑌᑭᐣ ᐊᐸᒋᒋᑲᓇᐣ 
 
ᑲᐃᐧᐣ ᑲᓇᐣᑕᐁᐧᐣᑕᑲᐧᐠ ᐸᑭᓯᑫᐃᐧ 
ᐊᐸᒋᑕᑲᓇᐣ 
  
ᐸᐣᑭ ᒥᓄᓂᑫᐃᐧᐣ 
ᑕᓇᐣᑕᐁᐧᐣᑕᑲᐧᐣ 

 

ᐊᐦᐱᑕ ᑲᐊᐱᒋᐢᑲᒪᑲᐠ 
ᑲᒥᑯᐢᑲᒋᒋᑲᑌᐠ ᐊᐦᑭ  
 
ᒥᐢᑕᐦᐃ ᒥᑯᐢᑲᒋᒋᑫᐃᐧᐣ ᐃᒪ 
ᐊᐦᑭᑲᐣᐠ 
 
ᓇᐣᑕᑲᔦ ᑕᐃᓯᓭ ᐸᐣᑭ ᑯᑕᑭᔭᐣ 
ᑫᐱᒥᓂᔕᐦᐃᑲᑌᑭᐣ ᒋᐅᓇᒋᑲᑌᑭᐣ 
 
ᑲᓇᐣᑕᐁᐧᐣᑕᑲᐧᐠ ᑲᐱᒥᐱᑌᑭᐣ 
ᑭᒋᐊᐸᒋᑕᑲᓇᐣ 
ᐸᑭᓯᑲᓂᐃᐧ ᐊᐸᒋᑕᑲᓇᐣ 
ᑲᓇᐣᑕᐁᐧᐣᑕᑲᐧᑭᐣ 
 
ᒥᐢᑕᐦᐃ ᒥᓄᓂᑫᐃᐧᐣ ᑕᓇᐣᑕᐁᐧᐣᑕᑲᐧᐣ 
ᒋᐱᒥᓂᔕᐦᐃᑲᑌᐠ 

ᑲᑫᐧᑌᐃᐧᓇᐣ ᑫᓇᓇᑲᑕᐁᐧᐣᒋᑲᑌᑭᐣ: 
 
Q 3.1: ᐅᒪ ᐁᐅᐣᒋ ᐅᓇᒋᑲᑌᐠ ᐃᐢᐱᒥᐣᐠ ᓂᐱᑌᓯᓇᐦᐃᑫᐃᐧᓇᐣ 1 ᐃᐁᐧ ᓇᓇᐣᑕᐊᐧᓯᓂᐁᐧ ᐊᓄᑭᐃᐧᓇᐣ:  
 

(a) ᑭᐃᐧᒋᓀᐣᑕᓇ ᐅᐁᐧ ᑲᑭᐃᔓᓇᒋᑲᓂᐊᐧᐣᐠ? ᐊᐣᔑᓂᐦᐃ? ᑫᑯᓀᐣ ᐁᑲ ᐁᐅᐣᒋᐃᐧᒋᓀᐣᑕᒪᐣ? 
 
(b) ᑫᑯᓀᓇᐣ ᑯᑕᑭᔭᐣ ᑫᑭᒪᒥᑎᓀᐣᑕᑲᐧᐸᓂᐣ? ᐊᐣᔑᓂᐦᐃ? 

 
Q 3.2:  ᐃᒪ ᐁᐅᐣᒋ ᑭᑭᓄᐊᐧᓯᓂᑲᑌᐠ ᑲᐃᔑᓂᐱᑌᐱᐦᐃᑲᑌᑭᐣ ᐃᒪ Appendix A:  

 
(a) ᑯᑕᑭᔭᐣ ᑲ ᐊᓄᑭᐃᐧᓇᐣ ᑕᑕᑯᓂᑲᑌᐊᐧᐣ? ᐊᐣᔑᓂᐦᐃ? 
 
(b) ᐊᓂᐣᑕ ᓇ ᑕᑭᐢᑭᓂᑲᑌᐊᐧᐣ ᐊᓄᑭᒋᑫᐃᐧᓇᐣ? ᐊᐣᔑᓂᐦᐃ?  
 
(c) ᑫᑯᓀᐣ ᓇᓇᐣᑕᐊᐧᓯᓂᑫᐃᐧ ᐊᓄᑭᐃᐧᓇᐣ ᑫᐃᔑ ᐊᒋᑲᑌᑭᐣ ᐃᒪ ᓂᐱᑌᓯᓇᐦᐃᑫᐃᐧᓇᐣ 1? 

 
Q 3.3:  ᐊᓂᐣ ᑫᑭᐃᔑ ᒥᓇᐧᒋᑲᑌᑭᐸᐣ ᐃᐁᐧ ᐅᓇᒋᑫᐃᐧᓇᑌ ᒥᓇ ᒪᓯᓇᐦᐃᑲᓀᓴᐣ ᒋᑭᐅᐣᒋ ᓇᓇᑲᐣᑕᐁᐧᒋᑲᑌᑭᐸᓂᐣ 
ᐅᑫᐧᓂᐊᐧᐣ: 
 

(a) ᑫᔭᐱᒋᐣᑲᒪᑲᐠ ᒥᓇ ᐊᓂᐱ ᑫᐃᔑ ᒪᒋ ᓇᓇᐣᐊᐧᓯᓂᐊᐧᓂᐊᐧᐣᑭᐸᐣ  
 
(b) ᐊᓂᐣᒋᓂᑯᐠ ᑫᔭᓄᑲᒋᑲᑌᑭᐸᓂᐣ ᐅᑫᐧᓂᐊᐧᐣ ᒧᓇᐦᐊᓯᓂᐁᐧᐃᐧ ᐊᓄᑭᐃᐧᓇᐣ 

 
(c) ᒥᓄᐧᒋᑫᐃᐧᓇᐣ ᒋᐊᔭᑭᐣ ᑲᐅᓇᒋᑲᑌᑭᐣ ᓇᓇᐣᑕᐊᐧᓯᓂᑫᐃᐧᐣ 

 
(d) ᒋᐅᓇᑌᐠ ᐊᓂᐣ ᐅᓀᐣᑕᒧᐃᐧᓇᐣ ᒋᑭᓯᓭᑭᐣ ᔕᐸᓂᑫᐃᐧᓇᐣ ᑲᐃᔓᓇᒋᑫᐊᐧᐨ ᒥᓇ ᒪᓯᓇᐦᐃᑲᓀᓴᐣ 

 
  
Q 3.4: ᑫᑯᓀᓇᐣ ᑫᑭᐅᓇᒋᑲᑌᑭᐸᓂᐣ ᐃᒪ ᓇᓇᐣᑕᐊᐧᓯᓂᐊᓂᐊᐧᐣᐠ ᐅᓇᒋᑫᐃᐧᓂᐣᐠ?  ᓇᓇᐣᑕᐊᐧᓯᓂᐁᐧᐃᐧ 
ᒪᓯᓇᐦᐃᑲᓀᓴᐣ?  
  

(a) ᐊᔭᐊᐧᐣ ᓇ ᐅᓇᑯᓂᑫᐃᐧᓇᐣ ᑫᑭᐱᒥᓂᔕᐦᐃᑲᑌᑭᐣ ᐊᓯᓂᑫᐃᐧ ᑲᓄᐊᐧᐸᐣᒋᑫᐃᐧᓂᐣᐠ? 
 
(b) ᐊᔭᐊᐧᐣ ᓇ ᐃᑫᐧᓂᐊᐧᐣ ᑐᑕᒧᐃᐧᓇᐣ ᑫᑭᑕᑲᐧᒋᑲᑌᑲᐧᐸᓂᐣ ᐃᒪ ᐅᓇᒋᑫᐃᐧᓂᑌᐠ ᓇᐣᑕ ᑲᔦ 

ᒪᓯᓇᐦᐃᑲᓀᓯᐣᐠ? 
 
(c) ᑫᑯᓀᓇᐣ ᑲᐊᓂ ᐊᔭᐱᒋᐢᑲᒪᑲᑭᐣ ᐊᓄᑭᐃᐧᓇᐣ ᑫᑭ ᑕᑲᐧᒋᑲᑌᑲᐧᐸᓂᐣ ᐃᒪ ᐅᓇᒋᑫᐃᐧᓂᐣᐠ ᓇᐣᑕ ᑲᔦ 

ᒪᓯᓇᐦᐃᑲᓀᓯᐣᐠ? 
  
(d) ᑯᑕᑭᑯᐣ ᓇ ᑲᓄᐊᐧᐸᐣᒋᑫᐃᐧᓇᐣ ᐸᑲᐣ ᐊᓄᑭᒪᑲᓄᐣ?  ᓇᐣᑕ ᑲᐃᐧᐣ ᓱᓂᑭᓭᓯᓄᐊᐧᐣ? ᐃᐧᐣᑕᓂᐣ. 

Q 3.5: ᐊᓂᐣ ᒥᓇᑯᐠ ᑫᑭᐃᔑ ᐅᓂᐸᑭᑎᓂᑲᑌᑲᐧᐸᓂᐣ ᒋᐱᒥᓭᑭᐣ ᐅᑫᐧᓂᐊᐧᐣ ᐅᓇᒋᑫᐃᐧᓇᐣ ᒥᓇ ᑲᔦ ᒪᓯᓇᐦᐃᑲᓀᓴᐣ? 
ᐊᐣᔑᓂᐦᐃ? 
 
Q 3.6: ᑫᑯᓀᓇᐣ ᑫᒥᓄᓭᐦᐃᐁᐧᒪᑲᑭᐸᓂᐣ ᒥᓇ ᐁᑲ ᑫᓇᐦᐃᓭᐦᐃᐁᐧᒪᑲᑭᐣ ᐅᐁᐧ ᒪᒪᐣᑕᐃᐧᐱᐊᐧᐱᑯᐣᐠ ᑲᐃᐧ ᐅᐣᒋ 
ᑎᐸᐦᑭᓇᓂᐊᐧᐣᐠ?  
 
Q 3.7: ᑭᑕᔭᐣ ᓇ ᑫᑯᐣ ᒋᑭᐃᔑᓂᑲᑕᒪᐸᐣ ᐅᐁᐧ ᑲᐃᐧ ᑐᒋᑲᑌᐠ? 
 
4. ᒧᓇᐦᐊᓯᓂᐁᐧᐃᐧ ᐊᓂᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ (ᐸᑫᐱᐦᐃᑲᓇᐣ 66, 67): 
 
ᐅᑭᒪᐃᐧᐣ ᐅᑲᓇᓇᑲᒋᑐᓇᐣ ᐊᓂᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ ᑲᐃᔑᓇᐣᑕᐁᐧᐣᑕᑲᐧᐠ ᒋᐃᓯᓭᐠ 
ᑲᐸᑭᑎᓂᑲᑌᑭᐣ ᐊᓄᑭᐃᐧᓇᐣ ᐃᐁᐧ ᓇᓇᑲᒋᒋᑫᐃᐧᐣ ᒥᓇ ᒋᒥᑭᑲᑌᐠ ᑕᐱᑕ ᑲᔦ  ᑫᐃᔑᐱᒥᓂᔕᐦᐃᑫᓭᐠ 
ᑲᓇᓇᑲᒋᒋᑲᑌᐠ ᐱᐊᐧᐱᑯᑫᐃᐧ ᑭᒋᐃᐧᑎᐸᐦᐃᑫᐃᐧᓇᐣ ᐅᒪ ᐅᐣᑌᕑᐃᔪ.  
  
ᐊᑭᑯᑭᒪᓴ ᐱᐊᐧᐱᑯᑫᐃᐧᐣ ᒥᓇ ᒥᑎᑯᑫᐃᐧᐣ (MNDMF) ᐅᑲ ᒪᒥᑎᓀᐣᑕᓇᐊᐧ ᒋᐊᐣᑕᒋᑫᐊᐧᐨ ᐃᑫᐧᓂᐊᐧᐣ 
ᑲᑎᐸᐦᐃᑲᑌᑭᐣ ᑲᐱᐣᑎᑫᓭᑭᐣ ᑲᐃᔑ ᒪᒪᐃᐧ ᓇᓇᑲᒋᒋᑲᑌᑭᐣ ᓄᑯᑦ ᑲᑭᔑᑲᐠ ᑲᔭᐱᑕᐱᑭᓂᑲᓂᐊᐧᐣᐠ ᐊᓄᑭᐃᐧᑌ 
ᑲᑲᑫᐧᐱᒥᐃᐧᑌᐠ.  ᑐᑲᐣ, ᑲᓇᑕ ᑲᑎᐸᐦᐃᑫᐦᐃᐁᐧᐨ ᐅᐸᑭᑎᓇᐣ ᐊᓂᐣᑕ ᐊᓂᔑᓇᐯ ᑕᔑᑫᐃᐧᓇᐣ ᑲᑲᑫᐧᒋᒪᑲᓄᐊᐧᐨ 
ᒣᑎᓂᑫᐃᐧᓇᐣ  ᑲᐅᐣᒋᓭᑭᐣ ᐱᐊᐧᐱᑯᑫᐃᐧ ᒪᒋᑕᐃᐧᓇᐣ ᒣᑲᐧᐨ ᑲᓇᓇᐣᑕᐊᐧᓯᓂᐁᐧᐊᐧᐨ ᒋᑌᐱᓭᓂᓂᐣᐠ ᑲᓇᑕ 
ᑲᓇᓇᐣᑕᐊᐧᓯᓂᐁᐧᐊᐧᐨ  ᒣᑎᓂᑫᐃᐧᓇᐣ ᐃᒪ ᑕᐠᐢ ᑲᐃᔑ ᐱᒥᑎᐸᐦᐃᑲᑌᐠ.    
 
ᐅᓇᑯᓂᑫᐃᐧᐣ ᑕᑭᐸᑭᑎᓇᐣ  “ᒣᐢᑲᐧᐨ ᑲᐸᑭᑎᓂᑲᑌᐠ ᑎᐸᐦᐃᑫᐃᐧᐣ” ᒋᐅᔓᑕᐱᓂᑲᑌᐠ ᐊᐦᐊᐁᐧ ᑲᑭᒋᐃᐧᓇᐣᐠ 
ᐊᓄᑭᐃᐧᓂ ᐁᑲ ᒣᐢᑲᐧᐨ ᒋᐊᓄᑲᑕᐣᐠ ᐃᐁᐧᓂ ᑲᐃᐧᑐᑕᐣᑭᐸᐣ.  ᐅᐁᐧ ᑲᑐᒋᑲᑌᐠ ᐊᐸᒋᒋᑲᑌ ᒥᔑᓇᐧᔦᐠ ᑲᓇᑕ 
ᑎᐯᐣᒋᑫᐃᐧᓂᐣᐠ ᐁᐅᐣᒋᑕᒪᐊᐧᐊᐧᐨ ᑫᐃᔑ ᐁᐧᐣᒋᓭᓂᓂᐣᐠ ᐃᐁᐧᓂ ᐅᓇᓇᐣᑕᐊᐧᓯᓂᐁᐧᐃᐧ ᐊᓄᑭᐃᐧᓂ ᒥᓇ ᑲᔦ ᐁᑲ ᑫᑯᐣ 
ᒋᐊᐧᓂᒋᑫᓭᐠ ᔓᓂᔭᐊᐧᓯᓂᐃᐧ ᑎᐯᐣᒋᑫᐃᐧᐣ.  ᑲᐃᐧᓂᐣᓂᑯ ᐁᑲ ᒋᐊᓄᑲᑌᑭᐣ ᐊᓄᑭᐃᐧᓇᐣ ᐃᑭᑎᓇᓂᐊᐧᓯᓄᐣ, ᐱᓇᒪ ᔕ 
ᑲᐧᔭᐠ ᒋᓇᓇᑲᑕᐁᐧᐣᒋᑲᑌᑭᐸᐣ ᐅᑫᐧᓂᐊᐧᐣ ᒣᐢᑲᐧᑐᓂᑫᐃᐧ ᑎᐸᐦᐊᑫᐃᐧᐣ.  
 
ᒣᐢᑲᐧᐨ ᑲᐸᑭᑎᓂᑲᑌᐠ ᑎᐸᐦᐃᑫᐃᐧᐣ ᑲᐧᔭᐣᒋᒋᑫᐃᐧᓇᐣ ᐅᑕᔭᓇᐊᐧ ᑯᑕᑭᓂ ᑫᑯᓂ ᑫᑭᐊᐸᒋᑐᐊᐧᐸᐣ, ᐃᐁᐧ ᐊᐦᔑᐨ 
ᑲᐊᐣᑐᑕᒪᓂᐊᐧᐣᐠ “ᓇᐣᑭᓂᑫᐃᐧᐣ” ᓇᐣᑕ “ᐁᑲ ᐱᓇᒪ ᑲᐃᐧᑐᒋᑲᑌᐠ” ᑲᑭᑭᓇᐊᐧᒋᒋᑲᑌᐠ ᐁᑭᓯᒋᑲᑌᐠ ᐃᐁᐧ ᐊᓄᑭᐃᐧᐣ, 
ᑕᐸᓇᑲ ᐅᐸᑭᑎᓇᐣ ᐅᑭᒪᐃᐧᐣ ᐃᒪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ.  (ᓇᐣᑕ ᓂᐦᓯᐣ ᐳᓭᐣᐟ ᓇᓇᐣᑕᐃᐧᔓᓂᔭᐊᐧᓯᓂᐁᐧᐃᐧ 
ᑭᒋᐃᐧᑎᐸᐦᐃᑫᐃᐧᓇᐣ ᐅᒪ ᐳᐣᑌᕑᐃᔪ ᐅᑕᐸᒋᑐᓇᐊᐧ ᐃᐁᐧᓂ ᑲᓇᐣᑐᑕᒪᓂᐊᐧᐣ ᒋᓇᐣᑭᓂᑲᑌᐠ ᐊᓄᑭᐃᐧᐣ ᐃᒪ 
ᐊᓇᒋᑫᐃᐧᓂᐣᐠ.) 
 
ᓇᐊᐧᐨ ᒥᔑᐣ ᑲᓇᑕ ᑎᐯᐣᒋᑫᐃᐧᓇᐣ, ᓀᑲᐱᐦᐊᓄᐣᐠ ᑭᒋᑕᐃᐧᓇᐣ, ᒪᓇᑐᐸ, ᓴᐢᑲᒋᐊᐧᐣ ᒥᓇ ᐊᑲᒥᑭᒋᑲᒥᐣᐠ ᑲᔭᒪᑲᑭᐣ 
ᑭᒋᑕᐃᐧᓇᐣ, ᐅᑕᐸᒋᑐᓇᐊᐧ ᐃᐁᐧ ᒣᐢᑲᐧᐨ ᑲᑎᐸᐦᐃᑲᑌᐠ ᐃᐁᐧ ᒧᓇᐦᐊᓯᓂᐁᐧᐃ ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ 
ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ.  ᒣᐢᑲᐧᐨ ᑲᑎᐸᐦᐃᑲᑌᐠ ᐊᓄᑭᐃᐧᐣ ᐊᐦᒋᑫᐃᐧᐣ ᓂᔭᓇᐣ ᒥᓂᑯᐠ ᒥᑕᓯ ᐳᓭᐣᐟ  
ᐃᑫᐧᓂᐊᐧᐣ ᐊᓄᑭᐃᐧᓇᐣ ᐁᑲᑲᑭᐅᐣᒋ ᑭᔑᒋᑲᑌᑭᐣ ᑭᔕᑲᐢᑭᓀᐱᐦᐃᑫᐊᐧᐠ ᐅᐁᐧ ᐅᐣᒋ.  ᐊᓄᑭᐃᐧ ᑎᐯᐣᒋᑫᐃᐧᓇᐣ 
ᐅᑭᐅᓇᑐᓇᐊᐧ ᐊᓂᐣ ᒥᓂᑯᐠ ᐊᐃᐧᔭ ᑫᑭ ᒣᐢᑲᐧᒋᑎᐸᐦᐃᑫᐸᐣ ᑫᐅᐣᒋ ᓇᐦᐃᓭᓂᐣᐠ ᐅᑐᓇᒋᑫᐃᐧᓂᐊᐧ. 
 
ᑲᑫᐧᑌᐃᐧᓇᐣ ᑫᓇᓇᑲᑕᐁᐧᐣᒋᑲᑌᑭᐣ: 
 
Q 4.1: ᑫᑯᓂ ᒣᑎᓂᑫᐃᐧᓇᐣ ᐊᓂᔑᓇᐯ ᑲᑲᑫᐧᒋᒪᑲᓄᐊᐧᐨ ᑫᑭᑌᐱᓭᑭᐸᐣ ᐃᒪ ᑲᐃᔑ ᒣᐢᑲᐧᒋᑎᐸᐦᐃᑲᓂᐊᐧᐣᐠ? 
ᑕᑎᐸᑭᐣᑕᒪᐊᐧᐊᐧᐠ ᓇ? ᑫᑯᓀᐣ ᑫᑭᑕᑯᓇᒧᐊᐧᐸᐣ ᐃᐁᐧᓂ ᑫᐅᐣᒋ ᐊᓯᐢᑲᒪᑯᐊᐧᐨ ᑲᐃᔑᒣᑎᓂᑫᐊᐧᐨ?  
 
Q 4.2: ᑫᑯᓀᓇᐣ ᐅᓇᒋᑫᐃᐧᓇᐣ ᑫᑭ ᐱᒥᓂᔕᐦᐃᑲᑌᑲᐧᐸᐣ ᐃᐁᐧ ᑲᔭᐸᑕᐠ “ᒣᐢᑲᐧᐨ ᑲᑎᐸᐦᐃᑲᑌᐠ ᑎᐸᐦᐃᑫᐃᐧᐣ” ᐃᐁᐧ 
ᒧᓇᐦᐊᓯᓂᑫᐃᐧ ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᐅᑭᒪᓇᐣᐠ? 
 

a) ᑲᐊᓂᐊᐱᒋᐣᑲᒪᑲᐠ? 
b) ᑲᐃᓯᓭᑭᐣ?  

c) ᑕᑎᐸᐣᑭᒋᑲᓱ ᓇ ᐊᓂᒥᓂᑯᐠ ᔓᓂᔭ ᑫᔭᐸᑎᓯᐨ? 
 

Q 4.3: ᑕᔭᐣᑕᒋᑲᑫᐊᐧᐣ ᓇ ᑲᐅᓀᒋᑲᑌᑭᐣ ᐊᓄᑭᐃᐧ ᑎᐸᐦᐃᑫᐃᐧᓇᐣ ᑲᒣᐢᑲᐧᑐᓂᑲᓂᐊᐧᐣᐠ ᐃᐁᐧ ᐱᐊᐧᐱᑯᑫᐃᐧ 
ᑭᒋᐃᐧᑎᐸᐦᐃᑫᐃᐧᓇᐣ? ᑭᐢᐱᐣ ᑕᐢ, ᐊᓂᐣᑫᑐᒋᑲᑌᐠ? 
 
5. ᐊᓂᔑᓂᓂᐊᐧᐠ ᑲᐃᐧ ᑲᑫᐧᒋᒪᑲᓄᐊᐧᐨ (ᐸᑫᐱᐦᐃᑲᓇᐣ 78, 139(2), 140(1), 141(1)): 
 
ᐊᓂᔑᓇᐯ ᐅᒪᓂᑐᐃᐧ ᒥᓂᑯᐃᐧᐣ ᑭᓂᓯᑕᐃᐧᓂᑲᑌ ᐃᒪ ᑲᑭᐊᐣᑕᒋᑲᑌᑭᐣ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᓇᐣ. ᐅᐁᐧ 
ᑲᑭᓂᓯᑕᐃᐧᓂᑲᑌᐠ ᑭᐃᔑᒪᐢᑲᐃᐧ ᐅᓇᒋᑲᑌ ᐅᓂᑯᓂᑫᐃᐧᓂᐣᐠ, ᒥᓇ ᐊᓂᔑᓇᐯ ᑲᐃᐧᑲᑫᐧᒋᒥᐣᑕᐧ ᑲᐃᔑᐊᐣᑕᐁᐧᐣᑕᑲᐧᐠ 
ᑕᐊᐧᐸᐣᒋᑲᑌᐊᐧᐣ ᓇᓇᐣᑐᐠ ᐅᓇᑯᓂᑫᐃᐧᓂᐣᐠ ᒥᓇ ᐅᓇᒋᑫᐃᐧᓂᐣᐠ.  ᐅᐢᑭ ᐅᓇᑯᓂᑫᐃᐧᐣ ᓂᐢᑕᑦ ᑲᓇᑕ ᐅᑐᓇᑯᓂᑫᐃᐧᐣ 
ᐱᐊᐧᐱᑯᑫᐃᐧ ᒪᒥᓄᓂᑫᐃᐧᐣ ᑫᐃᔑ ᑲᓇᐊᐧᐸᐣᒋᑲᓂᐊᐧᐣᐠ ᐃᒪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ 
ᑲᐃᔑᑕᑯᓭᑭᐣ, ᐊᓂᔑᓇᐯ ᐅᒪᓂᑐᐃᐧ ᒥᓂᑯᐃᐧᐣ ᓇᐣᑕ ᑲᔦ ᑲᑭᑭᓄᐊᐧᒋᑐᐊᐧᐨ ᐅᒪᐢᑲᐃᐧᓯᐃᐧᓂᐊᐧ. ᐅᑫᐧᓂᐊᐧᐣ 
ᐊᐣᑕᒋᑫᐃᐧᓇᐣ ᐃᓀᒋᑲᑌᐊᐧᐣ ᒋᐅᐣᒋ ᐃᐧᒋᐦᐃᑯᐨ ᐅᑭᒪᐃᐧᐣ ᐅᑕᓄᑭᐃᐧᓇᐣ ᒋᐅᐣᒋᐊᐧᐃᐧᒋᑕᐧᐨ ᑲᑭᐃᔓᓇᑌᑭᐸᐣ ᑲᓇᑕ 
ᑭᒋ ᐅᓇᑯᓂᑫᐃᐧᓂᐣᐠ ᐅᓇᒋᑫᐃᐧᓇᐣ ᑕᑯ ᑲᔦ ᒋᑕᑯᓇᒧᐊᐧᐨ ᑲᐃᐧᐊᐱᑕᓄᑭᐊᐧᐨ ᐃᐁᐧ ᑫᐅᐣᒋ ᒥᓄᐃᐧᑕᓄᑭᒥᑐᐊᐧᐨ  
ᑲᑭᓇᐊᐧᐃᔭᐠ ᒋᑭᐅᐣᒋ ᒥᓄᓭᐦᐃᑯᐊᐧᐨ ᔓᓂᔭᐊᐧᓯᓂᐁᐧᐃᐧ ᒪᒋᒋᑫᐃᐧᓂᐣᐠ. 
 
ᐅᓇᑯᓂᑫᐃᐧᐣ ᐅᑕ ᑭᔓᓇᑐᓇᐊᐧ ᐃᐁᐧᓂ ᐊᓂᔑᓇᐯ ᑲᑫᐧᒋᒥᐁᐧᐃᐧᓇᐣ ᒣᑲᐧᐨ ᑲᐱᒥᓭᐠ ᐱᐊᐧᐱᑯᑫᐃᐧ ᐊᓄᑭᐃᐧᓇᐣ. 
ᐅᐁᐧ ᑲᔦ ᐃᓯᓭ ᐃᐧᐸᐨ ᐁᑭᑫᐣᑕᑲᐧᒋᑲᑌᐠ ᐊᐃᐧᔭ ᑲᑭ ᑭᒋᐃᐧᑎᐸᐦᐊᐣᐠ ᐊᐦᑭᓂ ᒥᓇ ᑲᑭᑎᐸᐦᐊᑭᐨ ᑲᔦ 
ᐁᑭᐱᐣᑎᑫᓯᓇᐦᐃᑲᑌᓂᐣᐠ, ᒥᓇ ᐁᒪᐧᔦ ᔕᐢᑲᑭᓀᐱᐦᐃᑲᑌᐠ ᓇᓇᐣᐅᐊᐧᓯᓂᑫᐃᐧ ᐅᓇᒋᑫᐃᐧᐣ ᒥᓇ ᒪᓯᓇᐦᐃᑲᓀᓴᐣ.  
 
ᐊᓂᔑᓇᐯ ᑕᔑᑫᐃᐧᓇᐣ ᑕᑭᑫᐣᑕᒧᓇᑲᓄᐊᐧᐠ ᑭᐢᐱᐣ ᐅᔭᑭᐣ ᐅᐢᑭ ᐱᐊᐧᐱᑯᑫᐃᐧ ᐊᓄᑭᐃᐧᓇᐣ ᐃᒪ ᐅᑕᐦᑭᒥᐊᐧᑲᐣᐠ 
ᔐᒪᐠ ᐃᐣᑲᐧ ᐱᐣᑎᑫᐱᐦᐃᑲᑎᑭᐣ.  ᐁᒪᐧᔦ ᒪᑕᓄᑭᓇᓂᐊᐧᐣᐠ, ᐅᓇᓇᐣᑕᐊᐧᓯᓂᐁᐧᐠ ᒥᓇ ᐱᐊᐧᐱᑯᑫᐃᐧᓂᐊᐧᐠ 
ᑲᓇᐣᑕᐁᐧᐣᑕᒧᐊᐧᐨ ᐃᐧᓇᓇᐣᑕᐊᐧᓯᓂᐁᐧᐊᐧᐨ ᑕᓇᐣᑕᐁᐧᓂᒪᑲᓄᐊᐧᐠ ᒋᔕᑲᐢᑭᓀᐱᐦᐃᑫᐊᐧᐨ ᐅᑐᓇᒋᑫᐃᐧᓂᐊᐧ ᒥᓇ ᑲᔦ 
ᒪᓯᓇᐦᐃᑲᓀᐢ ᑲᔕᐢᑲᑭᓀᐱᐦᐃᑲᓂᐊᐧᐣᐠ.  ᑲᑭᓇ ᐃᑫᓂᐊᐧᐣ ᑕᓇᐣᑕᐁᐧᐣᐁᑲᐧᓄᐣ ᒋᐃᐧᐣᑕᒧᐊᐧᐨ ᐁᑭ ᑲᑫᐧᒋᒪᐊᐧᐨ 
ᐊᓂᔑᓇᐯᐣ, ᑲᐃᔓᓇᑌᐠ ᐅᓇᑯᓂᑫᐃᐧᓂᐣᐠ.   
 
ᐅᑭᒪᐃᐧᐣ ᐅᑲᐃᓯᓭᑐᐣ ᒋᐃᐧᐣᑕᒪᐃᐧᐣᑕᐧ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑫᐊᓂᐊᐃᓭᓯᑭᐣ ᐅᐁᐧᓂᐊᐧᐣ ᐊᓄᑭᐃᐧᓇᐣ ᐁᒪᐧᔦ 
ᒪᑕᓄᑭᓇᓂᐊᐧᐣᐠ ᓇᓇᐣᑕᐊᐧᓯᓂᑫᐃᐧᐣ, ᒥᓇ ᑲᔦ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑕᐃᓯᓭᒋᑲᑌᐊᐧᐣ ᒋᐸᑭᑎᓇᒧᐊᐧᐨ 
ᐅᑎᓀᐣᑕᒧᐃᐧᓂᐊᐧ ᐊᓂᐣ ᑫᐃᐸᓂᐦᐃᑯᐊᐧᐨ ᐅᑕᓂᔑᓇᐯ ᐅᒪᓂᑐᐃᐧ ᒥᓂᑯᐃᐧᓂᐊᐧ. 
 
ᓇᓇᐣᑕᐊᐧᓯᓂᐁᐧᐃᐧ ᒪᓯᓇᐦᐃᑲᓀᓴᐣ ᑕᐊᑯᐊᐧᐣ ᑫᐱᒥᓂᔕᐦᐊᒧᐊᐧᐨ ᑲᐃᐧᐃᔑ ᒪᑕᓄᑲᑕᒧᐊᐧᐨ ᑲᐃᐧ ᐃᔑᒋᑫᐊᐧᐨ 
ᑲᑭᐃᔓᓇᑌᑭᐸᐣ ᑫᑐᒋᑲᑌᐠ, ᐃᑫᐧᓂᐊᐧᐣ ᑕᑯ ᑲᑭᐊᓂᒧᒋᑲᑌᑭᐸᓂᐣ ᐊᓂᔑᓇᐯ ᑲᑭ ᓂᑲᓂ ᑲᑫᐧᒋᒥᐣᑕᐧᐸᐣ, ᐃᑫᐧᓂᐊᐧᐣ 
ᑲᔦ ᑫᐃᓯᓭᑭᐣ ᐃᒪ ᐊᐦᑭᑲᐣᐠ ᑲᐃᔑ ᑎᐯᐣᑕᒧᐊᐧᐨ ᐅᑕᑭᒥᐊᐧᑲᐣᐠ.  
 
ᐅᑭᒪᐃᐧᐣ ᐅᓂᓯᑕᐃᐧᓇᐣ ᑫᐃᔑᓇᓇᑭᐢᑭᑲᑌᑭᐣ ᑫᑯᓇᐣ ᐃᒪ ᑲᐃᔑᒪᒥᑎᓀᐣᑕᑲᐧᐠ ᐊᓂᔑᓇᐯᐃᐧ ᑲᑫᐧᑌᐃᐧᓇᐣ ᒋᒥᓄ 
ᐊᓄᑲᑌᐠ ᑐᑲᐣ ᐃᑫᐧᓂᐊᐧᐣ ᓇᓇᐣᑐᐠ ᔓᓂᔭᐊᐧᓯᓂᑫᐃᐧ ᐊᓄᑭᐃᐧᓇᐣ ᒥᓇ ᑲᐃᐧᐊᓂᔑ ᒪᑕᓄᑲᑌᑭᐣ.  ᓂᑕᐣᑕᐁᐧᐣᑕᒥᐣ 
ᒋᑭᐃᐧᑐᑲᑯᔭᐣᑭᐸᐣ ᒋᐅᓀᐣᒋᑲᑌᐠ ᑫᐃᔑᒥᓄᓭᐠ.  
 
ᑲᑫᐧᑌᐃᐧᓇᐣ ᑫᓇᓇᑲᑕᐁᐧᐣᒋᑲᑌᑭᐣ: 
 
ᐊᓂᐣ ᑲᐃᐧ ᑐᒋᑲᑌᐠ: 

Q 5.1: ᐊᓂᐣ ᑫᑭᑐᒋᑲᑌᑭᐸᐣ ᐊᓂᒧᒋᑫᐃᐧᓇᐣ ᐃᐁᐧ ᐊᓂᔑᓇᐯᐃᐧ ᐊᐦᑭᑲᐣᐠ ᑲᐃᔑᓄᒋᒋᑲᓂ ᒥᓇ ᑲᔦ 
ᑲᐅᐣᒋᓴᑭᓯᐣᑭᐣ ᐊᐦᑭᐣ ᒋᑭ ᐃᐧᐣᑕᒪᐃᐧᑕᐧᐸᐣ ᐃᑫᐧᓂᐊᐧᐣ ᑕᔑᑫᐃᐧᓇᐣ ᑲᐱᐣᑎᑫᓭᑭᐣ ᐱᓇᒪ ᒋᑲᑫᐧᒋᒪᑲᓄᐊᐧᐸᐣ ᐃᐁᐧ 
ᐅᐣᒋ ᑲᐃᐧ ᓇᓇᐣᑕᐊᐧᓯᓂᐁᐧᓇᓂᐊᐧᐣᐠ?  ᐊᔭᐊᐧᐣ ᓇ ᑯᑕᑭᔭᐠ ᐊᐃᐧᔭᐠ ᑫᑭᐅᐣᒋ ᐃᐧᒋᑕᐧᐊᐧᐸᐣ?  ᐅᑕᔭᓇᐊᐧ ᓇ 
ᐊᓂᔑᓇᐯᐠ ᐅᑭᒪᑲᓇᐣᐠ ᑲᐃᔑᐸᐱᑭᔑ ᐃᐧᑕᓄᑭᒥᑐᐊᐧᐨ ᑲᐱᒥᓂᔕᐦᐊᒧᐊᐧᐨ ᓇᐣᑕ ᑲᔦ ᐊᓂᔑᓇᐯᐃᐧ ᐊᓄᑭᐃᐧᑭᒪᐠ? 
 
Q 5.2: ᑲᑫᐧᑌᐃᐧᓇᐣ ᓇᓇᐣᑕᐊᐧᓯᓂᑫᐃᐧᓂᐣᐠ, ᐃᒪ ᑲᐃᔑ ᑕᐸᓯᐣᑲᒪᑲᐠ ᐊᓄᑭᐃᐧᐣ ᐊᐦᑭᑲᐣᐠ; 
 

(a) ᐊᓂᓇᑫ ᑫᐃᔑᓇᑯᒋᑭᑎᓂᑲᑌᐠ ᐃᐧᐣᑕᒪᑫᐃᐧᐣ (ᒪᓯᓇᐦᐃᑲᓂᐣᐠ ᓀᑫ, ᑲᐃᔑᒪᒪᐊᐧᓯᓇᐦᐃᑲᑌᑭᐣ, ᑯᑕᑭᔭᐣ)? 
 
(b) ᐊᐊᐧᓀᐣ ᑫᑭᐸᑎᓇᐣᑭᐸᐣ ᐅᐁᐧ ᐃᐧᐣᑕᒪᑫᐃᐧᐣ? 

 
(c) ᐊᓂᐣ ᒥᓂᑯᐠ ᑫᐱᐦᐊᑲᓄᐊᐧᐸᐣ ᒋᐱᐃᐧᐣᑕᒧᐊᐧᐨ ᐅᑎᓀᐣᑕᒧᐃᐧᓂᐊᐧ? 

 
(d) ᒪᐊᐧᐨ ᐸᐣᑭ ᑲᐃᓇᑌᐠ, ᑫᑯᓀᐣ ᑫᑭᐱᒥᓂᔕᐦᐃᑲᑌᑲᐧᐸᐣ ᐅᐁᐧ ᐃᔑᒋᑫᐃᐧᐣ? 

 
(e) ᐊᓂᐣ ᐁᐃᔑ ᒥᓄᐧᔑᓂᓂᐣᐠ ᐊᐦᐊᐁᐧ ᑲᑲᑭᑐᑕᒪᑫᐊᐧᐨ ᒋᑐᑕᒧᐊᐧᐨ?  ᑫᑯᓀᐣ ᑫᑭ ᐅᓇᑕᒪᐃᐧᐣᑕᐧᐸᐣ 

ᐅᑲᑭᑐᑕᒪᑫᐠ ᑫᐱᒥᓂᔕᐦᐊᒧᐊᐧᐨ? 
 
Q 5.3: ᑲᑫᐧᑌᐃᐧᓇᐣ ᔕᑲᐢᑭᓀᐱᐦᐃᑲᓇᐣ ᓇᓇᐣᑕᐊᐧᓯᓂᐁᐧᐃᐧ ᒪᓯᓇᐦᐃᑲᓀᓴᐣ, ᐃᒪ ᐊᓄᑭᐃᐧᓇᐣ ᐸᐣᑭ ᑲᐃᔑᐃᐢᐱᓭᑭᐣ; 
 

(a) ᐊᓂᓇᑫ ᑫᐃᔑᓇᑯᒋᑭᑎᓂᑲᑌᐠ ᐃᐧᐣᑕᒪᑫᐃᐧᐣ (ᒪᓯᓇᐦᐃᑲᓂᐣᐠ ᓀᑫ, ᑲᐃᔑᒪᒪᐊᐧᓯᓇᐦᐃᑲᑌᑭᐣ, ᑯᑕᑭᔭᐣ)? 
 
(b) ᐊᐊᐧᓀᐣ ᑫᑭᐸᑎᓇᐣᑭᐸᐣ ᐅᐁᐧ ᐃᐧᐣᑕᒪᑫᐃᐧᐣ? 

 
(c) ᐊᓂᐣ ᒥᓂᑯᐠ ᑫᐱᐦᐊᑲᓄᐊᐧᐸᐣ ᒋᐱᐃᐧᐣᑕᒧᐊᐧᐨ ᐅᑎᓀᐣᑕᒧᐃᐧᓂᐊᐧ? 

 
(d) ᒪᐊᐧᐨ ᐸᐣᑭ ᑲᐃᓇᑌᐠ, ᑫᑯᓀᐣ ᑫᑭᐱᒥᓂᔕᐦᐃᑲᑌᑲᐧᐸᐣ ᐅᐁᐧ ᐃᔑᒋᑫᐃᐧᐣ? 

 
(e) ᐊᓂᐣ ᐁᐃᔑ ᒥᓄᐧᔑᓂᓂᐣᐠ ᐊᐦᐊᐁᐧ ᑲᑲᑭᑐᑕᒪᑫᐊᐧᐨ ᒋᑐᑕᒧᐊᐧᐨ?  ᑫᑯᓀᐣ ᑫᑭ ᐅᓇᑕᒪᐃᐧᐣᑕᐧᐸᐣ 

ᐅᑲᑭᑐᑕᒪᑫᐠ ᑫᐱᒥᓂᔕᐦᐊᒧᐊᐧᐨ? 
 
Q 5.4: ᐁᒪᐧᔦ ᐸᑭᑎᓂᑲᑌᐠ ᓇᓇᐣᑕᐊᐧᓯᓄᑫᐃᐧ ᐅᓇᒋᑫᐃᐧᐣ ᓇᐣᑕ ᔕᑲᐢᑭᓀᐱᐦᐃᑲᓇᐣ ᒪᓯᓇᐦᐃᑲᓀᓴᐣ ᐅᐣᒋ, ᐊᓂᐣ 
ᑫᐊᐱᑕᑌᑭᐸᐣ ᐃᐧᑕᓄᑭᒥᑎᐃᐧᐣ ᐃᑫᐧᓂᐊᐧᐠ ᐊᓂᔑᓇᐯ ᑕᔑᑫᐃᐧᓇᐣ ᒥᓇ ᐃᑫᐧᓂᐊᐧᐠ ᑲᑲᑭᑐᑕᒪᑫᐊᐧᐨ?  ᐊᔭᐊᐧᐣ ᓇ 
ᐃᐧᐣᑕᒪᑫᐃᐧᓇᐣ ᓇᐣᑕ ᑲᔦ ᑫᐊᐸᒋᒋᑲᑌᑭᐣ MNDMF ᑫᑭᐊᐸᒋᑐᐊᐧᐸᐣ ᓇᐣᑕ ᑫᒋᓇᐨ ᒋᐊᐸᒋᑐᐊᐧᐸᐣ ᐅᐁᐧᓂ 
ᒋᑭᐅᐣᒋ ᐃᐧᒋᐦᐃᑯᐊᐧᐸᐣ? 
 
Q 5.5: ᐃᐁᐧ ᑲᑭ ᐅᓇᑌᑭᐸᐣ ᑫᑐᒋᑲᑌᐠ ᒥᓇᐧᒋᑫᐃᐧᐣ ᑕᐃᐧᒋᐦᐃᐁᐧᓭ ᓇ ᐊᐦᐱ ᐊᓂᒪᒋᓭᐠ (ᑐᑲᐣ ᐁᒪᐧᔦ ᐸᑭᑎᓂᑲᑌᐠ 
ᓇᓇᐣᑕᐊᐧᓯᓂᑫᐃᐧ ᐅᓇᒋᑫᐃᐧᐣ ᓇᐣᑕ ᑲᔦ ᒪᓯᓇᐦᐃᑲᓀᐢ?)   
 
 
ᑫᔭᐱᒋᐢᑲᒪᑲᐠ: 
 
 
Q 5.6: ᐊᔭᐊᐧᐣ ᓇ ᐁᐃᐢᑎᓭᑭᐣ ᑫᑯᓇᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑫᐊᓂᓇᑭᐢᑲᒧᐊᐧᐨ ᒣᑲᐧᐨ ᑲᑫᐧᒋᒪᑲᓄᐊᐧᐨ ᐃᐁᐧ 
ᐅᐣᒋ ᐅᓇᑯᓂᑫᐃᐧᐣ ᑲᐱᒥᐊᓄᑲᑌᐠ?  ᐊᓂᐣ ᑫᑭᐃᔑᓇᑯᒋᑲᑌᑲᐧᐸᐣ ᐃᐧᒋᐦᐃᐁᐧᐃᐧᓇᐣ ᐊᓂᔑᓇᐯ ᑕᔑᑫᐃᐧᓇᐣ 
ᑫᓇᐣᑕᐁᐧᑌᑕᒧᐊᐧᐸᐣ?  

Q 5.7: ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᓇ ᑲᔦ ᔓᓂᔭᐊᐧᓯᓂᑫᐃᐧ ᐅᑲᑭᑐᑕᒪᑫᐠ ᐊᑲᐅᓇᑐᓇᐊᐧ ᒋᐱᒥᐃᐧᑕᓄᑭᒥᑐᐊᐧᐨ 
ᐃᐁᐧᓂ ᒋᐊᐸᒋᑐᐊᐧᐨ ᐅᐢᑭ ᐅᓇᑯᓂᑫᐃᐧᐣ.  ᑫᑯᓀᓇᐣ ᐃᐧᒋᐦᐃᐁᐧᐃᓇᐣ ᐊᓂᔑᓇᐯ ᑕᔑᑫᐃᐧᓇᐣ ᒥᓇ ᓇᐣᑕ ᑲᔦ 
ᐅᐱᐊᐧᐱᑯᑫᐃᐧᓂᓂᐊᐧᐠ ᑫᓇᐣᑕᐁᐧᐣᑕᒧᐊᐧᐸᐣ?   
 
Q 5.8: ᑫᑯᓀᓇᐣ ᑫᓇᐣᑕᐁᐧᐣᑕᒧᐊᐧᐸᐣ ᐃᐧᐣᑕᒪᑫᐃᐧᓇᐣ ᐊᓂᔑᓇᐯ ᑕᔑᑫᐃᐧᓇᐣ ᐃᒪ MNDMF ᑫᐅᐣᒋ ᐃᐧᒋᑕᐧᐊᐧᐸᐣ 
ᑲᐃᔑ  ᓇᓇᐣᑕᐊᐧᓯᓂᑫᓇᓂᐊᐧᐣᐠ ᐃᒪ ᐅᑕᑭᐊᐧᑲᐣᐠ?  
 
Q 5.9: ᐊᔭᓂᓇ ᑫᐱᒥᓂᔕᐦᐊᒧᐊᐧᐸᐣ ᑲᑭᒪᑲᓇᐣᐠ ᑲᑕᓱᐸᐱᑭᓯᐊᐧᐨ ᓇᐣᑕ ᑲᔦ ᑯᑕᑭᔭᐣ ᐱᒧᒋᑫᐃᐧᓇᐣ ᑫᐃᐧᓇᐊᐧ ᒋᑭ 
ᐅᐣᒋ ᐸᑭᑎᓇᒧᐊᐧᐸᐣ ᑫᐅᐣᒋᐃᐧᒋᑕᐧᐊᐧᐨ ᑐᑲᐣ ᒪᒪᐣᑕᐃᐧᐱᐊᐧᐱᑯᐃᐧ ᑭᑫᐣᑕᒪᐃᐧᐣ ᒥᓇ ᑲᔦ ᒪᒪᐣᑕᐃᐧᐱᐊᐧᐱᑯᐃᐧ 
ᐃᐧᒋᐦᐃᐁᐧᐃᐧᐣ ᐊᓂᔑᓇᐯ ᑕᔑᑫᐃᐧᓇᐣ ᑫᐃᐧᒋᑕᐧᐊᐧᐨ ᐅᒪ ᐅᐢᑭ ᐅᓇᒋᑫᐃᐧᓇᐣ ᑲᐱᒥᐅᓇᑌᑭᐣ?  
 
Q 5.10: ᑫᑯᓀᐣ ᐁᒥᓄᓭᐠ ᐃᐧᒋᑕᐧᐃᐧᐣ ᒋᒥᓄᓭᒪᑲᑭᐸᐣ ᐃᒪ ᒪᒪᐣᑕᐃᐧᐱᐊᐧᐱᑯᐃᐧ ᑭᑭᑫᐣᑕᒪᐃᐧᓂᐣᐠ ᐊᓂᔑᓇᐯ 
ᑕᔑᑫᐃᐧᓇᐣ? 
 
6. ᒥᓇᐧᒋᑲᑫᐃᐧᐣ ᑫᐃᔑᒪᑕᓄᑲᑌᐠ (ᐸᑫᐱᐦᐃᑲᐣ 170.1): 
 
ᐊᐣᑕᒋᑫᐃᐧᓇᐣ ᐃᒪ ᐅᓇᑯᓂᑫᐃᐧᓂᐣᐠ ᐃᓯᓭ ᐅᐁᐣᒋ ᐃᐧᒋᐦᐃᐁᐧᓭᐠ ᒋᒪᒥᓇᒋᑲᓂᐊᐧᐣᐠ ᑲᐃᔑ ᓀᓯᑕᒥᓭᑭᐣ ᑫᑯᓇᐣ 
ᐃᐦᐃᒪ ᐊᓂᔑᓇᐯ ᐅᒪᓂᑐᐃᐧ ᒥᓂᑯᐃᐧᐣ ᒥᓇ ᐅᑲᑫᐧᒋᒥᑯᐃᐧᓂᐊᐧ ᐊᓂᔑᓇᐯᐃᐧ ᑕᔑᑫᐃᐧᓇᐣ.  ᑭᐅᔑᒋᑲᑌ ᐊᓂᐣ 
ᑫᑐᒋᑲᑌᐠ ᒥᓄᐧᒋᑲᓂᐊᐧᐣᐠ ᑫᐅᐣᒋ ᑭᑫᐣᑕᑲᐧᑭᐣ ᐊᓂᐣ ᐁᐃᓯᓭᑭᐣ ᒥᓇ ᒋᑭᐦᒋ ᓀᐣᒋᑲᑌᑭᐣ ᐅᑫᐧᓂᐊᐧᐣ 
ᑲᐃᐧᒥᓄᐧᒋᑲᑌᑭᐣ, ᑲᑫᐧᑌᐃᐧᓇᐣ ᒥᓇ ᑲᒪᒥᑎᓀᐣᑕᐦᐃᐁᐧᒪᑲᑭᐣ ᑫᐊᓂᒧᑭᓭᑭᐣ ᐅᒪ ᑕᔑ.  ᑲᐧᔭᐣᑕᒋᑲᑌᐠ ᑫᐊᓂᑐᒋᑲᑌᐠ, 
ᐸᑯᓭᐣᑕᑲᐧᐣ ᑲᐃᐧ ᐃᔓᓀᒋᑲᑌᐠ ᒥᓇ ᒋᑭ ᒥᓄᓭᑭᐸᐣ ᐃᐧᑕᓄᑭᒥᑐᐃᐧᐣ. 
 
ᐸᑫᐱᐦᐃᑲᐣ 170. 1 ᐅᒥᓂᑯᐣ ᐅᑭᒪᐃᐧᐣ ᑭᐣᐱᐣ ᒋᐅᓇᓴᐨ ᐊᐃᐧᔭᐣ ᑫᑭᐅᐣᒋ ᓇᓇᑲᒋᑐᐸᓂᐣ ᐅᑫᐧᓂᐊᐧᐣ ᑲᒪᒋᓭᑭᐣ 
ᑲᐃᓀᐣᒋᑲᑌᑭᐣ.  ᐃᐁᐧ ᑕᐢ ᐊᐦᐊᐁᐧ ᑫᐅᓇᓴᑲᓂᐃᐧᐨ ᐅᑲᐱᒥᓂᔕᐦᐊᓇᐣ ᐅᓇᑯᓂᑫᐃᐧᓇᐣ ᒥᓇ ᑲᔦ ᐊᓂᐣ ᑫᐃᔑ 
ᒥᓄᐧᐁᐧᐱᓂᑫᐨ ᒋᐃᔑᐃᐧᑕᒧᐊᐧᑲᓂᐃᐧᐨ ᐅᑭᒪᐃᐧᐣ ᒋᑭᑫᐣᑕᒧᓇᑲᓂᐃᐧᐨ ᑲᐃᔑ ᐸᑯᓭᐣᑕᑲᐧᓂᐣᐠ ᒥᓇᒋᑫᐃᐧᓂᐣᐠ.  
ᐅᑭᒪᐃᐧᐣ ᑕᐢ ᑭᔭᑦ ᐅᑲᔭᓄᑲᑕᓇᐣ ᐸᑯᓭᓂᒧᐃᐧᓇᐣ ᑲᑭᐸᑭᑎᓂᑲᑌᑭᐣ ᒋᐊᓄᑭᓭᑭᐣ ᒥᓇ ᑲᔦ ᒋᐃᐧᐣᑕᒪᑫᐨ ᐊᓂᐣ 
ᑲᐃᔓᓀᐣᑕᐣᐠ ᑫᑐᒋᑲᑌᓂᐣᐠ. 
 
ᑲᑫᐧᑌᐃᐧᓇᐣ ᑫᓇᓇᑲᑕᐁᐧᐣᒋᑲᑌᑭᐣ : 
 
Q 6.1:  ᐊᓂᐣ ᑫᑐᒋᑲᑌᐠ ᐅᓂᓇᑲᓂᐃᐧᐨ ᐊᐦᐊᐁᐧ ᑫᐅᐣᒋ ᐊᓄᑲᑕᑭᐣ ᒥᓇᐧᒋᑫᐃᐧᓇᐣ ᒥᓇ ᑫᑯᓀᓂ ᐅᑭᑫᐣᑕᒪᐃᐧᐣ ᑫ 
ᑭᑭᔭᐸᐣ ᐅᑕᐱᓇᑲᓂᐃᐧᐨ? 
 
Q 6.2:  ᑫᑯᓀᐣ ᒪᐊᐧᐨ ᑫᒋᓄᓭᑭᐸᐣ ᒋᔭᐸᑕᐠ, ᑲᐃᔑᐸᑯᓭᐣᑕᑲᐧᐠ ᒋᐃᓯᓭᐠ ᒥᓇ ᑲᐧᔭᐠ ᒋᒥᓄ ᓇᑭᐢᑲᑎᐊᐧᐸᐣ 
ᑲᑲᑭᑐᐊᐧᐨ (ᑐᑲᐣ ᑲᐃᔑ ᐸᐱᑭᔕᐠ ᐊᐦᑭ ᑲᐃᐧ ᐊᓂᑐᒋᑲᑌᐠ, ᑲᔭᐸᑕᐠ ᒣᑲᐧᐨ ᑲᐱᒥᓂᔕᐦᐃᑲᑌᐠ ᐅᓇᒋᑫᐃᐧ 
ᒪᓯᓇᐦᐃᑲᐣ)? 
 
Q 6.3:  ᐊᐣᑎ ᑫᑭᐃᔑ ᒥᓄᓭᑭᐸᐣ ᒋᐃᔓᓇᒋᓇᑌᑭᐸᐣ ᐱᒪᓄᑭᐃᐧᐣ ᐅᒪ, ᐊᐧᐊᔑᒣ ᒋᑲᐧᔭᑫᐧᐣᒋᑲᑌᑭᐸᐣ ᒥᓇ 
ᒋᐯᑌᑕᑲᐧᒧᒋᑲᑌᑭᐸᓂᐣ ᑫᐊᓂᑐᒋᑲᑌᑭᐣ? 
 
Q 6.4:  ᐊᓂᐣ ᑫᑐᒋᑲᑌᑭᐸᐣ ᒋᐅᓇᒋᑲᑌᐠ ᒣᑎᓄᑫᐃᐧᐣ ᑫᐃᓇᐱᑭᓭᐠ? 
 
Q 6.5: ᑫᑯᓀᐣ ᐁᐯᑌᑕᑲᐧᐣᐠ ᒪᒪᐃᐧᐱᐦᐃᑲᐣ ᒥᓇ ᐸᑯᓭᓂᒧᐃᐧᓇᐣ ᑫᑭᐅᐣᒋ ᐃᐧᒋᐦᐃᐁᐧᓭᐠ ᐅᐁᐧ ᑲᐃᐧᑲᑫᐧ ᒥᓄᐧᒋᑲᑌᐠ 
(ᑐᑲᐣ…ᑫᑯᓀᓇᐣ ᐸᑯᓭᓂᒧᐃᐧᓇᐣ ᓇᐊᐧᐨ ᑲᑕᐸᓭᐣᑕᑲᐧᑭᐣ ᐁᑲ ᐃᐧᐣ ᒋᐅᔑᓂᑲᑕᑭᐣ)? 
 
7. ᓇᑕᒪᑫᐃᐧᐣ ᐅᑕᓂᔑᓂᓂᐃᐧ ᐱᒪᒋᐦᐅᐃᐧᐣ ᑲᓂᓯᑕᐃᐧᓇᑲᐧᓂᐠ  (ᐸᑫᐱᐦᐃᑲᐣ 35, 51): 
 
ᐃᒪ ᐅᐢᑭ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ, ᐊᔭᒪᑲᐣ ᒪᐢᑲᐃᐧᓯᐃᐧᐣ ᒋᑭ ᑭᐢᑭᓇᐣᐠ ᑲᐃᐧ ᐃᔑ ᑲᑫᐧᑎᐸᐦᐊᑭᓇᓂᐊᐧᐣᐠ 
ᐊᓂᔑᓇᐯ ᐅᑕᓂᔑᓂᓂᐃᐧ ᑭᑭᓄᐊᐧᒋᒋᑫᐃᐧᐣ ᐃᒪ ᐊᑭᒪᐃᐧᐣ ᑲᐃᔑᑎᐯᐣᑕᐣᐠ ᐊᐦᑭᓂᓂ.  ᓂᑲᐣ ᐅᓇᒋᑫᐃᐧᓇᐣ ᑭᔭᑦ 

ᑕᑭᐊᐸᒋᒋᑲᑌᐊᐧᐣ ᒋᑭᐅᐣᒋ ᐊᔐᐢᑭᑲᑌᑭᐸᐣ ᐁᑲ ᒋᐱᐣᑎᑲᑌᐠ ᐃᒪ ᐊᔕ ᑭᑲᐃᔑ ᑭᑭᓄᐊᐧᒋ ᑎᐸᐦᐊᑭᓇᓂᐊᐧᐣᐠ 
ᐃᐦᐃᒪ ᐊᓂᔑᓇᐯᐃᐧ ᑭᑭᓄᐊᐧᒋᒋᑫᐃᐧᐣ ᑲᑭᐃᔑ ᑭᑫᐣᒋᑲᑌᐠ.  ᐅᑫᐧᓂᐊᐧᐣ ᑭᑭᓄᐊᐧᒋᒋᑲᓇᐣ ᑭᐸᑯᓇᐁᐧᐃᐧ 
ᐊᐧᐸᐣᒋᑲᑌᐊᐧᐣ ᒋᒥᓄᐊᐧᔑᐣᐠ ᐁᑲᐧᑕᐢ ᒋᒪᓇᒋᒋᑲᑌᐠ ᐁᑲ ᐃᒪ ᒋᑕᔑ ᓇᓇᐣᐊᐧᓯᓂᐊᐧᓂᐊᐧᐣᐠ.   
  
ᓂᔑ ᐸᑫᐱᐦᐃᑲᑌᐊᐧᐣ ᐃᒪ ᐅᐢᑭ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᓂᐣᐠ ᐅᐁᐧ ᑲᑭᐊᓄᐣᒋ ᐅᓯᓭᐠ: 
 
ᐃᒪ ᐸᑫᐱᐦᐃᑲᓂᐣᐠ 35, ᐅᑭᒪᐃᐧᐣ ᐅᑲᑭ ᐸᑭᑕᔓᐊᐧᑕᐣ ᐁᑲ ᒋᓇᓇᐣᑕᐊᐧᓯᓂᐊᐧᓂᐊᐧᓂᐣᐠ ᒥᓇ ᒋᑎᐸᐦᐊᑭᓂᐊᐧᐣᐠ ᐃᒪ 
ᐊᐦᑭᑲᐣᐠ, ᐱᐊᐧᐱᑯᐃᐧ ᒪᐢᑲᐃᐧᓯᐃᐧᓇᐣ ᓇᐣᑕ ᑲᔦ ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐊᑭᒪᐃᐧᐣ ᑲᑎᐯᐣᑕᑭᐣ. ᐅᓇᒋᑫᐃᐧᓂᐣᐠ, 
ᐊᑭᒪᐃᐧᐣ ᐅᑲᓇᓇᑲᒋᓓᓇᐣ ᑭᐢᐱᐣ ᑲᑭᓇ ᐊᐦᑭᐣ ᑲᔭᓂᒧᒋᑲᑌᑭᐣ ᒋᐱᐣᑎᔑᓭᑭᐣ ᐃᒪ ᐊᓂᔑᓇᐯ ᑲᐃᔑ 
ᐊᐧᐸᐣᑕᐦᐃᐁᐧᐨ ᐅᑕᓂᔑᓂᓂᐃᐧ ᑭᑭᓄᐊᐧᒋᒋᑫᐃᐧᐣ.   
  
ᐃᒪ ᐸᑫᐱᐦᐃᑲᓂᐣᐠ 51, ᐅᑭᒪᐃᐧᐣ ᑕᑭᐃᑭᑐ ᐁᑲ ᒋᐸᑭᑎᓇᐣᐠ ᐃᒪ ᔓᓂᔭᐊᐧᓯᓂᑫᐃᐧ ᑭᒋᐃᐧᑎᐸᐦᐃᑫᐃᐧᐣ 
ᐅᒪᐢᑲᐃᐧᓯᐃᐧᐣ ᒋᑭ ᐊᐸᒋᑐᐸᐣ ᐊᓂᐣᑕ ᐊᐦᑭᐣ ᐃᒪ ᑲᐃᔑᑎᐯᐣᒋᑲᑌᓂᓂᐣᐠ ᑭᐢᐱᐣ ᑲᑭᓇ ᑫᑯᓇᐣ ᐱᒥᓂᔕᐦᐊᐣᐠ 
ᑲᐃᓇᑌᓂᐣᐠ ᐃᒪ ᐊᓂᔑᓇᐯ ᑭᑭᓄᐊᐧᒋᒋᑫᐃᐧᐣ ᐅᑕᑭᒥᐊᐧᐣ. 
 
ᑲᑫᐧᑌᐃᐧᓇᐣ ᑫᓇᓇᑲᑕᐁᐧᐣᒋᑲᑌᑭᐣ: 
 
Q 7.1: ᑫᑯᓀᓇᐣ ᑫᐃᔑᓇᑲᐧᑭᐣ ᐃᐁᐧ ᐊᓂᔑᓇᐯᐃᐧ ᑭᑭᓄᐊᐧᒋᒋᑫᐃᐧᐣ ᑫᒪᒥᑎᓀᐣᑕᑲᐧᑭᐸᓂᐣ ᒥᓇ ᑲᔦ ᐊᓂᐣ ᑫᑭᐃᔑ 
“ᑭᑭᓄᐊᐧᒋᐃᐧᐣᒋᑲᑌᐠ” ᒋᐅᐣᒋ ᐯᔭᑌ ᐃᐧᐣᒋᑫᒪᑲᐠ ᒥᓇ ᑫᐅᐣᒋ ᑲᐧᔭᑫᐧᑕᑲᐧᑭᐸᐣ ᐃᒪ ᓇᐃᔑ ᐅᓂᒧᒋᑲᑌᐠ? 
 
Q 7.2: ᐊᓂᐣ ᑫᑭᐃᔑᐃᐧ ᐅᓇᒋᑲᑌᑭᐸᐣ ᑲᐃᐧ ᒪᓇᒋᒋᑲᑌᐠ ᐊᐦᑭ – ᑐᑲᐣ ; ᒋᔕᑲᐢᑭᓀᐱᐦᐃᑲᓂᐊᐧᐣᐠ?  ᐊᓂᐣ 
ᑫᑭᐃᔑᐃᐧ ᐅᓇᒋᑲᑌᑭᐸᐣ ᑫᐅᐣᒋ ᑲᐧᔭᑫᐧᑭᑲᑌᐠ ? ᑯᑕᐠ ᐸᑯᓭᐣᑕᒧᐃᐧᐣ? 
 
Q 7.3: ᑫᑯᓀᓇᐣ ᐁᐦᐊᔭᒪᑲᑭᐣ ᐃᐧᒋᐦᐃᐁᐧᐃᓇᐣ ᒋᑲᐧᔭᐣᑕᑭᐣ ᓇᐣᑕ ᑲᔦ ᑫᐅᐣᒋ ᐃᐧᒋᐦᐃᑯᐊᐧᐨ ᐅᓂᔑᓇᐯ ᑕᔑᑫᐃᐧᓇᐣ 
ᒋᐱᑐᐊᐧᐨ ᐃᑫᐧᓂᐊᐧᐣ ᐅᑕᑭᐃᐧ ᑭᑭᓄᐊᐧᒋᒋᑲᓂᐊᐧ ᑫᒪᒥᑎᓀᐣᑕᑲᐧᓂᐣᐠ?  
 
Q 7.4: ᐅᑕᓇᐣᐠ, ᒥᔑᐣ ᐊᓂᔑᓇᐯ ᑕᔑᑫᐃᐧᓇᐣ ᑲᐃᐧᐣ ᒋᑭ ᐅᐣᒋ ᐸᑭᑌᐣᑕᒧᐊᐧᐨ ᒋᒥᑭᐁᐧᐊᐧᐨ ᐊᓂᐣ ᐁᐃᔑ 
ᑭᑫᐣᑕᒧᐊᐧᐨ ᐃᐁᐧ ᐊᓂᔑᓇᐯᐃᐧ ᑭᑭᓄᐊᐧᒋᒋᑫᐃᐧᐣ. ᐊᓂᐣ ᑫᑭᑐᒋᑲᐯᑭᐸᐣ ᐁᑲ ᒋᑭ ᑭᐱᐢᑲᑯᐊᐧᐸᐣ ᐊᐧᐃᔭᐠ 
ᒋᐸᑭᑌᐣᑕᒧᐊᐧᐨ ᐊᓂᐣ ᐁᐃᔑ ᑭᑫᐣᑕᒧᐊᐧᐨ ᐃᐁᐧ ᐊᓂᔑᓇᐯᐃᐧ ᑭᑭᓄᐊᐧᒋᒋᑫᐃᐧᐣ ᒋᑭ ᐅᐣᒋ ᑭᑫᐣᑕᑲᐧᐸᐣ ᐊᐣᑎ 
ᐁᐃᔑ ᐊᔭᑭᐣ ᐅᑫᐧᓂᐊᐧᐣ ᐊᐦᑭᐣ ᒥᓇ ᒋᑭ ᐅᐣᒋ ᑲᓄᐁᐧᐣᑕᑲᐧᑭᐣ ᐁᑲ ᐱᐊᐧᐱᑯᑫᐃᐧᓂᐊᐧᐠ ᒋᑐᑭᓇᒧᐊᐧᐨ? 
 
 
8. ᑎᐱᓇᐁᐧ ᑲᑎᐯᐣᑕᒪᓯᐨ ᐊᐦᑭᓂᓂ (ᐸᑫᐱᐦᐃᑲᐣ 35.1): 
 
ᐯᔑᐠ ᑲᑭ ᐊᓂᒧᒋᑲᑌᐠ ᐃᒪ ᑲᐅᐢᑭᒋᑲᑌᐠ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᓇᐊᐧᐨ ᒋᑕᐸᓴᓂᑲᑌᐠ ᑲᐃᔑ ᒪᒋᓭᐁᐧᐣᒋᑲᑌᐠ 
ᐱᐊᐧᐱᑯᑫᐃᐧ ᐊᓄᑭᐃᐧᓂᐣᐠ ᒥᓇ ᑎᐱᓇᐁᐧ ᑲᑎᐯᐣᑕᒧᐊᐧᐨ ᐊᐦᑭᓂ ᐁᑲ ᑲᐊᔭᐊᐧᐨ ᒪᐢᑲᐃᐧᓭᐃᐧᓂ ᔓᓂᔭᐊᐧᓯᓂᑫᐃᐧᓂ 
ᐅᓀᐣᒋᑫᐃᐧᓂ ᐃᒪ ᐅᑎᐯᐣᒋᑫᐃᐧᓂᐊᐧ. 
  
ᐊᐦᑭᐣ ᑲᑎᐯᐣᒋᑲᑌᑭᐣ ᒥᓇ ᐅᑭᒪᐃᐧᐣ ᑲᑎᐯᐣᑕᐣᐠ ᒋᓇᓇᐣᑕᐊᐧᓯᓂᑲᓂᐊᐧᓂᐣᐠ ᑲᐊᔭᒪᑲᐠ ᐁᑕᐊᐧᐠ ᑭᐢᐱᐣ ᐃᐧ 
ᑎᐸᐦᐊᑭᓇᓂᐊᐧᓂᐣᐠ ᓇᐣᑕ 1.4 ᐳᓭᐣᐟ ᐊᐦᑭ ᐃᒪ ᔕᐊᐧᓄᐣᐠ ᐅᐣᑌᕑᐃᔪ ᒥᓇ ᓄᐣᑕ ᐯᔑᐠ ᐳᓭᐣᐟ ᐊᐦᑭ ᐃᒪ ᑭᐁᐧᑎᓄᐣᐠ 
ᐅᐣᑌᕑᐃᔪ. 
  
ᐅᐢᑭ ᐱᐊᐧᐱᔭᑫᐃᐧ ᐅᓇᑯᓂᑫᐃᐧᐣ ᐅᑭ ᐊᔐᑭᐣᑕᓇᐣ ᐅᑭᒪᐃᐧᐣ ᑲᑎᐯᐣᑕᑭᐣ ᐱᐊᐧᐱᑯᑫᐃᐧ ᒪᐢᑲᐃᐧᓯᐃᐧᓇᐣ: 
   

• ᐃᒪ ᔕᐊᐧᓄᐣᐠ ᐅᐣᑌᕑᐃᔪ ᑲᐃᔑ ᐊᓄᑭᒋᑲᑌᑭᐣ ᐃᐧᓇᐊᐧ ᑎᐱᓇᐁᐧ ᐅᒪᐢᑲᐃᐧᓯᐃᐧᓂᐊᐧ, ᑲᔦ ᐁᑭᐢᑌᑕᒧᐊᐧᐨ 
ᑲᐊᔭᑭᐣ ᑭᒋᐃᐧᑎᐸᐣᑫᐃᐧᓇᐣ ᒥᓇ ᐱᒥᑎᐸᐦᐃᑫᐃᐧᓇᐣ; ᒥᓇ ᑲᔦ 

• ᑲᑕᑯᓭᑭᐣ ᔕᑲᐢᑭᓀᐱᐦᐃᑲᓇᐣ ᐃᑫᐧᓂᐊᐧᐠ ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐊᐦᑭᓂ ᐃᒪ ᑭᐁᐧᑎᓄᐣᐠ ᐅᐣᑌᕑᐃᔪ.  

ᐅᐣᑌᕑᐃᔪ ᐅᑭᒪᐃᐧᐣ ᐅᑲᒪᒥᑎᓀᐣᑕᓇᐣ ᐃᑫᐧᓂᐊᐧᐣ ᐅᓇᒋᑫᐃᐧᓇᐣ ᑐᑲᐣ ᔓᓂᔭᐊᐧᓯᐣ ᑲᐃᔑᑕᓀᓂᒪᑲᓂᐃᐧᐨ ᐊᐦᑭᑲᐣᐠ 
ᒥᓇ ᑯᑕᑭᔭᐣ ᐅᓇᒋᑫᐃᐧᓇᐣ ᑲᐃᐧᐣᒋᑲᑌᑭᐣ ᐃᒪ ᐅᓇᑯᓂᑫᐃᐧᓀᓯᐣᐠ ᐁᒪᐧᔦ ᐅᓀᐣᑕᑲᐧᐠ ᑭᐢᐱᐣ ᑫᑭᐸᑭᑎᓂᑲᑌᐠ ᐁᑲ 
ᒋᑐᑭᓂᑲᑌᐠ ᑭᐁᐧᑎᓄᐣᐠ ᐊᐦᑭ.  ᒥᓇᐊᐧ, ᑲᐱᓭᑭᐣ ᑭᒋᐃᐧᑎᐸᐦᐃᑫᐃᐧᓇᐣ ᒥᓇ ᑲᐱᒥᑎᐸᐦᐃᑲᑌᑭᐣ ᑕᑭᐢᑌᒋᑲᑌᐊᐧᐣ.  
ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐊᐦᑭ ᐃᒪ ᑭᐁᐧᑎᓄᐣᐠ ᒥᓇ ᔕᐊᐧᓄᐣᐠ ᐅᐣᑌᕑᐃᔪ ᑕᑭ ᑲᑫᐧᑌᐊᐧᐠ ᒋᑭᐁᐧ ᑕᐃᐧᓂᑲᑌᐠ ᑲᑭ 
ᑭᐸᐦᐃᑲᑌᑭᐸᐣ ᓇᓇᐣᑕᐊᐧᓯᓂᑫᐃᐧ ᐊᓄᑭᐃᐧᓇᐣ ᑭᔭᑦ ᒋᓇᓇᐣᑕᐊᐧᓯᓂᐊᐧᓂᐊᐧᐣᐠ ᒥᓇ ᒋᑎᐸᐦᐊᑭᓇᓂᐊᐧᐣᐠ.  

 
ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐊᐦᑭ ᑕᓂᑲᓂ ᐃᐧᐣᑕᒧᐊᐧᑲᓄᐊᐧᐠ ᑭᐢᐱᐣ ᐃᐧᑎᐸᐦᑭᓇᓂᐊᐧᓂᐣᐠ ᐅᑎᐯᐣᒋᑫᐃᐧᓂᐊᐧ. ᐁᒪᐧᔦ 
ᒪᒋᒋᑲᑌᐠ ᓇᓇᐣᑕᐊᐧᓯᓂᑫᐃᐧ ᐊᓄᑭᐃᐧᐣ ᐃᒪ ᐊᐦᑭᑲᐣᐠ, ᐅᑫᐧᓂᐊᐧᐠ ᑲᑎᐯᐣᑕᒧᐊᐧᐨ ᑕᒥᓇᐊᐧᐠ ᑫᐅᐣᒋ ᑭᑫᐣᑕᒧᐊᐧᐨ 
ᐃᐁᐧᓂ ᑲᐃᐧᑐᒋᑲᑌᓂᐣᐠ ᐅᑕᑭᒥᐊᐧ.  
 
ᑲᑫᐧᑌᐃᐧᓇᐣ ᑫᓇᓇᑲᑕᐁᐧᐣᒋᑲᑌᑭᐣ: 
 
(ᐅᑫᐧᓂᐊᐧᐣ ᑲᑫᐧᑌᐃᐧᓇᐣ ᑭᐁᐧᑎᓄᐣᐠ ᐅᐣᑌᕑᐃᔪ ᓀᑫ ᐃᔑᑲᑫᐧᑌᒪᑲᓄᐣ ᔕᐊᐧᓄᐣᐠ ᐅᐣᑌᕑᐃᔪ ᐃᐧᐣ ᔐᒪᐠ 
ᑭᐢᑭᓂᑲᑌᐊᐧᐣ. ᔕᑯᐨ, ᑕᑭᐃᓯᓭ ᐅᐁᐧ ᒋᐊᐸᑕᐠ ᑭᐢᐱᐣ ᐃᐧᑭᐁᐧ ᑕᐃᐧᓂᑲᑌᐠ ᒋᑎᐸᐦᐊᑭᓇᓂᐊᐧᐣᐠ.) 
 
Q 8.1: ᐃᑫᐧᓂᐊᐧᐣ ᑲᔦ ᔓᓂᔭᐊᐧᓯᓂᑫᐃᐧ ᑫᑯᓇᐣ, ᑫᑯᓀᐣ ᑲᔦ ᐅᑭᒪᐃᐧᐣ ᑫᑭ ᓇᓇᑲᒋᑐᐸᐣ ᑫᐅᐣᒋᐅᓀᐣᑕᐣᐠ 
ᒋᑭᐢᑭᓇᐣᐠ ᐅᑭᒪᐃᐧᐣ ᑲᐃᔑ ᓇᓇᐣᑕᐊᐧᐸᒪᐠ ᔓᓂᔭᐊᐧᓯᓂᐣ ᐃᒪ ᑭᐁᐧᑎᓄᐣᐠ ᐅᐣᑌᕑᐃᔪ?  
 
Q 8.2:  ᑫᑲᓀᓇᐣ ᐅᓇᒋᑫᐃᐧᓇᐣ ᑫᑭ ᑕᑯᓂᑲᑌᑲᐧᐸᐣ ᐃᒪ ᐅᓇᑯᓂᑫᐃᐧᓂᐣᐠ ᑲᐃᐧ ᐃᔑ ᑭᐁᐧᐸᑭᓂᑲᑌᐠ ᐅᑭᒪᐃᐧᐣ 
ᑲᐃᐧ ᐃᔑ ᓇᓇᐣᑕᐊᐧᓯᓂᐁᐧᐨ ᐃᒪ ᑎᐱᓇᐁᐧ ᑲᐃᔑᑎᐯᐣᒋᑲᑌᓂᐣᐠ ᐊᐦᑭᑲᐣᐠ? 
 
 
 
 
 
 
 
 
 

 
 
 
 
 
 
 
 
 
 



 20 

ᐸᑫᐱᐦᐃᑲᐣ III: ᓂᓇᐣᑕᐁᐧᐣᑕᒥᐣ ᒋᐱᐃᐧᐣᑕᒪᐣ ᐊᓂᐣ ᑲᐃᓀᑕᒪᐣ  
 
ᒥᑫᐧᐨ ᑲᑭ ᐊᔭᒥᑐᔭᐣ ᐅᐁᐧ ᒪᓯᓇᐦᐃᑲᐣ ᑲᐃᐧᐅᔑᒋᑲᑌᑭᐣ ᐅᓇᑯᓂᑲᓀᓴᐣ ᑫᐱᒥᓂᔕᐦᐃᑲᑌᐠ ᒥᓇ ᑲᔦ ᑲᑭᐃᐧᒋᑕᐧᔭᐣ 
ᑲᑭ ᓇᓇᐣᑕᐃᐧ ᑭᑫᐣᒋᑲᓂᐊᐧᐣᐠ. ᒥᑫᐧᐨ ᑕᐢ ᑭᑎᑯ.  ᑭᐢᐱᐣ ᑫᑯᐣ ᐊᔭᐊᐧᓀᐣ ᐁᐧᐃ ᐃᔑᓂᑲᑕᒪᐣ, ᔕᑲᐢᑭᓀᐱᐦᐊᐣ ᐅᐁᐧ 
ᐁᑲᐧ ᐱᒋᓂᔕᐦᐊᐣ ᐃᒪ ᑲᐃᔑᒪᓯᓇᐦᐊᑲᑌᐠ ᐃᒪ ᐸᑭᑭᓂᑲᓂᐠ 2.   

 
 

ᑭᑎᔑᓂᑲᓱᐃᐧᐣ: ______________________________________________ 
   
ᐱᒧᒋᑫᐃᐧᐣ:         ______________________________________________ 
 
ᑕᔑᑫᐃᐧᐣ:         ______________________________________________ 
 

  

__________________________________________________________

__________________________________________________________

__________________________________________________________

__________________________________________________________

__________________________________________________________

__________________________________________________________

__________________________________________________________

__________________________________________________________

__________________________________________________________

__________________________________________________________ 

ᐸᑫᐱᐦᐃᑲᐣ A: ᑲᓂᐱᑌᐱᐦᐃᑲᑌᑭᐣ ᑲᐃᐧ ᐃᔑ ᓇᓇᐣᑕᐊᐧᓯᓂᐊᐧᓂᐊᐧᐣᐠ 
 
“ᓇᓇᐣᑕᐊᐧᓯᓂᑫᐃᐧᐣ” ᑲᔦ ᐅᑫᐧᓂᐊᐧᐣ: 
 

• ᑲᑕᓀᐣᑕᒧᐊᐧᐨ ᑫᐃᔑᓇᓇᑲᒋᒋᑫᐊᐧᐨ / ᐃᐢᐱᒥᐣᐠ ᑲᐅᐣᒋᒪᓯᓇᑭᓯᑲᑌᐠ ᓇᓇᐣᑐᑭᑫᐣᒋᑫᐃᐧᐣ 
• ᐃᐢᐱᒥᐣᐠ ᑲᐅᐣᒋᓇᓇᑲᒋᒋᑲᑌᐠ ᑲᐊᓇᓄᑲᑌᐠ ᑲᐱᒥᓇᓇᐁᐧᐊᑭᑫᓂᒥᐣᐨ ᐊᓯᓂᐠ 
• ᑕᐃᐧᑲᐦᐃᑫᐃᐧᐣ  
• ᒥᓯᐁᐧ ᐊᑭᑕᑲᒥᐠ ᑲᐊᓇᓄᑲᑌᐠ ᑲᐱᒥᓇᓇᐁᐧᐊᑭᑫᓂᒥᐣᐨ ᐊᓯᓂᐠ (ᑲᐃᐧᑯᐱᒋᑫᒪᑲᐠ ᐱᐊᐧᐊᐧᐱᐠ, ᐊᓇᒪᑲᒥᐠ 

ᒥᓯᐁᐧ ᑲᐃᔑᒋᑲᓂᐊᐧᐣᐠ ᑲᐅᐣᒋ ᑭᑫᐣᒋᑲᓂᐊᐧᐣᐠ) 
• ᐊᐧᑭᑕᑲᒥᐠ ᑲᐅᐣᒋᓇᓇᐣᑕᐃᐧᑭᑫᐣᒋᑲᑌᐠ ᑫᑯᓇᐣ 
• ᓇᓇᑲᒋᒋᑫᐃᐧᐣ: ᐊᓯᓂᐠ, ᐊᐦᑭ, ᓂᐱ, ᑲᐊᓂ ᓂᔕᐧᓇᑕᐠ ᐊᐦᑭ 
• ᑲᓇᓇᐣᑕᐃᐧᑭᑫᓂᒥᐣᑕᐧ ᑭᒋᐊᓯᓂᐠ ᑲᐊᔑᒋᓭᐠ ᑫᑯᓇᐣ 
• ᑲᑭᓇᐧᐠ ᒧᓇᐦᐃᑫᐃᐧᐣ 
• ᓇᓇᐣᑕᐃᐧᑭᑫᐣᒋᑫᐃᐧᐣ ᑲᑭᐃᔑ ᐊᐧᓇᑲᒥᑭᓭᐠ 
• ᑲᒧᔐᐊᐱᑭᓂᑲᑌᐠ ᐊᐦᓯᐣ 
• ᑲᐱᒥᐱᑌᐠ ᑲᔭᐸᑕᐠ ᑲᒧᔐᐊᐱᑭᓂᑲᑌᐠ ᐊᐦᓯᐣ 
• ᒥᓄᓂᑫᐃᐧᐣ  
• ᑲᑭᑭᓄᐊᐧᒋᒋᑲᑌᐠ ᑲᐅᔑᒋᑲᑌᐠ ᐊᐦᑭᐃᐧᒪᓯᓇᐦᑲᐣ ᐊᓀᔑᓇᑲᐧᐠ ᐊᐦᑭ   
• ᐊᑭᐤ ᓇᓇᑲᒋᒋᑫᐃᐧᐣ 
• ᔓᓂᔭᐊᐧᓯᓂᐃᐧ ᓇᓇᐣᑕᐃᐧᑭᑫᐣᒋᑫᐃᐧᐣ 
• ᐸᐢᑫᐊᐧᐢ/ᑲᐸᐸᒥᐃᐧᒋᑲᑌᐠ ᐸᑯᓀᐦᐃᑲᐣ 
• ᑲᔕᐸᐧᑌᓇᑯᓯᐠ ᔓᓂᔭᐊᐧᓯᐣ ᐸᑯᓇᐦᐃᑫᐃᐧᐣ 
• ᑲᑯᐣᑕᐊᐧᑭᓯᐣᐠ ᒥᓇ ᐊᐧᐱᑲᓂᐠ (ᓇᓇᑲ ᑲᐃᔑᓇᑲᐧᑭᐣ ᐸᑯᓀᐦᐃᑲᓇᐣ) 
• ᐸᑯᓀᐦᐃᑫᐃᐧᐣ 
• ᑲᑭᐁᐧ ᐅᓇᒋᑲᑌᑭᐣ ᑲᐃᐧᐃᔑ ᑎᐸᐦᑭᓇᓂᐊᐧᐣᐠ  
• ᑲᑭᐁᐧ ᓇᓇᐣᑕᐃᐧᑭᑫᐣᒋᑲᑌᐠ ᐊᐦᑭ ᑎᐸᐱᑫᓂᑫᐃᐧᐣ 

 
ᒪᓭᓴᐠ ᑫᑐᒋᑲᑌᑭᐣ ᑯᑕᑭᔭᐣ 
 

• ᑕᐃᐧᑲᐦᐃᑫᐃᐧᐣ (ᑲᑭᓂᑲᐧᓇᑯᓭᐠ ᐱᒥᓭᐃᐧᐣ ᒥᓇ ᑲᐃᔓᐃᐧᑲᐯᔑᓇᓂᐊᐧᐣᐠ) 
• ᑫᐃᔑ ᐅᔑᑲᐯᔑᓇᓂᐊᐧᐣᐠ ᑲᐅᔑᒋᑲᑌᐠ 
• ᒥᑲᐦᓇ ᑲᐅᔑᒋᑲᑌᐠ 
• ᑲᐃᐢᒋᓂᑲᑌᐠ ᑲᑭᐃᔑ ᐊᐧᓇᑲᒥᑭᓭᐠ 

 
 


